
 СЎЗ БОШИ 

 

Истиқлол йилларида Ўзбекистон тарихига эътибор кучайди. 

Ўзбекистон тарихи фани таълим тизимининг барча поғоналарида, жумладан, 

олий ўқув юртларида асосий фанлардан бири сифатида ўқитила бошлади. 

Чунончи, республиканинг демографик жараёнларини тадқиқ этиш замонавий 

тарихшунослик фанининг муҳим вазифаларидан бирига айланди.  

Ўзбекистон Республикаси Президенти Ш.Мирзиёев таъкидлаганидек:- 

...”Инсон манфаатлари ҳамма нарсадан устун” деган оддий ва аниқ-равшан 

тамойилни амалга ошириш устувор аҳамиятга эга”1. Шу мақсадда 

“Ислоҳотлар ислоҳотлар учун эмас, аввало инсон учун, унинг манфаатлари 

учун” деган халқчил ғояга таяниб сиёсат юритиш катта ижобий натижаларга 

туртки бўлмоқда. 

Шунингдек, мустақиллик йилларида Ўзбекистон тарихини барча 

даврларини янгича қарашлар, талқинлар асосида ёритиб берувчи қатор 

дарсликлар, ўқув қўлланмалар, ўқув-услубий қўлланмалар кўплаб чоп 

этилди, чунончи мустақиллик даври демографик тарихини ўзида акс 

эттирувчи адабиётлар нашр этилди. Жумладан республикани демографик 

тарихини ўрганиб, сабоқ олиш келгуси авлодлар учун фойдадан холи эмас. 

Фарғона водийсининг демографик тарихига оид ушбу қўлланма 

муалллифнинг илмий тадқиқотлари натижасида бунёдга келган бўлиб, унда 

архив хужжатлари, матбуот материаллари, эълон қилинган ҳужжат ва 

материаллар тўпламлари, шунингдек норматив манбаларнинг таҳлили 

асосида. 1991-2006 йилларда Ўзбекистон Республикасининг Андижон, 

Наманган ва Фарғона вилоятларида демографик жараёнларнинг кечиши 

масалалари кенг ёритилади. Қўлланма демография соҳасига оид билимларни 

янада чуқурлаштиришга ёрдам беради. 

                                                 
1 Ўзбекистон Республикаси Президенти Ш.Мирзиёевнинг Олий Мажлисга Мурожаатномаси. 2020 йил 25 

январь, 7 бет 

 I МАВЗУ. ФАРҒОНА ВОДИЙСИДАГИ ДЕМОГРАФИК 

ЖАРАЁНЛАРНИНГ ҲУДУДИЙ ТАФОВУТЛАРИ 

 

1.1. Фарғона водийси демографик ривожланишининг асосий 

манбалари. 

 

Режа: 

1. Фарғона водийси демографик ҳолатининг ўзига хос хусусиятлари. 

2. Андижон, Наманган ва Фарғона вилоятлари аҳолисининг табиий  

    кўпайиши. 

 

Демография – (грекча, демос – халқ ва grapho - `ёзаман) – ижтимоий 

фанлардан бири бўлиб, аҳолини ва унинг ривожланиш қонуниятларини 

ўрганади. Аҳолининг тўлиб туришини, унинг сонини, таркибини ва табиий 

ҳаракат таъсири остида унинг жойлашишини (туғилиши, ўлими), аҳолининг 

миграцияси ва сафарбарлигини тадқиқ қилиш демографияда марказий ўрин 

эгаллайди. 

Демографик вазият аҳолини туғилиш, ўлим ҳолати, ўсиш суръатлари, 

никоҳ ва ажралиш, авлодлар алмашиши, аҳолининг ўртача умр кўриши, ёш, 

жинс, миллий, оилавий, ҳудудий, ижтимоий таркиби, миграция, урбанизация, 

меҳнат ресурслари ҳамда уларни иш билан таъминланиш даражаси 

кабиларнинг умумий кўринишидир. 

Фарғона водийси ўзининг демографик тарихи билан бошқа 

минтақалардан фарқ қилади. Шу боис водийнинг ижтимоий–иқтисодий 

тараққиёти ва демографик жараёнларига тўғри баҳо бериш, ҳудудлардаги 

аҳолининг такрор барпо бўлишини мукаммал ўрганиш ва аҳоли бандлиги 

даражасини ошириш катта аҳамият касб этади. 

Ўзбекистондаги Фарғона водийси мамлакат майдонининг 4,1 фоизини 

эгаллагани ҳолда, республика аҳолисини 28,2 фоизи истиқомат қилган ўзига 

хос ҳудудлардан биридир. Аҳоли бир кв. км.га 438,3 кишидан тўғри келган. 

Меҳнатга лаёқатли аҳоли салмоғи водий аҳолисининг 61,3 фоизини, унинг 

зичлиги эса бир кв. км.га 268,9 кишини ташкил этган.1 Буларни барчаси 

Фарғона минтақаси аҳоли салоҳияти ва зичлиги ҳамда меҳнат ресурсларини 

салмоғи ва зичлиги бўйича республикада етакчи ҳудуд эканининг исботидир.  

Айниқса, ерни чеклангани, ўзлаштириладиган ерлар қолмагани, аҳоли ва 

унинг таркибида ёшлар миқдорининг кўплиги, туғилиш ва гўдаклар ўлимини 

республиканинг айрим минтақаларидан юқорилиги, аҳоли сонида қишлоқ 

аҳолисининг кўпчиликни ташкил этиши, турли миллат вакилларини                          

қишлоқларга қараганда шаҳарларда кўпроқ салмоққа эгалиги билан ажралиб 

туради.  

Водийда аҳоли жойлашувининг зичлиги боис кўрилган кўплаб                   

чора-тадбирларга қарамасдан меҳнат ресурсларидан оқилона фойдаланиш 

масаласи ҳамон долзарб бўлиб қолмоқда. Ушбу хусусиятларни ўрганиш, 

таҳлил этиш, таклиф-мулоҳазаларни билдириш долзарб масала бўлиб, 

бугунги куннинг эҳтиёж-талабларидан бири бўлгани боис мавзунинг 

долзарблигида ўзини намоён этади.  

Ушбу мавзунинг долзарблиги яна шунда кўринадики, аҳоли зичлиги 

инсон ҳаёт фаолиятининг моддий, маънавий, иқтисодий жиҳатларини 

таъминлашни мураккаблаштиради ва илмий таҳлил этишни тақозо этади. Шу 

ўринда Фарғона водийси маҳаллий, ижтимоий, иқтисодий ҳамда экологик 

хусусиятларга эга эканлиги ҳам унинг тадқиқот объекти сифатида олинишига 

асос бўлди. 

Мазкур мавзу тарих ва демография фанларига оид мавзу бўлиб, 

мустақиллик йилларида Фарғона минтақаси ҳудудларидаги демографик 

жараёнлар тарихини илк бор ўрганишга бағишлангани мавзунинг 

долзарблигини белгилайди. 

Водийда аҳоли зич яшайди. 2006 йилда Андижон вилоятининг бир 

квадрат километрига 567,1 киши тўғри келган. “Бу вилоят нафақат 

республика даражасида, балки МДҲ таркибидаги мамлакатлар орасида аҳоли 

                                                 
12011 йил ҳисобида. – муаллиф; Население Узбекистана. Стат. сборник. –Ташкент, 2002. –С.12; Численность 

населения Узбекистана. Стат. сбор. –Ташкент, 2007. –С.58; Андижон вилояти давлат статистика бошқармаси 

маълумоти. –Андижон. 2011. –Б.38. 

зичлиги бўйича энг юқори ўрин эгаллайди”.1 Аҳоли зичлиги Наманган 

вилоятида 282,7 кишини, Фарғона вилоятида 425,9 кишини ташкил этган.  

Фарғона водийси республикада аҳоли (1991 йилда 5555,4 минг) энг кўп 

мужассамлашган ҳудуд ҳисобланади. Дарҳақиқат, Ўзбекистон бўйича салкам 

уч миллион аҳоли бўлган ҳудудлардан бири Самарқанд вилояти бўлса, яна 

бири Фарғона вилояти эди, юқори даражада ўзлаштирилган Андижон ва На-

манган вилоятларида аҳоли икки миллиондан ортган. Фарғона вилояти 

аҳолиси Сирдарё вилояти аҳолисидан тўрт баробар, Навоий вилояти                

аҳолисидан 3,5 баробар кўп таркиб топган. Андижон ҳамда Наманган 

вилоятлари аҳолиси эса Сирдарё вилояти аҳолисидан уч марта, Навоий 

вилояти аҳолисидан 2,7 марта, Жиззах вилоятининг аҳолисидан икки 

маротаба кўп бўлган.2 Ваҳоланки, майдонининг катта қисми чўллардан 

иборат Навоий вилоятида республика аҳолисининг 3,1 фоизи яшаса, майдони 

энг кичик бўлган Андижон вилоятида мамлакатимиз аҳолисининг 9,0 фоизи 

истиқомат қилган.3 

“Фарғона водийси, жумладан Фарғона вилоятида табиат, аҳоли ва 

хўжалиги пирамида шаклда тасвирланса, табиати “юбқа” ва нозик, 

демографик юки катта, хўжалиги ўртача кўрсаткичга эга бўлган. Аҳоли ва 

хўжаликнинг биргаликдаги таъсири ўзига хос зўриқиш, кучли антропоген 

босимни келтириб чиқаради. Минтақанинг асосий ижтимоий-географик 

муаммоси ҳам ана шу босимни енгиллаштириш, аҳоли ҳаёти ва фаолияти 

учун тегишли шарт-шароитлар яратишдан иборат бўлмоғи лозим. Сабаби, 

айнан демографик босим, ер-сув заҳираларини етишмаслиги, озлиги 

минтақани ижтимоий-иқтисодий ривожланишида янгича, замонавий 

индустриал-инновацион ривожланиш стратегияси ва йўналишларини тақозо 

этади.”4 

                                                 
1Ўзбекистон тарихи: қисқача маълумотнома. –Тошкент: Шарқ, 2000. –Б.333; Ўзбекистон шаҳарлари 

мустақиллик йилларида. –Тошкент: Тиббиёт, 2000. –Б.30. 
2Численность населения Узбекистана. Госкомстат Узбекистана. –Ташкент, 2007. –С.58.  
3Статистический ежегодник регионов Республики Узбекистана. Стат. сбор. –Ташкент, 2006. –С.13. 
4Солиев А. ва б. Ўзбекистон худудлари ижтимоий-иқтисодий ривожланиши. –Тошкент: Мumtoz soz, 2010.   

–Б.243. 

Водий таркибидаги ҳудудлар ҳам аҳолининг демографик салоҳияти 

хусусида бир-биридан фарқли эди. Водийда аҳоли салоҳияти бўйича етакчи 

бўлган Фарғона вилоятида (2006 йил) 2878,9 минг киши, яъни республика 

аҳолисининг 10,9 фоизи, водий аҳолисининг 39,1 фоизи истиқомат қилган. 

Андижон вилоятида водий аҳолисининг 32,8 фоизи яшаган (3-диаграмма). 

Наманган вилояти эса республика аҳолисининг 8,0 фоизини, водий                 

аҳолисининг эса 28,6 фоизини ўз қамровига олган. Мустақиллик йилларида 

Наманган вилояти аҳолиси 135,5 фоизга кўпайган бўлса, бу Андижон 

вилоятида 132,8 фоизни, Фарғона вилоятида 130,0 фоизни ташкил этган. 

Бунга сабаб, ҳудудлардаги туғилиш даражасидаги тафовутларнинг 

мавжудлигидир (4-илова).1  

Водий туманларидаги кўрсаткичлар ҳам ўзига хос. Масалан, Шахрихон 

тумани аҳолиси водий бўйича энг кўп мужассамлашган ҳудуддир. Кейинги 

даражада Чуст, Андижон туманларига тўғри келган. Бундан ташқари, Қува, 

Асака, Избоскан, Ўзбекистон туманларида ҳам аҳоли сони нисбатан юқори 

бўлган. Улуғнор, Бўз, Сўх туманлари эса аҳоли сони бўйича охирги 

ўринларни эгаллаган. Хўжаобод, Фурқат, Мингбулоқ туманларини ҳам аҳоли 

сони нисбатан кам ҳудудлар таркибига киритиш мумкин. Қолган 

ҳудудлардаги аҳоли сони водий бўйича ўртача даражага эга бўлган. 

Юқорида айтиб ўтилганидек, 1991-2006 йиллар орасида республикада 

водий аҳолисининг улуши 1,1 фоизга кўпайган. Бу даража Жанубий 

минтақада 1,9 фоизга, қуйи Амударё ва Зарафшон минтақасида 0,1 фоизга 

кўпайган бўлса, Тошкент минтақаси аҳолисининг республикадаги салмоғи 

3,2 фоизга қисқарган. 

Вилоятлар аҳолиси сонининг водий аҳолиси сонидаги салмоғи бўйича 

ҳам 1991-2006 йилларда анча ўзгаришлар юз берган. Масалан, Наманган 

вилояти аҳолисининг водий аҳолисидаги улуши 0,7 фоизга, Андижон 

вилояти аҳолисининг улуши 0,1 фоизга кўпайган бўлса, Фарғона вилояти 

аҳолисининг улуши эса 0,8 фоизга қисқарган. Чунки, Фарғона вилояти 

                                                 
1Численность населения Узбекистана. Госкомстат Узбекистана. –Ташкент, 2007. –С.58. 

аҳолиси орасида ўлим, айниқса гўдаклар ўлими нисбатан юқорироқ бўлгани 

аҳоли сонининг ўсишида намоён бўлган. Демак, водий вилоятлари ичида 

Фарғона вилояти аҳолисининг ҳиссаси нисбатан қисқариб борган.1  

Аҳоли салоҳияти бўйича водий ҳудудларини қуйидаги гуруҳларга 

ажратиш мумкин: 

1. Аҳолининг демографик салоҳияти юқори бўлган туманлар: (170,0-

222,0 минг киши) – Шахрихон, Чуст, Андижон, Қува, Асака, Избоскан, 

Ўзбекистон, Уйчи, Фарғона, Учкўприк туманлари; 

2. Аҳолининг демографик салоҳияти ўртача ҳудудлар: (122,3-169,7 

минг киши) – Наманган, Бешариқ, Тўрақўрғон, Бувайда, Олтиариқ, Поп, 

Янги-қўрғон, Боғдод, Қўрғонтепа, Риштон, Чортоқ, Косонсой, Тошлоқ, 

Балиқчи, Пахтаобод, Жалақудуқ, Охунбобоев, Данғара, Учкўприк, Олтинкўл, 

Марҳамат, Норин туманлари; 

3. Аҳолининг демографик салоҳияти паст туманлар: (46,0- 107,5 минг 

киши) – Булоқбоши, Мингбулоқ, Фурқат, Хўжаобод, Ёзёвон, Сўх, Улуғнор 

туманлари. 

Аҳолининг демографик салоҳияти паст ҳудудларнинг айримлари собиқ 

тузумнинг бўш ерларни ўзлаштириш сиёсати натижасида ташкил этилган 

туманлар бўлганлиги билан изоҳланади. Бундан ташқари, республикани 

мустақиллик йилларидаги демографик сиёсати натижасида аҳоли 

талабларининг инобатга олиниши ва ҳудудларнинг имкониятидан келиб 

чиқиб бир туманни иккига бўлиниши ҳам туман аҳолиси сонида ўз аксини 

кўрсатади. Жумладан, 1992 йил 9 апрелда халқ депутатлари Андижон 

вилояти ҳокимини илтимоси қондирилиб, Андижон вилоятининг Хўжаобод 

тумани ҳудудидаги маъмурий маркази Булоқбоши аҳоли пунктида 

Булоқбоши раёни ташкил этилди. Унинг таркибига Хўжаобод раёнининг 

Булоқбоши, Кулла, Майариқ, Найман ва Ширмонбулоқ қишлоқлари берилди. 

Фарғона вилояти бўйича Фурқат раёни ташкил этилиб, унинг 

таркибига Ўзбекистон раёнининг ХХ партсъезд номли, Октябрь 40 йиллиги, 

                                                 
1Численность населения Узбекистана. Стат. сбор. Госкомстат Узбекистана. –Ташкент, 2007. –С.90. 

Шунғор, Қўрғон, Ғаллаорол (ҳўжаликлари бўрдоқичилик корхонаси                       

2-фирмаси ҳудудидан ташқари), Ғунча қишлоқлари берилди. ХХ-партсъезд 

номли қишлоқдаги Горский аҳоли пунктининг номи Навбаҳор деб               

ўзгартирилди ва у Фурқат районининг маъмурий маркази этиб белгиланди.1 

Шу билан бирга Ўзбекистон Республикаси Олий Кенгаши раёсатининг 

қарори билан Наманган вилояти ҳокимининг илтимоси қондирилиб, 

Янгиқўрғон районидаги Ленинобод қишлоғининг Пахталикўл, Тельман ва 

Қизил кўприк пунктлари Наманган шаҳрига қўшиб юборилди.2  

Худди шунингдек, Наманган вилояти ҳокимининг қарори билан 

Тўрақўрғон районидаги Киров номли қишлоқнинг Қатағансарой деган 

тарихий номи қайта тикланди. Наманган вилояти ҳокимининг 1992 йил 9 

октябрдаги қарори билан Янгиқўрғон раёнидаги Стаханов номли 

қишлоқнинг номи Истиқлол деб, 1992 йил 29 октябрдаги қарори билан эса 

шу раёндаги Ленинобод қишлоғининг номи “Шарқ Юлдузи” деб 

ўзгартирилди.3 Наманган вилояти ҳокимининг 1992 йил 14 декабрдаги 

12/302-сон қарори билан Задарё туманининг Момохон қишлоғидаги Андреев 

ва Роносовский аҳоли пунктлари бирлаштирилиб, унга Деҳқонобод деган 

ном берилди, шу қишлоқдаги Коммунист аҳоли пунктининг номи эса Кичик 

Жамашўй деб ўзгартирилди.4 

Водийда аҳоли салоҳияти, унинг ўта зич жойлашгани натижасида                      

бандликка хос муаммоларни мураккаблашуви жараёни юз берган. Ушбу 

жараёнларни тўғри тушуниш учун аҳолининг ўсиш суръатини, таркибини 

атрофлича таҳлил этиш зарур, чунки аҳоли салоҳиятини ошиб боришида 

унинг ўсиш даражаси муҳим ўрин тутади. 1991 йилдан 1998 йилгача водийда 

                                                 
1Ўзбекистон Республикаси Олий Кенгаши раиси Ш. Йўлдошевнинг Андижон, Бухоро ва Тошкент 

вилоятларида “баъзи бир шаҳар ва районларнинг номлари тўғрисида”ги қарори /Андижоннома. 1992, 14 

апрель. 151-сон (16711). –Б.1. 
2Ўзбекистон Республикаси Олий Кенгаш раёсати қарори. 1993, 8 январь. –№776-XII //Ўзбекистон 

Республикаси Олий Кенгаши Ахборотномаси. 1993, февраль, 2-сон (1202). –Б.86. 
3Ўзбекистон Республикаси Олий Кенгаши раёсати қарори. 1992 йил 9 октябрь. 10/219-сон қарори; 1992. 29 

октябрь. 10/ 247-сон қарори //Ўзбекистон Республикаси Олий Кенгаши Ахборотномаси. 1993, февраль, 2-сон 

(1202). –Б.94. 
4Ўзбекистон Республикаси Олий Кенгаши раёсати қарори. 1992, 14 декабрь. 12/302-сон қарори //Ўзбекистон 

Республикаси Олий Кенгаши Ахборотномаси. 1993, февраль, 2-сон (1202). –Б.95. 

аҳоли сонининг аввалги йилларга нисбатан ўсиши (ўртача 102,2%) бир 

маромда давом этган. 1999-2006 йиллар орасида аҳоли сонини ўсиши 

пасайиб, ўртача даража 101,4 фоизга тенг бўлди.  

Таянч сўзлар: Меҳнатга лаёқатли аҳоли, меҳнат ресурслари, аҳоли 

зичлиги, демографик босим, демографик салоҳияти, ўсиш суръати, туғилиш, 

ўлим, ер-сув заҳиралари, демографик юк. 

 

Савол ва топшириқлар: 

1. Демография сўзи қандай маънони англатади? 

2. Демографик вазият деганда нимани тушунасиз? 

3. Аҳоли жойлашувининг зичлиги ҳақида маълумот беринг. 

4. Фарғона водийси ўзининг демографик тарихи билан бошқа минтақалардан   

    қандай фарқланади? 

5. Аҳолининг демографик салоҳияти бўйича бир-биридан фарқли  

    хусусиятлар қандай? 

6. Аҳоли салоҳияти бўйича водий туманларидаги кўрсаткичлар ўзига  

    хослигини ёритинг. 

7. Шахрихон тумани аҳолиси водий бўйича қандай салмоққа эга?  

8. Аҳоли зичлиги қандай муаммоларга сабаб бўлади? 

9. Аҳоли салоҳияти бўйича водий ҳудудларини қандай гуруҳларга ажратиш  

    мумкин? 

10.Водийда аҳолининг демографик салоҳияти ўртача ҳудудларни мисол  

    келтиринг. 

11.Аҳолининг демографик салоҳияти паст туманлар ҳақида маълумот беринг. 

12.Аҳоли салоҳияти бўйича Фарғона вилояти қандай хусусиятга эга? 

13. Аҳолининг демографик салоҳияти паст ҳудудларнинг айримларининг  

      ҳолати қандай изоҳланади. 

14.Фарғона вилоятида қандай туман ташкил этилди? 

15.Андижон вилоятларидаги қайси туманларнинг номи ўзгарган? 

16.А.Солиев Фарғона водийсиниг демографик ҳолатига қандай таъриф 

берган?  

17.Наманган вилоятида аҳоли пунктлари чегаралари ва номлари қандай 

ўзгартирилган? 

12.Водийда аҳоли салоҳияти, унинг ўта зич жойлашгани натижасида                 

бандликка хос муаммоларни мураккаблашуви жараёни қандай юз бериши 

мумкин? 

 

1.2. Андижон, Наманган ва Фарғона вилоятлари аҳолисининг 

демографик ҳолати 

 

Режа: 

1. Аҳоли ўсишига таъсир этувчи ўзига хос омиллар ва шарт-шароитлар. 

2. Туғилишнинг камайиш оқибатлари ва сабаблари 

 

Водий аҳолисининг ўсишига республикада бўлгани каби умумий 

хусусиятлар билан бирга ўзига хос омиллар ва шарт-шароитлар ҳам таъсир 

кўрсатади. Ушбу ҳолатни статистик маълумотлар асосида ўрганилганда, 

Фарғона водийси аҳолисининг 2006 йилда 1991 йилга нисбатан ўсиш 

даражаси Жанубий минтақадан 11,2 фоиз камлиги кузатилса, бошқа 

минтақалардан эса олдинги ўринда эътироф этилади, масалан, Тошкент 

регионидан 24,2 фоиз, Мирзачўл минтақасидан 4,5 фоиз, Зарафшондан 3,8 

фоизга, Қуйи Амударё минтақасидан эса 2,9 фоизга кўплиги билан 

фарқланади.1 Наманган вилояти Ўзбекистонда аҳолининг табиий ўсиши 

юқори бўлган вилоятлардан бири бўлиб келган,2 яъни аҳолисининг ўсиши 

республика ҳудудлари ичида тўртинчи ўринни эгаллаган ва Сурхондарё, 

Қашқадарё, Хоразм вилоятларидан ташқари бошқа вилоятлардан юқори 

даражага эга бўлган. Ушбу ҳолат бўйича Андижон вилояти бешинчи ўринда, 

Фарғона вилояти еттинчи ўринда қайд этилган.  

                                                 
1Численность населения Узбекистана. Статистический сборник. –Ташкент, 2007. –Б.50. 
2Абдуллаев О. Наманган вилояти (табиати, аҳолиси, ҳўжалиги). –Наманган, 1995. –Б.50. 

Водийнинг ўзига хос хусусиятлардан бири аҳолининг ўсишида 

туғилиш асосий роль ўйнайди. Мустақилликни дастлабки йилларида водий 

вилоятларида аҳолининг туғилиш даражаси республикада ўртача (24,5 ‰) 

кўрсаткичларидан юқори кўрсаткичда эди. 1997 йилга келиб Андижон 

вилояти, 1999 йилда Фарғона вилояти, 2004 йилдан эса Наманган вилояти 

аҳолисининг туғилиш даражасининг республика даражасидан пасайиши 

бошланди. 

Водийда 1991 йилда туғилганлар сони 35,7 промиллени ташкил этган. 

Кейинги йилларда туғилиш миқдори йилдан йилга пасайиб бориб, 2006 

йилда бу кўрсаткич 20,3 промилледан иборат бўлди, яъни  15,4 промиллега 

камайган.  

Чунончи, туғилишнинг умумий коэффициенти 2006 йилда Андижон 

вилоятида 20,4 промилле, Наманган вилоятида 20,1, Фарғона вилоятида 20,4 

промиллега тенг бўлди. Ҳар уччала вилоятнинг туғилиш коэффициенти 

республика туғилиш (21,1 %) коэффициентидан пасайган, яъни 

Ўзбекистоннинг ижтимоий ҳаётида рўй бераётган барча ўзгаришлар водий 

ҳудудларида ҳам туғилиш даражасининг пасайиб боришига ўз таъсирини 

кўрсатган.  

Водий бўйича туғилишнинг ўртача даражаси Наманган вилоятида 

нисбатан илдамроқлиги билан фарқланади. Ҳудудлар бўйича эса аҳолини 

туғилиш даражаси ўрганилганда, Сўх, Бувайда, Косонсой, Бешариқ, 

Ўзбекистон, Олтиариқ, Боғдод, Ёзёвон, Данғара, Охунбобоев, Риштон, 

Фурқат, Учкўприк, Олтинкўл, Пахтаобод, Бўз, Хўжаобод, Марҳамат, 

Жалақудуқ, Шахрихон, Қўрғонтепа, Улуғнор туманларида ҳам туғилишнинг 

умумий коэффициенти водий кўрсаткичлари (24,8 %) дан баланд бўлган. Энг 

кам туғилиш кўрсаткичига эга ҳудудлар Фарғона, Қувасой, Хонобод, Асака 

шаҳарларидир. Қолган туманлар ва шаҳарлар ўртача кўрсаткичга эга эди. 

Албатта, туғилиш даражаси юқори бўлган ҳудудларда никоҳланиш 

даражасининг ҳам баланд даражаси кузатилади. 

Аҳолини табиий кўпайишида водийнинг демографик хусусияти муҳим 

ўрин тутади. 1991 йилда табиий кўпайиш 166,3 минг кишига етган. 1991-2006 

йиллар орасида табиий кўпайишнинг ўртача даражаси 128,0 минг кишидан 

иборат бўлди (2006 йилда 112,6 минг) (2-расм).1 

1991 йилда табиий кўпайиш кўрсаткичи Андижон вилоятида 52,6 минг, 

Наманган вилоятида 50,2 минг, Фарғона вилоятида 63,5 минг кишини ташкил 

этган. Тадқиқот йилларида табиий кўпайишнинг ўртача даражаси водий 

бўйича 19,8 промилле бўлса, бу Наманган вилоятида 20,9 промилле, Фарғона 

вилоятида 19,3 промилле ва Андижон вилоятида 19,3 промиллега тенг 

бўлган. 2006 йилда табиий кўпайиш кўрсаткичи Фарғона вилоятида 44,3 

минг кишини, Андижон вилоятида 35,8, Наманган вилоятида 32,5 минг 

кишини ташкил этди. 

Аҳоли миграцияси - аҳолининг муайян сабабларга кўра бир ҳудуддан 

бошқа ҳудудга кўчишидир. 

Водийда миграция оқимининг манфий қолдиғи ҳам 1991 йилга тўғри 

келиб, мустақиллик йилларидаги энг юқори даража кузатилади. 

Миграциянинг бироз кўтарилиши 1995-1996 йилларда ҳам юз берган. Бу 

ҳолатнинг таъсири аҳолининг умумий ўсишида намоён бўлган.2 Аҳолисини 

миграцияда иштирокининг юқори даражаси 1994 йилда Фарғона вилоятида 

кузатилган (-12,2 минг киши). Паст даража Наманган вилоятида 1993 йил             

(-0,4 минг киши) ва 1999 йил (1,4 минг киши) ларга тўғри келган. Аслида 

Фарғона вилояти аҳолисининг миграцияга мойиллиги нисбатан баландроқ, 

бу ҳам бўлса миграциянинг вилоятдаги турли миллат вакиллари томонидан 

амалга оширилишидир.  

 

 

 

                                                 
1Численность населения Узбекистана. –Ташкент, 2007. -С.189;. Демографический ежегодник Узбекистана.   

–Ташкент, 2007. С.114; Естественное движение населения Республики Узбекистан. 1994-2000. –Ташкент, 

2001. –С.97. 
2ўша жойда. 

Таянч сўзлар 

Демографик ҳолат, туғилиш, ўлим, аҳоли ўсиши, промилле, 

коэффициент, никоҳланиш даражаси, ажралиш, табиий кўпайиш, аҳоли 

миграцияси, миграция оқими. 

Савол ва топшириқлар 

1. Аҳолининг демографик ҳолати деганда нимани тушунасиз? 

2. Фарғона водийси вилоятларида аҳолининг ўсиш даражасидаги тафовутлар  

   қандай? 

3. Аҳоли ўсишига таъсир этувчи ўзига хос омиллар ва шарт-шароитларга  

    нималарни мисол келтириш мумкин? 

4. Туғилишнинг камайиб боришига сабаб нима бўлди?  

5. Водий аҳолисининг ўсишига республикада бўлгани каби қандай умумий  

    хусусиятларни мисол келтириш мумкин? 

6. Фарғона водийси аҳолисининг 2006 йилда 1991 йилга нисбатан ўсиш  

    даражаси қандай бўлган эди? 

7. Водийнинг ўзига хос хусусиятлардан бири бўлган аҳолининг ўсишида  

    туғилиш қандай роль ўйнайди? 

8. Аҳоли миграцияси деганда нимани тушунасиз?  

9. Водийда миграция оқимининг манфий қолдиғи нечанчи йилга тўғри  

    келди? 

10.Нима учун 1991 йилда миграция оқими юқори даражага кўтарилди? 

11.Мустақилликни дастлабки йилларида водий вилоятларида аҳолининг  

     туғилиш даражаси республикада ўртача (24,5 %) кўрсаткичларидан юқори  

     кўрсаткичда бўлганми ёки қуйи? 

12.Водийда 1991 йилда туғилганлар сони қанча промиллени ташкил этган? 

13.Туғилишнинг умумий коэффициенти 2006 йилда Андижон, Наманган,  

     Фарғона вилоятларида қанча промиллега тенг бўлди?. 

14.Ҳудудлар бўйича аҳолини туғилиш даражаси ўрганилганда, Сўх, Бувайда,  

     Косонсой, Бешариқ, Ўзбекистон, Олтиариқ, Боғдод, Ёзёвон, Данғара,  

    Охунбобоев, Риштон, Фурқат, Учкўприк, Олтинкўл, Пахтаобод, Бўз,   

   Хўжаобод, Марҳамат, Жалақудуқ, Шахрихон, Қўрғонтепа, Улуғнор   

   туманларида туғилишнинг умумий коэффициенти водий кўрсаткичлари   

    қандай фарқланган? 

15. Фарғона, Қувасой, Хонобод, Асака шаҳарларида энг кам туғилиш  

     кўрсаткичига эга бўлганини қандай изоҳлайсиз? 

16.Туғилиш даражаси юқори бўлган ҳудудлар никоҳланиш даражасига  

     боғлиқлиги борми? 

17.Водий вилоятларида аҳолининг никоҳланиш даражаси қандай? 

18.Табиий кўпайишга туғилиш ва ўлимнинг таъсири ҳақида маълумот  

     беринг. 

19.Миграциянинг табиий кўпайишга таъсири борми? 

 

1.3. Аҳолининг ўртача умр кўриш даражаси, жинс, ёш таркибидаги 

ўзгаришлар 

 

Режа: 

1. Аҳолининг ўртача умр кўриш даражаси. 

2. Аҳолининг жинс ва ёш таркибидаги ўзгаришлар. 

3. Меҳнатга лаёқатлилик даражаси. 

 

Аҳолининг демографик вазиятини баҳолашда унинг ўртача умр кўриш 

даражаси муҳим аҳамиятга эга. Водийда 1994 йилда аҳолининг туғилишда 

кутилган умр узоқлиги 69,0 ёшни, 2006 йилда 71,3 ёшни ташкил этган                

(4-диаграмма). Республика миқёсида эса Зарафшон воҳасида 3,2 ёшга, 

Мирзачўл минтақасида 1,6 ёшга, Қуйи Амударёда 0,5 ёшга ортган. Тошкент 

минтақасида (1,1 ёшга) эса қисқариш ҳолатлари юзага келган. Албатта, бунга 

гўдаклар ўлими, аҳоли орасида қариялар сонининг кўплиги, мавжуд 

касалликлар, миграциялар сабаб бўлган. 

Водий аҳолисининг ўртача умр кўришидаги тафовутлар унинг жинсий 

таркибида ҳам ўз аксини топган. Масалан, 2006 йилда эркакларда 69,3 ёш, 

аёлларда 73,4 ёшни ташкил этган (ўртадаги фарқ 4,1 ёш). Водий вилоятлари 

аҳолисининг ўртача умр кўриш даражасида ҳар бир ҳудуднинг ўзига хос 

хусусиятларидан келиб чиқиб, турли кўринишларда намоён бўлган. Масалан, 

2006 йилда Фарғона вилоятида 71,7 ёшга, Наманган вилоятида 71,6 ёшга, 

Андижон вилоятида 70,6 ёшга тенг эди. 

 Водий ҳудудларида худди республикада бўлгани сингари 

ўрганилаётган даврда эркакларга нисбатан аёлларда ўртача умр 

узоқлигининг юқорироқ бўлиб келганини таъкидлаш лозим. Аёллар орасида 

ушбу ҳолатнинг энг юқори кўриниши 2005 йилда юзага келган (74,3 ёш). 

Аёллардаги ушбу хусусият шаҳар ва қишлоқ аҳолисини ҳам қамраб олган. 

2006 йилда водий шаҳарларида аёлларни ўртача умр кўриш даражаси 73,8 

ёшни, эркакларда 68,3 ёшни ташкил этган бўлса, қишлоқларда бу ҳолатда 

(73,6 ёш, 69,8 ёш) аёллар ёшининг юқорироқ кўриниши ўз ифодасини топган. 

Фарғона вилоятидаги қишлоқ аҳолисининг ўртача умр кўриш даражаси 

водий даражасидан пастроқ эди. Наманган вилоятида шаҳар аҳолисининг 

эркаклари ўртача умр кўриш даражаси ва қишлоқ аҳолиси аёлларининг 

ўртача умр кўриш даражаси водий кўрсаткичларидан паст бўлган. Андижон 

вилоятида эса қишлоқ аҳолиси аёлларининг ўртача умр кўриш даражасидан 

ташқари барча кўринишларда водий кўрсаткичларидан пасайиш ҳолатлари 

юз берган. Айниқса, эркаклар орасида ўртача умр кўриш даражаси доимо 

қуйи ҳолатларда намоён бўлиб келган. 

Ушбу вазиятнинг юзага келишига аҳолини ўта зич яшаши кўпроқ сабаб 

бўлган. Ушбу ҳолат шаҳарларда ижтимоий-иқтисодий муносабатларда янада 

сезилади, экологик муҳитга табиий ҳолатда ўз таъсирини кўрсатади, аҳоли 

орасида турли касалликларни тарқалишига қулайроқ муҳит юзага келади, 

моддий таъминот соҳасида, аҳолини иш билан таъминланиши борасида, 

умуман барча соҳаларда рақобат муҳитини кучайтиради. 

Водий аҳолиси орасидаги ўртача ўлим даражаси республика 

даражасидан юқори эди, айниқса (1993-2005 йй.) шаҳар жойларида 

қишлоқлардаги ўлим кўрсаткичидан 1,0 промиллега юқорилиги кузатилади. 

2005 йилга келиб водий шаҳарларида ҳам гўдаклар ўлими қишлоқлардан бир 

ярим, икки баробар ортган.  

Дарҳақиқат, аҳолининг ўсиш манбаларидан бири сифатида унинг жинс 

таркибини мисол қилиш мумкин. Мамлакат аҳолисининг ёш ва жинс 

таркибида катта мутаносибликларнинг бўлиши у ердаги аҳоли ўртасида 

никоҳланиш кўрсаткичларининг камроқ бўлишига олиб келади.1 

Ер юзида аёлларга нисбатан эркаклар кўпчиликни ташкил этади.2 

Республикада, хусусан Фарғона водийси аҳолисининг мустақиллик 

йилларидаги жинс таркиби аҳоли ўсишига қулай имконият яратади. 1991 

йилда водийда аҳолисининг 49,4 фоизи эркаклардан иборат бўлган. Йиллар 

давомида эркаклар сонининг ортиб бориши натижасида 2002 йилга келиб 

эркаклар ва аёллар сони тенглашди.3 

Ушбу ҳолат водий вилоятларида турли йилларда юзага келган. 

Масалан, Андижон вилоятида 2004 йилдан бошлаб, эркаклар ва аёллар 

сонида тенглик юзага келган бўлса, бу жараён Фарғона вилоятида 2005 йилга 

тўғри келади. Наманган вилоятида эса 1996 йилдаёқ эркаклар ва аёлларни 

аҳоли сонидаги салмоғи тенглашган. Бу жараён Наманган вилояти 

аҳолисининг туғилиш даражасида ҳам ўз ифодасини топган. Албатта, бундай 

жараёнларни юзага келишига аҳоли ўртасида ўртача умр кўриш 

даражасидаги ўзгаришлар, бир ёшгача гўдакларда, айниқса, ўғил болаларда 

ўлим ҳолатининг камайиши, жамиятдаги соғлом турмуш тарзи сабаб бўлган.  

Демографик вазиятни шаклланишида аҳолининг жинсий таркиби 

муҳим омилдир. Аҳолининг жинсий таркибининг ёш бўйича таҳлилида ҳам 

турли тафовутлар кўзга ташланади ва йиллар давомида ўзгариб боради. 

Хусусан, водий аҳолисининг йигирма тўққиз ёшгача жинсий таркибида 

эркаклар устун мавқега эга эди. Аҳоли орасида ўттиз ёшдан кейин аёллар 

салмоғининг ошиб бориши кузатилади (50,6 %).  

                                                 
1 http://www.ziohet.uz/ru/library/book-17755/libid/10200. 
2Борисов В. Демография, Учебник для вузов. –М.: NOTA BENE, 1999. –С.82. 
3Численность населения Узбекистана. Стат. сбор. Госкомстат Узбекистан. –Ташкент, 2007. –С.70. 

Водийнинг шаҳар аҳолиси таркибида икки ёшгача гўдаклар орасида 

ўғил болалар 51,5 фоизни ташкил этган. 3-19 ва 30-34 ёшдагилар орасида ҳам 

эркакларнинг юқори салоҳияти кўзга ташланади. Аёллар миқдорининг ортиб 

бориши йигирма ёшдан бошлаб кузатилади. Биргина етмиш ва ундан 

катталар орасида аёллар аҳолининг 62,1 фоизини ташкил этган.1  

 Қишлоқ жойларда вазият бироз бошқача, 30-59 ёшдагилар, етмиш ва 

ундан катталар орасида аёллар сони бироз юқорироқ кўринишга эга бўлган. 

Қолган барча ёш таркибида эркаклар салоҳиятининг бироз устунлиги қайд 

этилади.  

Аҳолининг ёш таркиби муҳим демографик омил ҳисобланади. Водий 

аҳолиси таркибида ёшлар кўпчиликни ташкил этган. 2004 йилда аҳолининг 

63,7 фоизи ўттиз ёшгача бўлган фуқаролар эди. Жумладан, Андижон 

вилоятида аҳолининг 63,3 фоизи, Наманган вилоятида 65,2 фоизи, Фарғона 

вилоятида 62,9 фоизи ўттиз ёшгача бўлган. Уларнинг 42,2 фоизи меҳнатга 

лаёқатли ёшдагилардир. 

Ўн тўққиз ёшгача бўлганлар ҳиссаси водий аҳолисининг 46 фоизига 

тўғри келган. Водийда ўн беш ёшгача бўлган болалар салмоғи эса аҳолининг 

36,8 фоизига тенг эди. 8-19 ёшдагилар 29,5 фоизни ташкил этган. Буларнинг 

барчаси водийнинг келажакдаги демографик жараёнларини пойдевори 

ҳисобланади. Ушбу демографик вазиятда болаларга нисбатан ижтимоий 

ҳимоя воситаларини янада ривожлантириш, уларнинг ақлан ва жисмонан 

баркамол вояга етишлари учун маориф ва соғлиқни сақлаш тизимларини 

янада такомиллаштириш муҳим масаладир. 

Водийда меҳнатга лаёқатли ёшдагилар аҳолининг 56,1 фоизини, 

меҳнатга лаёқатлилардан катта ёшдагилар 7,1 фоизини ўз ичига олган. Аҳоли 

орасида меҳнатга лаёқатлилар сони аҳолининг ярмидан кўпроғини ташкил 

этиши бандлик даражасини барқарорлаштириш борасида кенг кўламли 

тадбирларни амалга оширишни талаб этади. Айниқса, 8-15 ёшдагиларни 

меҳнат ёшига келиб қўшилиб бориши иш ўринларига бўлган талабни янада 

                                                 
1Демографический ежегодник Узбекистана. –Ташкент, 2004. –С.55. 

оширади. Водий аҳолиси сонида қарияларга нисбатан ёшлар салмоғи юқори 

бўлиб, никоҳ ва туғилиш даражасининг ошишига замин бўлади. 

Таянч сўзлар 

Ўртача умр кўриш, жинс таркиби, ёш таркиби, меҳнатга лаёқатлилик 

даражаси, кутилган умр узоқлиги, қариялар сонининг кўплиги, касалликлар, 

миграция, иш билан таъминланиш, экологик муҳит, ўсиш манбалари, 

демографик омил, демографик вазият. 

 

Савол ва топшириқлар 

1. Аҳолининг ўртача умр кўриш даражаси демографик омил эканлигини     

    аниқланг. 

2. Аҳолининг жинс таркибидаги ижобий ўзгаришларни тарифланг. 

3. Аҳолининг ёш таркибини аниқ маълумотлар асосида изоҳланг. 

4. Кутилган умр узоқлигида қандай ижобий натижага эришилади? 

5. Аҳолини ўсиш манбаларини келтириб ўтинг. 

6. Фарғона водийсидаги демографик омилни мисол келтиринг. 

7. Никоҳнинг ва ажралишнинг туғилиш даражасига таъсири қандай? 

8. Водий аҳолиси таркибида ёшлар кўпчиликни ташкил этишига сабаб нима? 

9. 2004 йилда аҳолининг неча фоизи ўттиз ёшгача бўлган фуқаролар эди?  

10.30 ёшгача бўлганлар Андижон, Наманган, Фарғона вилоятида қанчага тенг  

    бўлган?  

11.Водийда аёллар миқдорининг ортиб бориши неча ёшдан бошлаб   

     кузатилади?. 

12.Биргина етмиш ва ундан катталар орасида аёллар аҳолининг кўпчилигини  

     ташкил этишига сабаб нимада? 

13.Демографик вазиятни шаклланишида аҳолининг жинсий таркиби қандай  

     роль ўйнайди? 

14. Водийда 2004 йилдан бошлаб, эркаклар ва аёллар сонида тенглик юзага  

      келган бўлса, бу Андижон, Наманган, Фарғона вилоятида нечанчи  

      йилларга тўғри келади? 

15.Водийда эркаклар ва аёллар сонида тенглик юзага келишини демографик  

     ҳолат нуқтаи назаридан изоҳлаганда: туғилиш даражасида, аҳоли ўртасида   

    ўртача умр кўриш даражасидаги ўзгаришларда, бир ёшгача гўдакларда,  

    айниқса, ўғил болаларда ўлим ҳолатининг камайишида, жамиятдаги  

    соғлом турмуш тарзи сабаб бўлган деган фикрга муносабатингиз қандай?  

16.Водийда меҳнатга лаёқатли ёшдагилар аҳолининг неча фоизини ташкил  

     этган?  

17.Водийда меҳнатга лаёқатлилардан катта ёшдагилар қанча фоизни ўз ичига  

     олган? 

18.Аҳоли орасида меҳнатга лаёқатлилар сони аҳолининг қанча қисмини  

     ташкил этган?  

19.Водий аҳолиси сонида қарияларга нисбатан ёшлар салмоғи юқори  

     эканлиги, никоҳ ва туғилиш даражасининг ошишига қандай таъсири бор? 

20.Меҳнатга лаёқатли аҳолини иш билан таъминлаш масаласига қандай  

      ёндошиш мумкин? 

 

1.4. Она ва бола саломатлиги соҳасидаги ислоҳотлар 

 

Режа: 

1. Никоҳ – социал, демографик жараён.  

2. Биологик мақбул ёш. 

3. Водийда туғилган болаларнинг кетма-кетлиги. 

 

Никоҳ – жамият тараққиёти давомида шаклланган социал, демографик 

жараён бўлиб, оила шаклланиши ва аҳоли такрор барпо бўлишининг муҳим 

омилларидан биридир.1 Никоҳ – жамият тараққиёти давомида шаклланган 

социал, демографик жараён бўлиб, оила шаклланиши ва аҳоли такрор барпо 

бўлишининг муҳим омилларидан биридир. Фуқаролик ҳолати 

                                                 
1Аҳмедова Н., Мухаммедова Н. Ўзбекистон шаҳарларида никоҳ жараёни кўрсаткичларининг тадрижий 

ўзгариши (1959-1989йй.) //Ўзбекистонда урбанизация жараёнлари: тарих ва ҳозирги замон. Халқаро илмий-

амалий анжуман материаллари. II қисм. –Тошкент, 2007. –Б.6. 

далолатномаларини ёзиш органларида тузиладиган, ўзаро оила қурган ҳолда 

муҳаббат ва ҳурматга,ўзаро ёрдамга ва бир-бирининг олдида жавобгарликка 

асосланган эркак ва аёлнинг иттифоқидир. 

 Ўзбекистонда, хусусан Фарғона водийсида аҳолининг никоҳда бўлиш 

кўникмаси ва ажралиш даражасининг паст кўриниши ҳам унинг ўзига хос 

хусусияти ҳамда аҳолининг ўсиш манбаи ҳисобланади. Ўрганилаётган даврда 

республиканинг барча ҳудудларида никоҳлар сонини йилдан йилга камайиш 

жараёни юз берган. Тадқиқот даврида водийнинг никоҳлар сони бўйича энг 

юқори даражаси 1991 йилга тўғри келган. Ушбу ҳолатнинг водий бўйича энг 

юқори даражасига Олтинкўл туманини мисол қилиш мумкин. Андижон 

шаҳри, Қува тумани ҳам никоҳланишнинг юқорилиги билан ажралиб туради. 

Никоҳланишнинг энг қуйи даражаси Асака шаҳрида кузатилади. Энг юқори 

даража билан энг қуйи даража ўртасидаги фарқ 12,6 промиллени кўрсатади. 

Водий аҳолиси орасида 1991 йилда никоҳланиш ҳолати ҳар минг 

кишига 13,8 промиллени, 2006 йилда 7,7 промиллени ташкил этган бўлса, 

ўртадаги тафовут 6,1 промиллега тенг бўлган. 2006 йилда Наманган 

вилоятининг аҳолиси орасида никоҳланиш Фарғона ва Андижон 

вилоятларидан бироз баланд бўлган. Водий туманлари ичида Норин, Сўх, 

Олтиариқ туманларида никоҳланиш бироз юқори даражага эга бўлган. Энг 

қуйи кўрсаткич Хонобод шаҳрида ва Хўжаобод туманида кузатилади. 

Албатта, бундай тафовутлар аҳоли орасида никоҳда бўлиш ёшидагилар 

салоҳияти натижасида юзага келган. Бу ҳолат водийнинг аввалги демографик 

тарихи билан боғлиқ. Чунки, мустақиллик йилларидаги никоҳ ёшига 

етганлар сони водий аҳолисининг демографик тарихи маҳсули ҳисобланади. 

Бундан ташқари, никоҳлар сонининг ўзгариши никоҳга кириш ёшининг 

ёшариши ёки кечикиши билан ҳам боғлиқ бўлади. Буларнинг барчаси 

мустақиллик йилларидаги республика, қолаверса Фарғона водийсида юзага 

келган демографик вазиятга ўз таъсирини кўрсатган. Шу ўринда айтиб ўтиш 

керакки, 2006 йилдан республиканинг барча ҳудудларидаги туғилиш 

даражасини аввалги йилларга нисбатан кўтарилиш жараёни юз берди. Ушбу 



22 
 

ҳолат Сўх, Норин, Балиқчи, Олтиариқ ва бошқа туманларда аҳолининг 

туғилиш даражасини нисбатан юқори даражада бўлишига таъсир кўрсатган. 

Никоҳдан ажралиш  эр-хотинлик муносабатларини тугатилиши бўлиб, 

суд тартибида ҳамда қонун ҳужжатларида назарда тутилган ҳолларда 

фуқаролик ҳолати далолатномаларини қайд этиш органларида амалга 

оширилади. Ҳар қандай ҳолатда ҳам никоҳдан ажратишни қайд этиш ФҲДЁ 

органларида қайд этилади. 

Фарғона водийси аҳолиси орасида никоҳдан ажралишлар камайиб 

борган. (1991 йилда 1,3 ‰, 2006 йилда 0,4 ‰). Ушбу жараён водийнинг ҳар 

уччала вилоятида кузатилади. Водийнинг қишлоқ аҳолиси орасида никоҳлар 

сони доимо шаҳарга нисбатан юқори бўлиб келган. Ажралиш даражаси 

бўйича эса шаҳарларда қишлоқларга нисбатан юқорироқ даража кузатилади. 

Масалан, ушбу ҳолатни 1994, 2000, 2005 йиллар мисолида ўрганилганда, 

шаҳарларда ажралиш коэффициенти қишлоқдаги ажралишлар коэффициен-

тидан доимо юқори эди. 

Водийда 1991-2006 йиллар мисолида ажралишнинг ўртача даражаси 

0,9 промилледан иборат бўлган. Фарғона вилоятидаги оилаларнинг ажралиш 

жараёни ҳам водий даражасини такрорлайди. Андижон ва Наманган                   

вилоятларида ажралишнинг ўртача даражаси водий кўрсаткичларидан 0,2 

промилле камлиги кузатилади. Оилалардаги ажралишлар туман ва 

шаҳарларда турли кўринишларда намоён бўлган. 

Масалан, Наманган ва Марғилон шаҳарларида аҳолини никоҳда бўлиш 

кўрсаткичи баландлиги билан бирга улар орасида ажралиш даражаси ҳам 

нисбатан юқорилиги кузатилади. Албатта, оилаларнинг ажралиш даражаси 

туғилиш кўрсаткичларига ҳам таъсир кўрсатган. Масалан, туғилиш даражаси 

нисбатан паст ҳисобланган Фарғона, Қувасой ва Асака шаҳарларидаги 

оилалар орасида ажралишлар сонининг нисбатан баланд миқдори юзага 

келган. Шунинг билан бирга туғилиш даражасининг юқори кўриниши қайд 

этилган Сўх, Бувайда, Бешариқ туманларида водий ҳудудларига нисбатан энг 

паст ажралиш кўрсаткичлари қайд этилган. 

Шунга кўра, Асака, Наманган, Фарғона, Қувасой шаҳарларида          

оилаларнинг ажралиши водий бўйича нисбатан юқори даражада бўлган. 

Наманган, Поп, Уйчи, Чортоқ туманлари ва Марғилон шаҳрида ҳам юқори 

даража кузатилади. Ажралишлар сонининг юқорилиги инсоннинг руҳий 

ҳолатига салбий таъсир этиб, ҳаётини издан чиқаради. Жамиятда                      

етим-есирлар сонининг кўпайишига, баркамол авлод тарбиясига салбий 

таъсир кўрсатади. Шунинг учун ушбу ҳудудлардаги ёшларни оилага 

тайёрлаш, фуқаролар ичида оила муқаддаслиги бўйича тарғибот-ташвиқот 

ишларини янада кучайтириш мақ-садга мувофиқдир. 

Зеро, “Ватанимиз келажаги, – деб таъкидлаган эди Ўзбекистон 

Республикасининг биринчи Президенти И.Каримов, – халқимизнинг эртанги 

куни, мамлакатимизнинг жаҳон ҳамжамиятидаги обрў-эътибори авваламбор 

фарзандларимизни униб-ўсиб, улғайиб, қандай инсон бўлиб, ҳаётга кириб 

боришига боғлиқдир”.1 Бинобарин, мустақиллик йилларида оналар ва 

болалар саломатлигини муҳофаза қилиш йўлидаги ижобий ишлар 

натижасида туғиш ёшидаги аёллар ва гўдаклар ҳаёти билан боғлиқ нохуш 

ҳолатларнинг кескин даражада камайишига эришилмоқда. Айниқса, инсон 

соғлиги, она ва бола саломатлигини муҳофаза қилиш, соғлом авлодни 

шакллантиришга доир норматив ҳужжатларни ҳаётга тадбиқ этилиши 

мустақил давлат сиёсатининг демократик кўринишини исботидир. 

Таъкидлаш лозимки, Ўзбекистоннинг демографик сиёсати она ва бола 

соғлигини мустаҳкамлаш мақсадида туғилишни тартибга солишга 

қаратилган. Бунда туғилишни қисқартиришга ҳамда оилада болалар сонини 

камайтиришга ҳатто ишора ҳам йўқ. Сўз фақат туғилишни тартибга солиш 

маданияти ҳақида бориши мумкин.2 

Ўзбекистон Республикаси Биринчи Президенти И.Каримов бу ҳақда 

қуйидаги фикрларни билдирган эди: – Оилада қанча бола бўлади – буни             

ота-онанинг ўзи ҳал қилади. Ҳар ким ўзи ақл билан ўйлаб, саломатликни, 

                                                 
1Каримов И.А. Юксак маънавият – енгилмас куч. –Тошкент: Маънавият, 2008. –Б.1. 
2Убайдуллаева Р., Ата-Мирзаев О., Умарова Н. Ўзбекистон демографик жараёнлари ва аҳоли бандлиги.        

–Тошкент: Университет, 2006. –Б.64. 

имкониятни ҳисобга олиб хулоса чиқарсин. Фақат битта шарти бор – 

туғилган бола соғлом ўссин, улғайиб вояга етгач, жамиятимизнинг баркамол 

аъзоси бўлсин, янги қуриладиган оиладан янада соғломроқ авлод бунёдга 

келсин.1  

Дарҳақиқат, соғлом авлоддангина соғлом фарзанд дунёга келади. Ушбу 

ўткир ҳақиқатга асосланиб олиб борилган назарий ва амалий тадқиқотлар 

натижасига кўра аёлларнинг қанчалик кўп ва тез-тез фарзанд кўришлари 

уларнинг организми заифлашиб турли хил касалликларга чалинишига сабаб 

бўлади. Ҳомиладорликнинг асоратлар билан кечиши айнан хасталанган             

аёлларда юз беради. Натижада ҳомиладорлик ва туғруқда қон кетиш, 

ҳомилани яхши ўсмаслиги, бола ташлаш ва чала туғиш, оғир туғруқни 

бошдан кечи-риш, чақалоқни ўлик туғилиши, 0,6 кунлик даврида чақалоқни 

яшовчанлик даражаси сусайиб бориб, нобуд бўлиши ёки бир ёшгача гўдаклар 

ўлими, умрбод ногиронлик ва бошқа ҳолатлар юзага келади. Фарзандларини 

йўқотган аёлларнинг руҳий азобланиши, келажакка умидсизлик ҳиссини 

кучайиши унинг жисмоний ҳолатини янада толиқтиради. Темир            

микроэлементининг камайиб кетиши ҳам кўп ва тез-тез фарзанд кўрган 

аёлларда кузатилади, натижада камқонлик юзага келади. Аҳоли орасида 

тиббий маданиятни ошириш аёлларимизни соғ-саломат бўлишлари, 

ҳомиладорлик, туғруқ жараёнларини асоратсиз ўтказишлари ва соғлом 

болаларни дунёга келтиришлари учун муҳим аҳамият касб этади. 

Мустақиллик йилларида амалга оширилган ислоҳотлар натижаси 

гўдаклар ўлимининг камайишида ҳам намоён бўлади. Республика бўйича 

1991 йилда бир ёшгача болалар ўлими 35,5 промиллени ташкил этган бўлса, 

2006 йилда 14,3 промиллега тенг бўлди, яъни бу жараён 21,1 промиллега 

қисқарди.2 

                                                 
1Каримов И.А. Соғлом авлод тарбияси – барчамизнинг муқаддас инсоний бурчимиз. Соғлом авлод давлат 

дастурини тасдиқлашга бағишланган мажлисда сўзланган нутқ. 2000, 24 февраль //Озод ва обод Ватан, 

эркин ва фаровон ҳаёт – пировард мақсадимиз. –Тошкент: Ўзбекистон, 2000. 8-жилд. –Б.427. 
2Естественное движение населения Республики Узбекистан. –Ташкент, 2001. –С.97; Демографический 

ежегодник Узбекистана. –Ташкент, 2004. –С.14. 

Оиланинг шаклланиши ва демографик ривожланишида аёлларнинг 

репродуктив майли (оилада фарзандлар сонига бўлган муносабати) етакчи 

омиллардан бири ҳисобланади. Республиканинг мустақиллик йилларидаги 

демографик тарихида аёлларни репродуктив ёшини ўзгариб бориши ҳам она 

ва бола саломатлигида катта аҳамият касб этмоқда. Репродуктив ёшдаги 

аёлларнинг соғлигини мустаҳкамлаш, тасодифан, кутилмаган            

ҳомиладорликнинг олдини олиш ва туғилаётган фарзандлар оралиғини 

узайтириш учун давлат томонидан турли замонавий контрацепция 

воситаларини тарғиб қилиниши ва бепул тарқатилишининг йўлга 

қўйилганлиги ҳам демографик майлнинг ўзгаришида етакчи омилдир.1 

Чунончи, водийда 2003 йилда 1996 йилга нисбатан 15-19 ёш (5,4 

марта), 20-24 (1,4 марта), 25-29 (1,2 марта), 30-34 (1,3 марта), 36-39 (1,5 

марта), 40-44 (1,7 марта), 45-49 (3,1 марта) ёш босқичлари бўйича аёлларда 

туғиш кўрсаткичлари камайганини кузатиш мумкин. 

Демак, водий ҳудудлари аёлларида туғиш кўрсаткичининг                

қисқаришини юқори кўринишлари 15-19 ва 45-49 ёшларга тўғри келган.           

20 ёшдан то 49 ёшгача бўлган оралиқда аёллардаги туғиш кўрсаткичлари 

босқичма-босқич камайиб борган. Бунга сабаб, оилаларда бешинчи, олтинчи 

ва ундан кейинги фарзандларнинг туғилишини камайиши ва тўхташи бўлди. 

1996 йилда 20-24 ёшгача бўлган аёллар орасида туғиш (266,18)2 нисбатан 

юқори бўлган. Ундан кейинги даража 25-29 ёшдаги (186,05) аёлларга тўғри 

келган. Туғиш кўрсаткичининг учинчи даражаси 30-34 ёшдаги (93,05) 

аёлларда кузатилади. 15-19 ёшдаги аёллар фарзанд кўриш даражаси бўйича 

тўртинчи ўринда бўлган.3  

2003 йилда ҳам 20-24 ёшдагилар (184,33) етакчи ҳисобланса, иккинчи 

ўринда 25-29 ёшдаги (149,04) аёллар, учинчи ўринни эса 30-34 ёшдаги 

                                                 
1Тожиева З. Ўзбекистонда иқтисодий ислоҳотларни амалга оширишнинг ижтимоий-демографик асослари 

//Ўзбекистонда ижтимоий фанлар. 1, 2-сон, –Тошкент, 2010. –Б.59. 

 

 
2Изоҳ: ёш таркибига кўра ҳар 1000 нафар аёлга нисбатан тирик туғилганлар. 
3Демографический ежегодник Узбекистана. Госкомстат Республики Узбекистан. –Ташкент, 2004 –С.155. 

(73,39), тўртинчи ўринни 35-39 ёшдаги (22,48) аёллар эгаллади. Аёлларда 

туғиш даражаси кескин пасайиши натижасида водийнинг, қолаверса 

республиканинг демографик жараёнларида катта ўзгаришларга сабаб бўлди. 

Аёлларнинг туғиш ёшларини ўзгариши яьни кўтарилиши юз берди, бу ҳолат 

туғилиш даражасида ҳам намоён бўлди. Натижада 15-19 ёшдаги аёллар 

фарзанд кўриш даражаси бўйича бешинчи ўринга тушиб кетди. 

Она ва бола саломатлиги учун зарарли оқибатлар келтириб              

чиқарадиган ҳолатлар қизларни балоғатга етмасдан турмушга чиқиши ёки 

жуда кеч турмушга чиқиб ҳомиладор бўлиши ва фарзанд кўриши 

ҳисобланади. Шунга кўра аҳоли орасида олиб борилган тарғибот-ташвиқот 

ишлари, тиббиёт тараққиёти натижаларини ҳаётга тадбиқ этиш оқибатида 

2003 йилдан 15-19 ёшдаги аёлларнинг ҳам фарзанд кўриш даражасида 

пасайиш ҳолатлари юзага келган.  

Шу ўринда оналик ва болаликни муҳофаза қилиш, она соғлиғини 

мустаҳкамлаш, соғлом фарзанд туғилиши, “Соғлом она – соғлом бола” 

мақсадли вазифаларини амалга ошириш учун жойларда вилоят ҳокимлари1 

фар-мойишлари асосида ташкил этилган чора-тадбирлар ҳам ўзининг 

натижасини берди. 

1996-2003 йилларда аёлларнинг фарзанд кўриш кўрсаткичи водий 

бўйича 1,6 мартага пасайди. Бу даража Наманган вилоятида бироз баландроқ. 

15-19 ёшдагиларда туғиш кўрсаткичининг пасайишини юқорироқ кўриниши 

Фарғона вилоятига тўғри келган, 20-24 ёшдагиларда пасайиш даражаси 

Андижон вилоятида юқорироқ. 35-39, 40-44 ёшдаги аёлларда туғиш 

даражасининг пасайиши Наманган вилоятида кузатилади.2  

Водийда туғилган болаларнинг кетма-кетлиги сон жиҳатдан 

кузатилганда, уларнинг бир-биридан фарқи яққол намоён бўлади. Масалан, 

1996 йилда иккинчи фарзанд кўрган аёлларни водийдаги салмоғи юқорироқ 

бўлган бўлса, 2003 йилга келиб пасайган, ҳар уччала вилоятда биринчи 

                                                 
1Андижон вилояти хокимининг фармойиши //Президент девони Андижон вилояти архиви. Д. 4141. Р. 29. й. 

–Б.65. 
2Демографический ежегодник Узбекистана. Госкомстат Республики Узбекистан. –Ташкент, 2004. –С.14. 

фарзанд кўриш салмоғи нисбатан бошқа кўринишлардан ортган.1               

Ўрганилаётган йилларда фарзанд кўришнинг биринчи, иккинчи, учинчи, 

тўртинчи, бешинчи ва ундан юқори даражаларининг салмоғи бирин-кетин 

камайиб борган. Энг паст даража бешинчи ва ундан юқори фарзанд кўрган 

аёлларда кузатилади. Худди шу ҳолатни водий вилоятларида ҳам кузатиш 

мумкин.  

Биринчи ва иккинчи фарзанд кўрган аёлларнинг салмоғи Фарғона 

вилоятида юқорироқ бўлса, учинчи фарзанд кўрган аёллар сони жиҳатидан 

Андижон вилояти етакчи ҳисобланган. Тўртинчи, бешинчи ва ундан юқори 

фарзанд кўрган аёлларнинг сони эса Наманган вилоятида нисбатан баланд 

кўринишга эга бўлгани билан ажралиб туради. Шунингдек, Наманган 

вилоятидан аёллар орасида тўртинчи фарзанд кўришнинг нисбатан бироз 

бўлса ҳам ортиб борганини кузатиш мумкин. Худди шу хусусият Наманган 

вилоятида туғилиш даражасининг нисбатан юқори бўлишига сабаб бўлган 

омиллардан биридир.  

1996 йилдан 2003 йилгача бўлган давр оралиғида биринчи ва учинчи 

фарзанд кўрганлар сони йилма-йил ортиб борган. Тўртинчи, бешинчи ва 

ундан кўп фарзанд кўрганлар улуши эса камайган. Натижада водийда учинчи 

фарзанд кўрган аёлларнинг улуши нисбатан юқорироқ, яьни 7,1 фоизга, 

биринчи фарзанд кўрганларнинг улуши эса 1,8 фоизга ортгани аниқланди. 

Аёлларда фарзанд кўришнинг тўртинчи болалар туғилишида 0,3 фоизга, 

бешинчи ва ундан юқори болалар туғилишида 1,6 фоизга камайган. Демак, 

водийда нафақат бешинчи, балки тўртинчи фарзанд кўриш даражасида ҳам 

камайиш юз берган.2  

Соҳа мутахассисларининг фикрича, ўзбек оилаларида бола сонига ва 

тарбиясига бўлган муносабатлар, ота-она ва фарзандлар орасидаги руҳий-

эмоционал муносабатларнинг анчайин ўзгариб, оилада фарзандлар сонига 

бўлган муносабатларда, болаларнинг ўртача сони камайишида, ота ва 

                                                 
1ўша жойда. 
2Демографический ежегодник Узбекистана. Госкомстат Республики Узбекистан. –Ташкент, 2004. –С.14. 

онанинг оиладаги анъанавий ўрни ва вазифалари бирмунча трансформацияга 

учраганликда, бола тарбиясида оила аъзоларининг иштироки ва масъулият 

даражаси кучайганлигида ўз аксини топмоқда.1 

Таъкидлашларича, фарзанд кўриш учун биологик мақбул ёш 20-30 ёш 

ҳисобланади. Она ва бола саломатлигини сақлаш борасида фақат фарзанд 

туғилишидаги аёл ёшигина эмас, балки ҳар бир фарзанд туғилиши орасидаги 

муддат ҳам муҳим ўрин тутади. Илмий-амалий кузатувлар фарзанд 

туғилганидан сўнг она организми ҳомила ривожланиши учун сарфлаган 

биологик имкониятларини тўлиқ тиклаб олиши учун туғиш оралиғидаги 

даврни уч йил бўлиши лозимлигини кўрсатмоқда. 

Ушбу тадқиқотни моҳиятини ҳар бир аёл ҳамда барча катта ёшдаги 

оила аъзолари тўғри қабул қилганда, нафақат туғма нуқсонли, чала ва кичик 

вазнли болалар туғилишини олди олинади, балки фарзандларнинг баркамол 

ўсишини таъминлаш имкониятини яратади. 

Шундай экан, ҳомиладорлик, туғруқ ва ундан кейинги жараёнларни 

доимо назоратини таъминлаш, даволаш ва соғломлаштириш                          

чора-тадбирларини кўриш, тиббий-ижтимоий тадбирларни янада 

кенгайтириш шу куннинг муҳим вазифасидир.  

Барча оилалар уч турга бўлинади: кам болали, ўрта болали ва кўп 

болали. Бир ёки икки фарзандлари бор оилалар кам болали оилалар дейилса, 

уч ва тўрт фарзандлари бор оилалар ўртача болали оилалар таркибига 

киради. Беш ва ундан кўп фарзандли оилалар эса кўп болали оилалар 

ҳисобланади.2 

Соҳа мутахассисларининг фикрига кўра, Ўзбекистонда кўп болаликдан 

ўртача болаликка ўтиш даври бошланган, республикада туғилиш даражаси 

келажакда бирмунч камаяди, дейиш мумкин... Туғилишни камайиши, асосан 

                                                 
1Убайдуллаева Б. Ўзбек оилаларида фарзанд тарбияси масалалари //Ўзбекистон тарихи. 4-сон, –Тошкент, 

2008. –Б.35. 

 
2Медков В.М. Демография. Учебник. –Москва: ИНФРА, 2008. –С.260. 

оилада 5-6 та ва ундан кейинги болаларнинг туғилиш холлари кескин 

камайиши ҳисобига бўлади.1 

Хулоса қилиб айтганда, водий аҳолисининг ҳам республика аҳолиси 

сингари табиий кўпайиш ҳисобига ўсиши кузатилади. Фарғона вилояти 

аҳоли сони бўйича минтақада юқори салоҳиятга эга бўлган. Тадқиқот 

доирасидаги йилларда Наманган вилояти аҳолиси 135,5 фоизга, Андижон 

вилояти аҳолиси 132,8 фоизга, Фарғона вилояти аҳолиси эса 130,0 фоизга 

кўпайган. Бунга сабаб, ҳудуддаги туғилиш даражасидаги тафовутларнинг 

мавжуд-лигидир. Натижада республикада водий аҳолисининг улуши 1,1 

фоизга кўпайган. Вилоятлар аҳолиси сонининг водий аҳолиси сонидаги 

салмоғида ўзгаришлар юз берган. Масалан, Наманган вилояти аҳолисининг 

водий аҳолисидаги улуши 0,7 фоизга, Андижон вилояти аҳолисининг улуши 

0,1 фоизга кўпайган бўлса, Фарғона вилояти аҳолисининг улуши эса 0,8 

фоизга қисқарган. Фарғона вилояти аҳолиси орасидаги ўлим, айниқса, 

гўдаклар ўлимининг нисбатан юқорироқ кўриниши аҳоли ўсишида кўзга 

ташланади. 

1991-1998 йилларда водийда аҳоли сонининг аввалги йилларга 

нисбатан ўсиши (ўртача 102,2 %) бир маромда давом этган. 1998-2006 йиллар 

орасида эса аҳоли сонининг ўсиши пасайиб борди (ўртача даража 101,4 %). 

Водий ҳудудларида аҳолининг туғилиш даражасида ўсиш жараёнини 

кузатиш мумкин (1991 йилда 35,7 ‰, 2006 йилда 20,3 ‰). 

Ўрганилаётган йилларда водий аҳолисининг ўртача умр кўриш 

даражаси 1994 йилда 69,0 ёшни ташкил этган бўлса, 2006 йилда 71,3 ёшни 

ташкил этган, эркакларга нисбатан аёлларда ўртача умр кўришнинг 

юқорироқ кўриниши намоён бўлган. Ушбу хусусият шаҳар ва қишлоқ 

аҳолисини ҳам қамраб олган. 

Водий аҳолиси орасида ўртача ўлим даражаси республика даражасидан 

юқори бўлган, айниқса 1993-2005 йилларда шаҳар жойларидаги ўлим 

кўрсаткичи қишлоқдагидан 1,0 промилле юқори бўлган. 

                                                 
1Бўриева М.Р. Ўзбекистонда оила демографияси. –Тошкент: Университет, 1997. –Б.155. 

Фарғона водийси аҳолисининг мустақиллик йилларидаги жинс таркиби 

аҳолининг ўсишига қулай имконият яратган, яъни 2002 йилдан бошлаб 

аёллар билан эркаклар сони тенглашган. Аҳолининг жинсий таркибини ёш 

бўйича таҳлилида ҳам турли тафовутлар мавжуд эди. Масалан, водий 

аҳолисининг йигирма тўққиз ёшгача бўлганлар таркибида эркаклар устун 

мавқега эга бўлган. Ўттиз ёшдан катта ёшдагиларда эса аёлларнинг салмоғи 

юқорилиги кузатилади. 

2004 йилда водий аҳолисининг 63,7 фоизини ўттиз ёшгача бўлганлар 

ташкил этган. Ўн тўққиз ёшгача бўлганларнинг ҳиссаси водий аҳолисининг 

46,0 фоизини ташкил этган. Ушбу ҳолат водийнинг келажакдаги демографик 

жараёнларини пойдевори ҳисобланади. 

Меҳнатга лаёқатлилар аҳолининг ярмидан кўпроғини ташкил этган. 

Водий аҳолиси орасида 1991-2006 йиллардаги никоҳланиш даражаси 6,1 

промиллега, ажралишлар эса 0,9 промиллега камайди. Қишлоқ аҳолиси 

орасида никоҳлар сони шаҳар аҳолисига нисбатан юқори бўлиб келган. 

Ажралиш даражасининг юқорилиги шаҳар аҳолисида кузатилган. 

Водий ҳудудлари аёлларида туғиш кўрсаткичини қисқаришининг 

юқори кўринишлари 15-19 ва 45-49 ёшларга тўғри келган. Йигирма ёшдан 

қирқ ёшгача бўлган оралиқда аёллардаги туғиш кўрсаткичлари босқичма-

босқич камайиб борган. Бунга сабаб, оилалардаги бешинчи, олтинчи, ва 

ундан кейинги фарзандларнинг туғилишини камайиши ва тўхташи бўлди. 

Фарғона водийсидаги демографик ҳолатдан келиб чиқиб, 

қуйидагиларни амалга ошириш мақсадга мувофиқдир: 

 Фарғона, Қувасой, шаҳар ҳокимликлари, Наманган, Асака                   

шаҳарларидаги оилаларда ажралишлар сони водий бўйича нисбатан юқори 

бўлгани боис уларни сонини камайтириш чора-тадбирларини кўриш лозим. 

Таянч сўзлар 

Демографик ҳолат, демографик сиёсат, репродуктив ёш, туғиш 

кўрсаткичи, биологик мақбул ёш, никоҳ, ажралиш туғилиш, ўлим, табиий 

кўпайиш, кўп болалик, ўртача болалик, ўртача умр кўриш даражаси, жинс 

таркиби, ёш таркиби, меҳнатга лаёқатлилик, туғиш кўрсаткичлари. 

 

Савол ва топшириқлар 

1. Демография нима? 

2. Демографик сиёсат деганда нимани тушунасиз ва унинг аҳолини  

    ижтимоий ҳаётига таъсири ҳақида маълумот беринг. 

3. Фарғона водийси ўзининг демографик тарихи билан бошқа минтақалардан  

     қандай фарқ қилади? 

4. Аҳоли салоҳияти ва зичлиги бўйича Андижон, Наманган ва Фарғона   

   вилоятларида қандай ҳолат кузатилган? 

5. Водий вилоятларида никоҳлар сони бўйича энг юқори даражаси нечанчи  

    йилга йилга тўғри келган?  

6. Никоҳланишнинг водий бўйича энг юқори даражасига қайси туманни  

   мисол қилиш мумкин?  

7. Водий аҳолиси орасида 1991 йилда никоҳланиш ҳолати ҳар минг кишига  

    қанча промиллени ташкил этган? 

8. Водий туманлари ичида Норин, Сўх, Олтиариқ туманларида никоҳланиш  

   даражаси бошқа туманлардан қандай фарқланган? 

9. Водий ҳудудларида никоҳланишнинг энг қуйи кўрсаткичи қайси  

    туманларда кузатилган? 

10. Никоҳланишдаги тафовутларга аҳоли орасида никоҳда бўлиш   

    ёшидагилар салоҳиятини сабаб сифатида келтирсак бўладими? 

11.Мустақиллик йилларидаги никоҳ ёшига етганлар сони водий аҳолисининг  

     демографик тарихи маҳсули ҳисобланадими, мулоҳаза қилиб кўрингчи? 

12.Никоҳлар сонининг ўзгариши никоҳга кириш ёшининг ёшариши ёки  

     кечикиши билан ҳам боғлиқ бўладими, водий мисолида изоҳланг.  

13.2006 йилдан Сўх, Норин, Балиқчи, Олтиариқ ва бошқа туманларда  

    аҳолининг туғилиш даражасини нисбатан юқори даражада бўлишини  

    мисоллар асосида исботланг? 

14.Никоҳдан ажралиш деганда қандай расмий муносабатларни тушунасиз?  

15.Никоҳдан ажралишни қайд этиш қайси органда амалга оширилади?  

16.Никоҳдан ажралишнинг инсон ва жамият ҳаётига салбий таъсири қандай?  

 

2-МАВЗУ. ШАҲАР ВА ҚИШЛОҚ АҲОЛИСИНИНГ ЎСИШ 

ДАРАЖАСИ: ТАРИХИЙ ЁНДАШУВ НАТИЖАЛАРИ 

 

2.1. Андижон, Наманган ва Фарғона вилоятларида аҳолининг табиий 

кўпайиши 

 

Режа: 

1. Фарғона водийсида шаҳар ва қишлоқ аҳолиси салмоғининг ўзгариши. 

2. Тиббиёт тизимидаги ислоҳотларнинг ижобий натижалари. 

3. Туғилиш коэффициентининг пасайиб бориши. 

 

Фарғона водийсида аҳоли табиий кўпайиш ҳисобига ўсиб бормоқда, 

аҳоли 1991 йилга нисбатан 2006 йилда 1803,0 минг кишига кўпайди. 

Аҳолининг асосий қисми қишлоқ жойларда яшаган. 2006 йилда минтақа 

аҳолисининг 31,1 фоизи шаҳарларда, 68,9 фоизи қишлоқларда истиқомат 

қилган. Вилоятлар бўйича бу кўрсаткич турлича кўринишга эга бўлган. 

Масалан, Андижон вилояти аҳолисининг 70,5 фоизи, Наманган вилояти 

аҳолисининг 62,8 фоизи ва Фарғона вилоят аҳолисининг 71,9 фоизи 

қишлоқларда яшаган.1  

Маълумки, урбанизация социал-иқтисодий ва географик жараёндир.2 

Фарғона водийсида урбанизация даражаси бўйича республикада Тошкент ва 

Қуйи Амударё минтақасидан кейинги ўринда эътироф этилади. “Барча 

аҳолининг ярмидан кўпроғи қишлоқ жойларда яшаётганлигини ҳисобга 

олсак, дадил айтиш мумкинки, бизнинг қишлоқларимизда инсоний 

                                                 
1Численность населения Узбекистана. Стат. сборник. –Ташкент, 2007. –С.58. 
2Ота-Мирзаев О., Қаюмов А. Ўзбекистонда урбанизация жараёнларининг регионал хусусиятлари 

//Ўзбекистон аҳолиси ва меҳнат ресурслари. –Тошкент: Университет, 1992. –Б.48. 

заҳираларнинг нисбий ортиқлиги эмас, балки мутлақ ортиқлиги яққол кўзга 

ташланади”.1 

Водийда 1991 йилда шаҳар аҳолиси 1852,2 минг кишини ташкил этган, 

бу республика шаҳар аҳолисининг 22,3 фоизи, водий аҳолисининг 31,1 фоизи 

демакдир. Ўн олти йил ичида водийнинг шаҳар аҳолиси йилига ўрта ҳисобда 

27,5 минг кишига ўсиб бориб, 2006 йилда 2291,7 минг кишига ортган, яьни 

республака шаҳар аҳолисининг 24,1 фоизини ўз қамровига олган. Ушбу              

йиллар давомида шаҳар аҳолиси 439,5 минг кишига яьни 123,7 фоизга ўсган. 

Лекин, ўрганилаётган йилларда водийдаги шаҳар аҳолисининг қишлоқ 

аҳолисига нисбатан аҳоли таркибидаги салмоғи камайиб бориши, қишлоқ 

аҳолисининг эса ортиб бориши кузатилди. 

Шаҳар аҳолиси салмоғининг ўзгариши туғилиш даражаси билан бирга 

миграция жараёнига ҳам боғлиқ. Мустақиллик йилларида татарлар, месхети 

турклар, яхудийлар, славян халқлари ва бошқалар ўз юртларига 

(мустақиллик арафасида ва ундан кейинги йилларда оммавий тусда) кўчиб 

кетиши кузатилди. 

Тўғри, водий аҳолиси ўн олти йил давомида ўсиб борган, аммо аввалги 

йилга нисбатан ўсиш суръатининг пасайиши кузатилади. Масалан, 1991-1998 

йиллар орасида водийнинг шаҳар аҳолиси йилига ўртача 31,1 минг кишига 

ўсган бўлса, бу даража 1998-2006 йилларда эса йилига ўртача 25,7 минг 

кишини ташкил этди. Демак, шаҳар аҳолисининг ўсиши йилдан йилга 

камайиб борган. Айниқса, мустақиллик йилларининг аввалги саккиз йилига 

нисбатан кейинги саккиз йилида ўртача 5,4 минг кишига камайган.2 

Водийнинг ҳар уччала вилоятидаги урбанизация даражаси республика 

анъаналарини такрорлаш билан бирга ўзига хос хусусиятлар билан намоён 

бўлган. 1991-2006 йиллар орасида урбанизациянинг ўртача даражаси бўйича 

                                                 
1Каримов А. Ўзбекистон XXI аср бўсағасида: хавфсизликка таҳдид, барқарорлик шартлари ва тараққиёт 

кафолатлари //Хавфсизлик ва барқарор тараққиёт йўлида. –Тошкент: Ўзбекистон, 1998. 6-жилд –Б.112. 

 
2Численность населения Узбекистана. Стат. сборник. –Ташкент, 2007. –С.58. 

Наманган вилояти биринчи, Андижон вилояти иккинчи ва Фарғона вилояти 

учинчи даражада эътироф этилади. 

Ўрганилаётган даврда Наманган вилоятида урбанизация даражаси 

доимо юқори кўрсаткичда эди. Бундан ташқари, 1991-2006 йилларда Фарғона 

вилоятида урбанизация даражаси 2,9 фоизга, Андижон вилоятида 2,7 фоизга 

камайган ва бу ҳолат Наманган вилоятида 0,9 фоизга тенг бўлган. 1991 йилда 

Фарғона вилоятининг урбанизация даражаси Наманган вилоятидан 7,1 фоиз-

га кам бўлса, 2006 йилга келиб 9,1 фоизни ташкил этган. Андижон вилоятида 

бу ҳолат 6,0 ва 7,8 фоизга тенг. Албатта, бу жараёнлар туғилиш даражаси ва 

миграция билан изоҳланади. Наманган вилояти урбанизация даражаси 

бўйича нафақат водийда, балки республикада ҳам етакчи ҳудуд ҳисобланиб, 

1999 йилда республика даражасига тенглашган ва ҳозиргача урбанизация 

даражаси республика даражасидан юқори ҳудуд тоифасида қайд этилади. 

Фарғона ва Андижон вилоятлари эса республикада урбанизация даражаси 

ўрта ҳудудлар қаторидан ўрин олган. 

Водийнинг демографик тараққиётида қишлоқ аҳолисининг доимий 

кўпайиш жараёни унинг аҳоли сонидаги салмоғини ортиб боришига сабаб 

бўлган. Натижада водийда яшаётган аҳолининг уч нафаридан иккитаси 

қишлоқ аҳолисига тўғри келган. Дарҳақиқат, қишлоқ аҳолиси 1992 йилдан 

бошлаб жами аҳолининг учдан икки қисмидан орта бориб, 2006 йилга келиб 

аҳолини 68,9 фоизини қамраб олди. Бу республика даражасидан (63,9 %) 

юқори кўрсаткич ҳисобланади. 

1991 йилда водий аҳолисини 3703,2 минг нафари қишлоқларда яшаган, 

улар 2006 йилда 5066,7 минг нафарни, яъни республика шаҳар аҳолисининг 

30,1 фоизини ташкил этган. Қишлоқ аҳолиси 2006 йилда 1991 йилга нисбатан 

1365,5 минг кишига яъни 136,8 фоизга кўпайди.1 

Мустақиллик йилларида “Ислоҳотлар ислоҳот учун эмас, аввало инсон 

учун, инсон манфаатларини таъминлаш учун“ деган теран маъноли ғоя 

“Инсон манфаатлари йили”(1997 й.), “Оила йили” (1998 й.), “Аёллар йили” 

                                                 
1Численность населения Узбекистана. Стат. сборник. –Ташкент, 2007. –С.58. 

(1999 й.), “Соғлом авлод йили” (2000 й.), “Оналар ва болалар йили” (2001 й.), 

“Қариялар йили” (2002 й.), “Обод маҳалла йили” (2003 й.), “Меҳр-мурувват 

йили” (2004 й.), “Сиҳат-саломатлик йили” (2005 й.), “Ҳомийлар ва шифокор-

лар йили” (2006 й.) номлари билан тарих саҳифаларидан жой олган йилларда 

аҳолининг турли қатламларини ижтимоий ҳимоя қилиш бўйича амалга 

оширилаётган ишларда ҳам ўзининг аниқ амалий ифодасини топди.1 

Шубҳасиз, ҳар қандай жамиятнинг эртаси, унинг тараққиёти кўп 

жиҳатдан ўсиб келаётган авлоднинг соғлом бўлишига боғлиқ. Бу эса ўз 

навбатида мамлакат келажаги бўлмиш ёш авлоднинг жисмоний, ақлий ва 

маънавий камол топиши учун қулай шароитлар яратишни тақозо этган ҳолда 

Ўзбекистонда соғлом авлод тарбияси устувор йўналиш сифатида белги-

ланди.2  

Соғлом турмуш тарзи – жамият ва индивид саломатлиги учун тиббий 

фаолиятнинг максимал даражада намоён бўлишидир. 

Юртимиз мустақилликка эришган дастлабки йиллардаёқ давлат 

раҳбари раҳнамолигида инсон соғлиги, она, бола ва оила соғлиги масалалари 

давлат сиёсати даражасига кўтарилди.3 1991-2004 йиллар мобайнида оналик 

ва болаликни ҳимоя қилиш масалалари бўйича Ўзбекистон 

Республикасининг олтмишга яқин қонун ҳужжатлари ҳаётга тадбиқ этилди.4 

Шу ўринда Ўзбекистон Республикаси Конституциясининг энг муҳим 

хусусияти шундаки, унда инсоннинг эркин равнақ топиши учун реал                

шарт-шароитлар яратишга алоҳида эътибор қаратилган.5 Жумладан,                 

41-моддада «Ҳар бир инсон малакали тиббий хизматдан фойдаланиш 

                                                 
1Очилдиев А. Ижтимоий бағрикенглик ва жамиятнинг тарихий ривожи //Бағрикенглик – барқарорлик ва 

тараққиёт омили. –Тошкент: Тошкент ислом университети, 2007. –Б.24. 
2Ражабов В., Жуманазаров Э. Соғлом авлод тарбияси: ютуқлар ва муаммолар //Тарих ва тақдир: Фарғона 

водийси тарихини тадқиқ этиш муаммолари. Республика илмий–амалий анжумани материаллари. –Фарғона, 

2000. 1-китоб –Б.104. 
3Холходжаев А. Инсон саломатлиги: айрим ҳуқуқий муҳофаза масалалари //Фалсафа ва ҳуқуқ.. –Тошкент, 

2009. 4-сон. –Б.47. 
4Содиқов Х.М. ва б. Оналик ва болаликни ҳимоя қилиш масалалари бўйича қонун ҳужжатлари тўплами.       

–Тошкент, 2004.–Б.330.  
5Мустақиллигимиз ва эркин ҳаётимизнинг ҳуқуқий асослари //Инсон ва қонун. 2005, 29 ноябрь, 45-сон (451). 

–Б.1. 

ҳуқуқига эга1 эканлиги кафолатлаб қўйилган ва 1996 йил 29 августда 

“Фуқаролар соғлигини сақлаш тўғрисида”ги Ўзбекистон Республикасининг 

Қонуни2 қабул қилинди. Айниқса, Ўзбекистон Республикаси Президентининг 

1998 йил 10 ноябрда қабул қилинган “Ўзбекистон Республикаси соғлиқни 

сақлаш тизимини ислоҳ қилиш давлат дастури тўғрисида”ги Фармони3 

асосида 1998 йилда аҳоли соғлиғини яхшилаш ҳамда аҳолига кўрсатилувчи 

тиббий ёрдамнинг сифати ва даражасини оширишда муҳим аҳамиятга эга 

бўлган дастур ишлаб чиқилди. Ушбу дастур 1998-2005 йилларни ўз ичига 

олиб, унда асосан соғлиқни сақлаш ва аҳоли саломатлигини яхшилашнинг 

устувор йўналишлари белгилаб берилди. Давлат дастурини амалга ошириш 

доирасида соғлиқни сақлаш соҳасида ислоҳотлар ўтказилди.  

Ижтимоий ҳимояга мухтож шахслар – ўзининг саломатлиги, ёши, 

даромад олиш имкониятларининг чеклангани туфайли ўзгаларнинг кўмагига 

мухтож шахс ҳамда оилалар. Улар ўзларининг ёзма аризаларига кўра 

ижтимоий ёрдамнинг бир ёки бир неча турларидан фойдаланишга ҳақли 

бўлади. 

Республикада аҳолига давлат томонидан тўлиқ кафолатланган барча 

турдаги шошилинч тез тиббий ёрдам кўрсатиш тизими яратилди. Тизимда 

бош муассаса Тошкент шаҳридаги шошилинч тез тиббий ёрдам Давлат 

илмий Маркази ва унинг республика ҳудудларидаги, шунингдек Андижон, 

Наманган, Фарғона вилоятлари марказларидаги филиаллари, туман ва шаҳар 

марказий касалхоналаридаги шошилинч тиббий ёрдам бўлимлари фаолият 

кўрсата бошлади. 

Соғлиқни сақлаш тизими – тиббий ёрдамни ташкил этиш, 

касалликларнинг олдини олиш, аҳоли саломатлик даражасини яхшилашга 

                                                 
1Ўзбекистон Республикаси Конституцияси. –Тошкент: Ўзбекистон, 2011. –Б.9. 
2Ўзбекистон Республикасининг «Фуқаролар соғлигини сақлаш тўғрисида»ги Қонуни. 1996, 29 август 

/Народное слово. 14.09.1996. –№185 (1446). –С.2. 
3“Ўзбекистон Республикаси соғлиқни сақлаш тизимини ислоҳ қилиш давлат Дастури тўғрисида”ги 

Президент Фармони. –№2107. 1998, 10 ноябрь //Ўзбекистон Республикаси Президенти Фармонлари. 1995-

1999. –Тошкент: Адолат, 2000. 4-сон. –Б.137. 

қаратилган ва ижтимоий-иқтисодий характерга эга бўлган давлат ва жамият 

чора-тадбирлари йиғиндисидир. 

Патронаж ҳамшираси – ҳудуддаги хонадонларда аҳоли саломатлиги ва 

касалликни юзага келтириши мумкин бўлган омилларни ўрганиб, аҳолига 

тиббий ёрдам кўрсатувчи ходим ҳисобланади. 

Аҳоли саломатлиги йўлида 2002 йилда республикада 72368 нафар, 

водий бўйича 15924 нафар (Андижон вилоятида 6044, Наманган вилоятида 

4940, Фарғона вилоятида 4940 нафар) врачлар фаолият кўрсатди. Ушбу 

соҳада ўрта тиббий ходимлар меҳнати ҳам самарали бўлиб, 2002 йил 

маълумотига кўра республикада 254666 нафар, водийда 73616 нафар             

(Андижон – 22010, Наманган –20036, Фарғона – 31570 нафар) ходим иш олиб 

борган.1 

Шу йўсинда мустақиллик йилларида иқтисодиётнинг сиёсатдан 

устунлиги тамойили асосида аҳолининг демографик эҳтиёжларидан келиб 

чиқиб, ҳуқуқий ҳужжатлар қабул қилишга эришилди. Айниқса, 

Ўзбекистоннинг биринчи Президенти И.Каримовни “Тез тиббий ёрдам 

кўрсатиш тизими фаолиятини такомиллаштириш тўғрисида”2ги қарорига 

асосан республика шошилинч тиббий ёрдам марказининг моддий-техника 

базасини мустаҳкамлаш, улардан унумли фойдаланиш мақсадида республика 

ҳудудларида катта ташкилий тадбирлар ўтказилди. Республикада аҳолини 

репродуктив саломатлигини мустаҳкамлаш, соғлом бола туғилиши, 

жисмоний ва маънавий баркамол авлодни шакллантириш бўйича олиб 

борилаётган ишларни янада кучайтириш ва уларнинг самарадорлигини 

оширишга киришилди.3 

Белгиланган тадбирлар ўсмир қизларни мажбурий профилактика 

кўригидан ва фертил аёлларни тиббий кўрикдан ўтказиш сифатини 

оширишга йўналтирилди. Оила қураётган барча шахсларни никоҳдан олдин 

                                                 
1Республика саломатлик институти Андижон вилояти филиали маълумоти. –Андижон, 2003. –Б.44. 
2“Тез тиббий ёрдам кўрсатиш тизими фаолиятини такомиллаштириш тўғрисида”. Ўзбекистон Республикаси 

Президентининг 2004 йил 21 майдаги 1114-сон қарори //Ўзбекистон Республикаси қонун ҳужжатлари 

тўплами. –Тошкент, 2009. 21-сон. –Б.5.  
3http: uzb.generation.uz/content/36. 

тиббий текширувдан ўтказиш ишлари тўлиқ қамраб олинган. Оналик ва 

болаликни муҳофаза қилувчи барча муассасаларга ўз фаолиятларини доим 

такомиллаштириб боришлари масъулияти юклатилган.1  

Оналик ва болаликни муҳофаза қилиш – аёлларни оналик вазифасини 

бажарган, бола тарбияси билан шуғулланган ҳолда ишлаб чиқариш ва 

жамият ҳаётида фаол иштирок этишига, аёллар ва болалар саломатлигини 

мустаҳкамлашга қаратилган жамият ва давлат томонидан ўтказиладиган 

тадбирлардир. 

Республикада тиббиёт тизимидаги ислоҳотларни ривожлантириш 

баробарида оналик ва болаликни муҳофаза қилиш, соғлом авлодни дунёга 

келтириш масалалари нафақат давлатимиз, балки хорижлик ҳамкор 

ташкилотларнинг ҳам асосий вазифаларига айланиб борди. Соғлиқни сақлаш 

вазирлиги томонидан Осиё тараққиёт банки иштирокида “Аёллар ва болалар 

соғлигини мустаҳкамлаш” лойиҳаси тадбиқ этилди. Мазкур лойиҳа доираси-

да 2005 йилдан бошлаб республиканинг ҳудудларидаги туғруқ муассасалари 

замонавий асбоб-ускуналар билан жиҳозланишининг кенгайтирилган амалий 

тадбирлари ўтказиб келинмоқда.2  

Ижтимоий хизмат кўрсатиш – хизматлар эҳтиёжманд шахсларга ёрдам 

кўрсатиш, уларга бошқа фуқаролар билан бир қаторда жамият ҳаётида 

иштирок этиш имкониятларини яратиш ва уларнинг одатий ҳаётий 

эҳтиёжларини мустақил равишда таъминлаш бўйича комплекс ҳуқуқий, 

иқтисодий, психологи, таълимий, тиббий, реабилитацион ва бошқа 

чораларни назарда тутади. 

1999 йилда очилган республика репродуктив саломатлик маркази, 2002 

йил 3,2 миллион АҚШ доллари қийматига эга замонавий тиббий ускуналар 

билан жиҳозланган республика перинатал Марказларининг иш 

бошлаганлиги, мамлакатдаги аёллар ва оилаларнинг перинатал 

касалланишини олдини олиш, ўлимга йўл қўймаслик, репродуктив ёшдаги 

                                                 
1http://www.ut/uz/ 

 
2http://www/uzssgzt/uz/cgi-bin/main/cgi?lan=u&raz=5 &god=2010 mes=11 &id=1617 

http://www.ut/uz/

аёллар саломатлигини яхшилаш, тиббий билим ва маданиятни оширилишига 

қаратилган ҳатти-ҳаракатлар республикадаги оналар ва болалар ўлимининг 

камайишига олиб келган.1 

Албатта, ушбу олиб борилаётган ислоҳотлар республика ва унинг 

ҳудудларини демографик кўринишларида ўз ифодасини топмоқда. Бу 

аҳолини туғилиш суръатини пасайишида, ўлим, айниқса болалар ва оналар 

ўлимини, касалликларни камайишида намоён бўлмоқда. 

Айтиб ўтилганидек, Фарғона водийсида ҳам республика ҳудудларида 

бўлгани сингари 1991-2006 йиллар оралиғида туғилиш коэффициенти 

мунтазам равишда пасайиб борган. Бу хусусда водий бўйича Фарғона шаҳар 

ҳокимлиги ҳудудида камайишнинг минимал коэффициенти кузатилади. 

Хонобод, Асака, Андижон шаҳарларида ҳам туғилиш коэффициенти 

нисбатан паст даражада бўлган. Аслида бу ҳудудлар туғилишнинг ўртача 

коэффициенти паст бўлган ҳудудлар таркибига киради.  

Шахрихон ва Асака туманларида туғилиш коэффициентини камайиши 

бўйича бошқа ҳудудлардан анча устун ҳолатда бўлган. Шуни ҳам айтиб ўтиш 

керакки, мазкур туманлар ўрганилаётган йилларда туғилишнинг ўртача 

коэффициенти юқори бўлган ҳудудлар тоифасида олдинги ўринларни 

эгаллаб келган. Туғилишни сезиларли камайиши Тўрақўрғон ва Жалақудуқ 

туманларида ҳам кузатилади. 

Фарғона шаҳар хокимлиги ҳудудларида туғилиш даражасининг паст 

кўрсаткичига эга бўлиши билан бирга, унинг қисқариш тезлиги ҳам анча 

секинлик билан амалга ошган. Фарғона шаҳар ҳокимлигида Фарғона шаҳ-

рини унинг атрофидаги ҳудудларга таьсири катта, чунки урбанизация 

даражаси юқори, аҳолининг 84,9 фоизи шаҳарларда истиқомат қилган. 

Туғилишни ўртача даражаси юқори бўлган ҳудудларда шаҳарларнинг 

кўпчилиги қишлоқ туманларининг маркази ҳисобланади. Аҳолининг 

кўпчилиги қишлоқларда яшайди. Аҳолининг асосий қисми маҳаллий миллат 

                                                 
1Тожиева З. Ўзбекистонда иқтисодий ислоҳотлар амалга оширишнинг ижтимоий-демографик масалалари 

//Ўзбекистонда ижтимоий фанлар. –Тошкент, 2010. 1,2-сон, –Б.59; Ўзбекистон худудлари мустақиллик 

йилларида. –Тошкент: Шарқ, 1996. –Б.72. 

вакиллари бўлиб, улар орасида миллий урф-одатлар ва аньаналарни таьсири 

натижасида туғилиш даражаси нисбатан юқори бўлган. Айниқса, Сўх, 

Бувайда, Охунбобоев, Учкўприк туманларида ҳудуднинг шаҳар типи шакл-

ланмаган. Ушбу ҳудудларда қишлоқ инфратузилмасини ривожлантиришни 

жадаллаштириш мақсадга мувофиқ. 

Туғилишнинг 1991-2006 йиллар оралиғидаги ўртача даражаси бўйича 

водий туманларини қуйидагича гуруҳлаш мумкин (5-илова):1 

1. Туғилишнинг ўртача даражаси нисбатан юқори бўлган ҳудудлар: 

(28,0 ‰-31,0 ‰) – Cўх, Шахрихон, Косонсой, Бувайда, Янгиқўрғон, Охунбо-

боев, Боғдод, Асака, Наманган, Тўрақўрғон, Ёзёвон, Учкўприк, Тошлоқ, 

Қува, Олтиариқ туманлари; 

2. Туғилишнинг ўртача даражаси нисбатан ўртача тоифадаги ҳудудлар: 

(26,0 ‰-27,0 ‰) – Наманган шаҳри, Олтинкўл, Балиқчи, Бўз, Қўрғонтепа, 

Пахтаобод, Норин, Поп, Учқўрғон, Мингбулоқ, Чуст, Чортоқ, Уйчи, Данғара, 

Фарғона, Булоқбоши, Жалақудуқ, Марҳамат, Хўжаобод туманлари;  

3. Туғилишнинг ўртача коэффициенти паст бўлган ҳудудлар: (18,0 ‰-

23,0 ‰) – Фарғона, Хонобод, Асака, Андижон, Қувасой, Марғилон 

шаҳарлари, Бешариқ, Ўзбекистон, Фурқат, Андижон, Избоскан, Улуғнор 

туманлари. 

Наманган вилоятининг шаҳар аҳолиси туғилиш даражаси бўйича 

мустақиллик йилларининг 2003 йилигача республикада энг юқори мавқега 

эга бўлиб келган. Шу сабабли ўрганилаётган йиллардаги туғилишни ўртача 

даражаси бўйича республикада энг юқори даража кузатилади. “Шу ўринда 

Наманган шаҳри демографик ривожланишига тўхталиб ўтмоқ зарур. Сўнгги 

йилларда бу шаҳар ўзига хос “Наманган тезлиги”ни намоён қилмоқда. 

Ҳозирги кунда у аҳоли сони бўйича республиканинг иккинчи, пойтахт 

Тошкентдан кейинги поғонани эгалловчи шаҳри ҳисобланади.”2 Наманган 

                                                 
1Естественное движение населения Республики Узбекистан. –Ташкент, 2001. –С.80-95-97; Ўзбекистон 

Республикаси давлат статистика қўмитаси маълумотлари. –Тошкент, 2006. –3-20. 
2Солиев А. ва б. Ўзбекистон худудлари ижтимоий-иқтисодий ривожланиши. –Тошкент: Мumtoz soz, 2010.   

–Б.130. 

вилоятидан кейинги ўринга Андижон вилояти тўғри келади. Ушбу вилоят 

ҳам мустақилликнинг дастлабки саккиз йилида шаҳар аҳолисининг туғилиш 

даражаси бўйича Наманган вилоятидан сўнг иккинчи даражада бўлган. 

Мустақилликнинг кейинги саккиз йилида эса, яьни 1999-2006 йиллар орасида 

республика доирасида юқори даражадан аста-секин ўрта тоифадаги ҳудудлар 

қаторидан ўрин олган. 

Фарғона вилоятида шаҳар аҳолисининг туғилиш даражаси 1991                

йилдаги ўртача даражадан 2006 йилга қадар пасайиш ҳолати кузатилади. Ҳар 

уччала вилоятдаги юқори даража Фарғона минтақасининг шаҳар аҳолисини 

туғилиш кўрсаткичлари бўйича 1993, 1994, 1995, 1996, 1998, 2001, 2002 

йилларда республикада энг юқори туғилиш салоҳиятига эга минтақага айлан-

тирилган. Мустақилликнинг дастлабки йилларида ушбу юқори салоҳият 

1991–2006 йиллар орасидаги шаҳар аҳолисининг ўртача туғилиш даражаси 

бўйича Андижон ва Наманган вилояти мисолида сақланиб келган. 

Фарғона водийсида 1993 йилда шаҳарларда 57,8 минг чақалоқ туғилган 

бўлса, қишлоқларда 143,4 мингга етган, яьни қишлоқларда шаҳарлардаги 

туғилиш даражасидан 2,48 баровар кўп бўлган чақалоқ дунёга келган. 2005 

йилда эса шаҳарларда туғилганлар 40,5 мингни ташкил этган бўлса, 

қишлоқларда 106,0 минг чақалоқ дунёга келган, бу шаҳарлардаги ҳолатдан 

2,6 баравар кўп демакдир. Демак, шаҳарларда туғилиш 17,3 минг чақалоқга, 

қишлоқларда 37,4 мингга қисқарган. Шу сабабли шаҳарларда аҳоли 

қишлоқларга қараганда секин кўпайиши билан бирга унинг йилдан йилга 

камайиши ҳам шаҳарларга нисбатан пастроқ эди. 

Республикада шаҳар аҳолисининг туғилиш даражаси 1993 йилдан 2005 

йилга келиб 40,8 минг чақалоққа камайган, қишлоқларда эса 118,0 мингга 

тенг бўлган. Водий вилоятлари шаҳарлари ҳам республика шаҳар 

аҳолисининг сон жиҳатдан кўпайишида (Қорақалпоғистон Республикаси, 

Самарқанд вилоятлари сингари) етакчи ҳисобланади ва кейинги йилларда 

республикада туғилаётган чақалоқларнинг тахминан 24,4 фоизи водий 

ҳиссасига тўғри келган. Республиканинг қишлоқ аҳолисини сон жиҳатдан 

кўпайишида Самарқанд, Қашқадарё, Фарғона, Сурхондарё, Андижон 

вилоятларининг ҳиссаси катта бўлган. Лекин, туғилишнинг қисқариши 

бўйича ҳам ушбу вилоятлар етакчи ҳисобланган. Кейинги йилларда 

республика қишлоқларидаги чақалоқларни 28 фоизи Фарғона водийсида 

туғилган. 

Демак, водийда 1991-2006 йиллар давомида қишлоқ аҳолисини ўсиш 

даражасини нисбатан юқорироқ кўринишини кузатиш мумкин. Бу шаҳар 

аҳолисига нисбатан 13,1 фоизга кўпдир, лекин қишлоқ аҳолисининг ўсиш 

сурьатлари ҳам шаҳар аҳолиси сингари йилдан йилга пасайиб борган. 

Ўрганилаётган даврда қишлоқ аҳолиси йилига ўртача 91,5 минг кишига ўсди. 

Мустақилликнинг дастлабки саккиз йилидаги аҳолининг ўртача ўсиш 

даражадан (108,7 минг) кейинги саккиз йилидаги ўртача ўсиш даражаси (74,2 

минг) 34,5 минг кишига камайиши юз берди.1  

Ўлим сони кўрсаткичи аҳоли салоҳияти ва табиий кўпайишига таъсир 

этувчи омиллардан бири ҳисобланади. Туғилишнинг самарадорлиги юқори 

ўлим даражаси ва миграциянинг манфий кўрсаткичи натижасида табиий 

кўпайишга ўзининг ижобий натижасини бера олмайди. Айни вақтда, ҳудудда 

демографик вазиятни қанчалик кескинлашгани аҳолини ўлим даражасидан 

ҳам маълум бўлади.  

Ўрганилаётган даврда республикада, хусусан Фарғона водийсида ўлим 

кўрсаткичлари аввалги йилларга нисбатан бироз камайиб борган. 1991 йилда 

водийда аҳолининг ўлим коэффициенти 6,1 промиллени, 2006 йилда 5,1 

промиллени ташкил этган. Ушбу ҳолатнинг 1991-2006 йиллар оралиғидаги 

ўртача даражаси Фарғона минтақасида 5,5 промилле бўлиб, бу Тошкент 

минтақасидан 2,1 промилле, Қуйи Амударё регионидан 0,4 промилле кам 

демакдир. Республиканинг бошқа минтақаларидан эса водий аҳолисининг 

ўртача ўлим даражаси нисбатан юқори бўлган. Масалан, Фарғона 

минтақасида аҳолининг ўртача ўлим даражаси Зарафшон минтақаси 

даражасидан 0,2 промилле, Мирзачўл минтақасидан 0,3 промилле, Жанубий 

                                                 
1Численность населения Узбекистана. Статистический сборник. –Ташкент, 2007. –С.50. 

минтақадан 0,7 промилле кўплиги аниқланган. Демак, водий аҳолиси ўлим 

даражаси бўйича республикада ўртача тоифадаги ҳудуд бўлган.1 

Ўрганилаётган даврда водий аҳолиси орасида юз берган ўлимнинг 

камайиши 1993-1999 ва 2000-2006 йиллар мисолида кузатилганда янада 

ойдинроқ намоён бўлади. Масалан, мустақилликнинг дастлабки етти йилида 

аҳолини ўртача ўлим коэффициенти 17,6 промиллени, кейинги 7 йилида 15,1 

промиллени ташкил этган, яьни ўлимнинг ўртача коэффициенти 2,5 промил-

лега камайган. Зарафшон минтақасида ҳам ушбу ҳолат такрорланади. 

Жанубий минтақада эса ўртадаги фарқ 2,0 промиллега, Қуйи Амударёда 1,8 

промиллега, Мирзачўл регионида 1,3 промиллега, Тошкент минтақасида эса 

0,6 промиллега тенг бўлган. 

Водий вилоятлари ичида Наманган вилоятида ўлимнинг ўртача 

даражаси нисбатан пастроқ (5,3 %). Ўрганилаётган йиллар давомида 

Андижон ва Фарғона вилоятларининг ўлим коэффициенти катта фарқ 

қилмаган ҳолатни юзага келтирган.  

Шаҳар ва қишлоқ аҳолисининг туғилиш даражаси каби ўлим 

кўрсаткичларида ҳам маьлум даражада тафовутлар юзага келган. Шаҳар 

аҳолисининг ўлим коэффициенти 1993-2005 йиллар мисолида ўрганилганда 

энг юқори даража 1993 йилга (7,3 %) тўғри келган. Ундан кейинги йилларда 

секин-аста камайиб борган. Водийнинг шаҳар аҳолиси билан қишлоқ 

аҳолиси орасидаги ўртача ўлим ҳолати 1993-2005 йиллар мисолида 

ўрганилганда шаҳарларда 6,2 промилле, қишлоқларда 5,2 промилле қайд 

этилган, яьни қишлоққа нисбатан шаҳарларда ўртача ўлим коэффициенти 1,0 

промилле юқорилиги аниқланди. 

Шаҳар аҳолисининг ўртача ўлим даражаси бўйича Тошкент 

минтақасида энг юқори коэффициент (8,3 %) кузатилади. Айниқса, Тошкент 

шаҳри аҳолисининг ўртача ўлим даражаси (8,6 %) республикада нисбатан 

баланд кўринишда бўлган. Ушбу минтақада ўлим кўрсаткичи айниқса, 1995, 

                                                 
1Демографический ежегодник Узбекистана. –Ташкент, 2006. –С.122; Естественное движение населения 

Республики Узбекистан. Стат. сборник. –Ташкент, 2006. –С.95. 

1996 йилларга нисбатан кўтарилган. Тошкент шаҳрида урбанизация 

даражасининг юқорилиги, миллий таркибда ўзига хослик, саноат 

корхоналарининг табиатга таьсири, экологик ҳолатнинг ёмонлашуви, 

аҳолининг ўта зичлиги, аҳоли ичида ёшлар салмоғининг камлиги сабаб 

бўлган. Сирдарё вилояти ҳам ўлимнинг ўртача даражаси бўйича юқори ҳудуд 

қаторидан ўрин олган. Ушбу ҳудуд аҳолиси орасида турли миллат вакиллари, 

айниқса русийзабон халқлар кўпчилик бўлиб, уларда туғилишга мойиллик 

кам, айни вақтда аҳоли орасида ёшларга нисбатан катта ёшдагиларнинг 

улушини кўплиги ҳам сабаб эди.  

Фарғона водийсининг шаҳарларида аҳоли ўлимининг ўртача 

даражасини нисбатан юқорилиги Тошкент минтақаси вилоятлари ва Сирдарё 

вилоятидан кейинги ҳолатда бўлган. Лекин, Фарғона ва Андижон                  

вилоятларида аҳолининг ўта зичлиги, саноат корхоналарининг атроф-табиий 

муҳитга зиёни, экологик муҳитнинг бузилиши, турли хил касалликларни 

мавжудлиги, оналар ва чақалоқлар ўлими ҳолатлари сабабли ўлим даражаси 

республикадаги айрим вилоятларга нисбатан юқори кўринишда юзага келган. 

Ўрганилаётган даврда аҳоли ўлимининг ўртача кўриниши бўйича энг 

паст даража Жанубий минтақада кузатилади. Ушбу минтақанинг ҳар иккала 

вилоятидаги ўлим кўрсаткичи республика бўйича паст кўринишга эга бўлган. 

Аҳоли ўлимининг пастлиги ва туғилишнинг юқорилиги минтақада табиий 

кўпайишга ижобий таьсир кўрсатиб келган. Ўлимнинг паст даражаси Жиззах 

вилоятида ҳам кузатилади.1 

Дарҳақиқат, республика табиатни муҳофаза қилиш давлат қўмитаси 

маълумотлари бўйича Фарғона водийси шаҳарларида атмосфера ҳавосининг 

ифлосланиши динамикаси таҳлили қуйидаги натижаларни аниқлаш 

имконини берди. Биринчи навбатда 1990 йилга нисбатан 2000 йилга келиб 

атмосферага чиқарилаётган чиқиндилар миқдори қарийб икки баробарга 

камайганини кузатиш мумкин. Лекин, Фарғона, Қўқон, Андижон ҳамда 

                                                 
1Демографический ежегодник Узбекистана. –Ташкент, 2006. –С.122; Естественное движение населения 

Республики Узбекистан. Стат. сборник. –Ташкент, 2006. –С.95. 

қўшни республикалар шаҳарларида ҳамон атфосфера ҳавосининг 

ифлосланиши юқори даражада эканлиги сақланиб қолган.1 

 

Таянч сўзлар 

Профилактика кўриги, фертил аёлларни тиббий кўрикдан ўтказиш, 

урбанизация даражаси, ўлим коэффициенти, регион миграция, репродуктив 

саломатлик. 

Савол ва топшириқлар 

1. Урбанизация социал-иқтисодий ва географик жараён эканлигини изоҳланг. 

2. Туғилишнинг 1991-2006 йиллар оралиғидаги ўртача даражаси бўйича  

    водий туманларини қандай гуруҳланган? 

4. Аҳолининг репродуктив саломатлиги борасида маълумот беринг. 

5. Фарғона водийсида аҳоли табиий кўпайиш ҳисобига ўсиб бормоқда, аҳоли  

    1991 йилга нисбатан 2006 йилда қанчага ортди? 

6. Андижон, Наманган  ва Фарғона вилоятларида  аҳолисининг қанча фоизи  

    қишлоқларда яшаган? 

8. Водийда 1991-2006 йиллар орасидаги урбанизация даражаси ҳақида  

    маълумот беринг? 

9. Мустақилликнинг дастлабки йилларида водий ҳудудларида қайси миллат  

    вакилларини кўчиб кетиши кузатилди? 

10.Водийнинг шаҳар аҳолиси ўн олти йил давомида ўсиб борган, аммо   

    аввалги йилга нисбатан ўсиш суръатининг пасайиши кузатилган, буни  

    мисоллар билан исботланг. 

11.Водийнинг демографик тараққиётида қишлоқ аҳолисининг доимий  

     кўпайиш жараёнига қандай демографик жараёнлар сабаб бўлган? 

12.1997-2006 йиллар қандай номлар билан ислоҳотлар саҳифаларидан ўрин  

     олган?  

13. Соғлом турмуш тарзи – жамият ва индивид саломатлиги учун тиббий   

                                                 
1Ҳамидов А. Фарғона водийсидаги табиий географик тадқиқотларнинг геоэкологик аҳамияти. Геог. фан. 

ном. дисс. ...  –Тошкент, 2006. –Б.82. 

     фаолиятнинг максимал даражада намоён бўлишидир 

14.1991-2004 йиллар мобайнида оналик ва болаликни ҳимоя қилиш   

     масалалари бўйича Ўзбекистон Республикасининг қанча қонун   

    ҳужжатлари ҳаётга тадбиқ этилди? 

15.Ўзбекистон Республикаси Конституциясининг энг муҳим хусусияти   

     шундаки, унда инсоннинг эркин равнақ топиши учун реал                                                      

     шарт- шароитлар яратишга алоҳида эътибор қаратилган, бунга қайси   

     моддаларни мисол келтириш мумкин? 

16.1996 йил 29 августда қабул қилинган Ўзбекистон Республикасининг   

     Қонуни қайси соҳага йўналтирилган? 

17.1998 йилда аҳоли соғлиғини яхшилаш ҳамда аҳолига кўрсатилувчи  

     тиббий ёрдамнинг сифати ва даражасини оширишда муҳим аҳамиятга эга  

     бўлган дастур нечанчи йилларни ўз ичига олган?  

18.Ижтимоий ҳимояга мухтож шахслар кимлар? 

19.Соғлиқни сақлаш тизими қандай чора-тадбирлари йиғиндиси  

     ҳисобланади? 

20.Патронаж ҳамшираси ҳудудлардпгт хонадонларда қандай вазифаларни   

     бажаради? 

21.Аҳоли саломатлиги йўлида 2002 йилда республика ва водий бўйича қанча  

    врачлар фаолият кўрсатди? 

22.Оналик ва болаликни муҳофаза қилиш қайси жараёнлардаги ислоҳотларга  

     хизмат қилади? 

23.Мамлакатдаги аёллар ва оилаларнинг перинатал касалланишини олдини  

     олиш, ўлимга йўл қўймаслик, репродуктив ёшдаги аёллар саломатлигини  

    яхшилаш, тиббий билим ва маданиятни оширилишига қаратилган ҳатти- 

    ҳаракатлар республикадаги оналар ва болалар ўлимининг камайишига   

    олиб келган. Бу жараёнларга республикада фаолият юритган қандай   

    марказларнинг улуши катта бўлган? 

24.Туғилишнинг 1991-2006 йиллар оралиғидаги ўртача даражаси бўйича  

     водий туманларини қандай гуруҳлаш мумкин? 

25. А.Солиев Наманган шаҳри демографик ривожланишига тўхталиб, уни   

     қандай изоҳлаган? 

 

2.2. Демографик ҳолат: касалликлар ва гўдаклар ўлими. 

 

Режа: 

1. Аҳолининг демографик ҳолатига таъсир этган касалликлар. 

2. Гўдаклар ўлими натижалари. 

 

Саломатлик – инсонда нафақат касаллик ва бошқа жисмоний 

нуқсонларнинг бўлмаслиги, балки тўлиқ жисмоний, руҳий ва ижтимоий 

жиҳатдан қониқарли ҳолатдир. Шу ўринда соғлом турмуш тарзи эса – 

жамият ва индивид саломатлиги учун тиббий фаолиятнинг максимал 

даражада намоён бўлишидир. 

Оила саломатлигини мустаҳкамлаш – соғлом турмуш тарзи, 

репродуктив саломатлик, она ва бола саломатлигини муҳофаза қилиш, 

бехатар оналик, соғлом оила барпо этиш, болалар ва ўсмирларни 

соғломлаштириш масаласидир. Ўз ўрнида оналик ва болаликни муҳофаза 

қилиш – аёлларни оалик вазифасини бажарган, бола тарбияси билан 

шуғулланган ҳолда ишлаб чиқариш ва жамият ҳаётида фаол иштирок 

этишига, аёллар ва болалар саломатлигини мустаҳкамлашга қаратилган 

жамият ва давлат томонидан ўтказиладиган тадбирларни ўз ичига олади. 

Андижон, Наманган ва Фарғона вилоятлари шаҳар ва қишлоқларида 

касалликларининг турлари бўйича қон ва қон яратиш, нафас олиш аъзолари, 

овқат ҳазм қилиш аъзолари, эндокрин ва сийдик таносил тизими 

касалликлари билан рўйхатга олинганлар сонининг нисбатан юқори 

кўрсаткичлари намоён бўлади. Ушбу касалликларнинг олдини олишнинг 

умумий чораларини кучайтириш муҳим масалалардан ҳисобланади. 

Ўзбекистонда аҳолининг касалланиш даражаси сўнгги бир неча йил 

давомида барқарор бўлиб турибди. Бироқ, касалликлар ва ўлим ҳолатларида 

юрак-қон томир касалликларининг ўрни жуда катта. Касаллик туфайли вафот 

этганлар сонида юрак қон-томир касалликлари сабабли вафот этганлар 

улуши 54,5 фоиздан ортиқдир. Ўлимга олиб келувчи асосий сабаблар юрак 

ишемик ҳасталиклари, хусусан, инфакт миокард ва мия қон томирларининг 

шикастланиши ҳисобланади. Инфакт миокард кўпроқ эркакларда                  

кузатилади.1  

Фарғона водийсида ҳам катта ёшдаги аҳоли орасида қон айланиш 

тизими касалликлари ўлим ва ногиронликларга олиб келувчи омиллардан 

бири ҳисобланади. Саноат корхоналари мавжуд бўлган аҳоли кўп яшайдиган 

шаҳар, туманларда ушбу касаллик кўпроқ тарқалган. Масалан, 2005 йилда 

Наманган вилоятида ушбу касаллик билан ўлганлар ҳар юз минг кишига 

287,1 тани, Фарғона вилоятида 309,5 тани ташкил этган. Нафас олиш 

аьзолари касаллиги билан ҳаётдан кўз юмганлар сони водийда иккинчи 

ўринда эди. Овқат ҳазм қилиш аьзолари касалликлари қишлоқларда кўпроқ 

тарқалган бўлиб, бу ичимлик суви сифати билан боғлиқ. Юқумли ва 

паразитар касалликлар ҳудудда экологик вазиятни мураккаблашуви 

натижасида юзага келган. Экологик муаммолар ва ичимлик суви муаммоси 

устида янада жиддий шуғулланиш мақсадга мувофиқдир. 

Инсонни ўлимга олиб борувчи касалликлардан энг хавфлиси ОИВ 

(ОИТС) ҳисобланади. Ушбу касаллик республикада биринчи марта 1987 

йилда рўйхатга олинган. 2002 йилда 981 нафар ушбу касалликка чалинган 

беморлар аниқланган бўлса, уларнинг 9 нафари чет эл фуқаролари бўлган. 

Беморларнинг катта қисми Тошкент шаҳри (57,8 %) ва Тошкент вилоятида 

(22,9 %) яшаган. Ушбу касаллик Фарғона водийси ҳудудларида ҳам мавжуд.2 

ОИВ/ОИТС Фарғона вилоятининг энг оғриқли нуқталаридан бири бўлиб 

қолмоқда. Вилоятда ОИВ инфекциясини юқтириш ҳоллари анча юқори. 

Масалан, 2006 йилга нисбатан ОИВ инфекцияси умумий сони 2007 йилда 3 

                                                 
1Ўзбекистонда гендер тенглиги. Фактлар ва рақамлар. –Тошкент, 2005. –Б.34. 
2Здоровье населения и здравоохранение в Республики Узбекистан. Республиканский комитет по статистике. 

Статистический сборник. –Ташкент, 2004. –С.31; Республика саломатлик институти Наманган вилояти 

филиали. –Наманган, 1991-2006. –29-41. 

мартага, 2008 йилда деярли 5 мартага ортганлигини кўришимиз мумкин. 

Жинсий йўл билан юқадиган инфекцияга чалинганлар, антиретровирус 

дориларнинг етишмаслиги, даволашнинг қимматлиги, аҳоли ОИВ/ОИТС ва 

уларнинг оқибатлари ҳақида етарли даражада огоҳ эмаслиги, айрим ҳолларда 

тиббиёт ходимларининг масъулиятсизликлари оқибатида кўпайиб бормоқда.1 

Водийда ОИВ/ОИТС қарши курашнинг ҳар қандай тўсиқларини бартараф 

этиш, аҳоли орасида тарғибот ишларини янада кучайтириш, тиббиёт 

ходимларининг масъулиятини янада ошириш орқали касалликни енгиш 

мумкин. 

Андижон вилоятида гўдаклар ўлими 12,1 промиллени ташкил этган 

ҳолда, 2006 йил натижаси бўйича республикада ўн биринчи ўринда бўлган. 

Ушбу ҳудудда, умуман водийда аҳолининг ўта зич жойлашгани ҳам экологик 

вазиятни кескинлашувига, касалликларни тез тарқалишига олиб келган. 

Андижон вилоятида ҳам гўдаклар ўлимига нафас олиш йўли касалликлари 

(66,8 %) ва перинатал (0-6 кунлик) давридаги (44,5 %) касалликлар кенг 

ҳажмда сабаб бўлган. 

Ўзбекистон Республикасининг Биринчи Президенти И.Каримов 

Наманган вилоятида бўлиб, соғлиқни сақлаш тизимидаги муаммоларни 

қуйидагича таърифлаган эди:-“Аҳолига тиббий хизмат кўрсатишдаги 

камчиликлар туфайли вилоятда айрим касаллик турлари кўпаймоқда. 

Айниқса, вирусли гепатит билан касалланиш 2003 йилда республикадаги 

ўртача кўрсаткичдан 35,0 % юқори бўлган, энг аввало, вилоят раҳбарларини 

шу соҳага мутасадди ходимларни ташвишга солиши зарур. Қишлоқ 

шароитида яшайдиган аҳолига тиббий хизмат кўрсатишни яхшилаш бўйича 

олиб борилаётган ишларни ҳам қониқарли деб бўлмайди. Чунончи,                  

1996-2003 йилларга режалаштирилган 209 та қишлоқ врачлик пунктларидан 

32 таси ишга туширилмаган. Жорий йилда фойдаланишга топшириш 

мўлжалланган 20 та қишлоқ врачлик пункти ҳозирга қадар атиги 3 таси 

                                                 
1Бердиев Г. Аҳоли саломатлигининг иқтисодий-демографик масалалари //Жамият ва бошқарув. –Тошкент, 

2009. 2-сон. –Б.125. 

қуриб битказилган. Хотин-қизлар саломатлигини асраш, соғлом турмуш 

тарзини такомиллаштириш жамиятимиз олдида турган энг муҳим, энг 

долзарб вазифалардан биридир. Айниқса, опа-сингилларимиз, аёлларимизни 

соғломлаштириш ишлари талабга жавоб бермаслик, фарзанд кўриш ёшидаги 

аёллар ўртасида турли касалликларга чалиниш холатлари кўпайиб 

бораётгани шундай дейишга асос беради”. 1  

Наманган вилояти 2006 йилда гўдаклар ўлими 13,9 промиллени ташкил 

этган. 1991-2006 йиллар орасидаги ўртача даража эса 22,9 промиллега эга 

бўлган. Ушбу минтақада ҳам қишлоқ турмуш тарзи, фарзанд кўришда оралиқ 

масофанинг яқинлиги, иқтисодий–ижтимоий муносабатлар, экологик вазият-

даги муаммолар гўдаклар ўлимининг ўртача даражаси бўйича республикада 

нисбатан баланд кўрсаткичга сабаб бўлган. Бу ҳудудда нафас олиш йўллари 

касалликлари (68,1 %) бўйича ва перинатал (0-6 кунлик) давридаги пайдо 

бўлувчи ҳолатлардаги касалликлар (42,4 %) ҳам гўдаклар ўлимининг 

кўпайишига олиб келган.  

Демак, водийда гўдаклар ўлимига кўпроқ сабабчи бўлган касаллик-

лардан бири нафас олиш йўли (67,5 %) касалликлари бўлса, иккинчиси 

перинатал давридаги касалликлар (51,6 %) бўлган. 

Фарғона минтақасида гўдаклар ўлими бўйича 2006 йил сарҳисоби 

Тошкент, Қуйи Амударё минтақаларидан кейинги даражани кўрсатади. 

Минтақа вилоятларининг ичида Фарғона вилояти бу борада бироз баланд 

кўрсаткичга эга бўлган (19,4 %) ва мустақиллик йилларида ҳам ушбу ҳолат 

сақланиб қолган. Бунга сабаб, экологик вазият ва иқтисодий-ижтимоий 

муносабатлар натижасида гўдаклар орасида яшовчанлик даражасининг 

пасайиши, турли хил касалликларнинг юзага келишидир. Фарғона вилоятида 

нафас олиш йўлидаги касаллик туфайли гўдаклар ўлими 67,6 промиллени 

ташкил этган бўлса, перинатал давридаги касалликлар бўйича 67,8 

промиллега етган. Туғма қамқонлик бўйича 37,6 промилле, юқумли 

                                                 
1Каримов И. Қонун ва адолат устиворлиги эркин ва фаровон ҳаёт кафолатидир //Ўзбек ҳалқи ҳеч қачон ҳеч 

кимга қарам бўлмайди. –Тошкент: Ўзбекистон, 2005. 13-жилд. –Б.25-26. 

касалликлари бўйича 15,0 промиллега етган. Вилоят соғлиқни сақлаш 

тизимида ушбу касалликларга қарши янада самарали натижага эришиш                  

чора-тадбирлари кўрилиши мақсадга мувофиқдир. Гўдаклар ўлими аввало, 

ҳомиладорлик давридаги ҳолатлардан, онанинг саломатлигидаги 

муаммолардан келиб чиқиши сабабли она ва бола саломатлиги бўйича давлат 

дастурларини водий ҳудудларида бажарилишини янада кенг назоратга олиш 

долзарб вазифадир. 

Фарғона регионида ҳам республика ҳудудларида бўлгани сингари 

болалар саломатлиги борасида олиб борилган ижобий ишлар натижасига 

кўра мустақилликнинг дастлабки йилларига нисбатан гўдаклар ўлими 

камайиши юз берган. Масалан, 1991 йилда гўдаклар ўлими 34,6 промиллени 

ташкил этган бўлса, 2006 йилга келиб 15,1 промиллега тушишига эришилди, 

ўртача даража 22,1 промиллега тенг бўлди.1 Айниқса, мустақилликнинг 

дастлабки саккиз йилидаги даражадан, мустақилликнинг кейинги йиллари-

даги даража 10,7 промиллега камайган. Ушбу даража Андижон вилоятида 9,7 

промилле, Наманган вилоятида 12,6 промилле ва Фарғона вилоятида 9,8 

промиллега қисқарган. 

Фарғона водийси шаҳарларида гўдаклар ўлими қишлоқлардан фарқли 

равишда бир ярим, икки баробар ортиқлиги билан фарқ қилган. Водийнинг 

ўзида 2005 йилда шаҳар аҳолиси орасида гўдаклар ўлими ҳар минг чақалоққа 

20,9 промиллени ташкил этган бўлса, қишлоқларда 13,3 промиллега тенг 

бўлди. Андижон вилоятида ҳам ушбу ҳолат такрорланган. Вилоят 

шаҳарларида ҳар минг чақалоқнинг 18,5 нафари нобуд бўлган бўлса, 

қишлоқларда бу даража 10,1 промиллега тенг бўлган. 

Наманган вилояти шаҳарларида 2005 йил маълумотларига кўра, 

гўдаклар ўлими 22,8 промиллени, қишлоқларда 11,3 промиллени (ўртадаги 

фарқ 11,5 %) ташкил этган. Шаҳарларда мустақиллик йилларида гўдаклар 

ўлими доимо қишлоқлардан юқори бўлиб келган. Хаққулобод шаҳрида 1991 

                                                 
1Демографический ежегодник Узбекистана. –Ташкент, 2006. –С.122; Естественное движение населения 

Республики Узбекистан. Стат. сборник. –Ташкент, 2006. –С.95.  

йилда гўдаклар ўлими 60,0 промиллега тенг бўлган бўлса, 1997 йилда 48,0 

промилле, 1998 йилда 43,6 промиллени ташкил этиб, водий бўйича энг 

юқори даражада бўлган, Чуст шаҳрида эса 1991 йилда 42,4 промилледан 

иборат бўлган. Поп туманининг Уйғурсой шаҳарчасида 1994 йилда гўдаклар 

ўлими 43,5 промилле, Поп шаҳри аҳолиси орасида 2000 йилда 59,9 

промиллега тенг бўлган. Андижон вилояти Қўрғонтепа шаҳрида ҳам 

гўдаклар ўлими нисбатан катта кўрсаткичга эга бўлди (1994 йилда 49 %,  

1998 йилда 44,4 %). 

Фарғона вилояти аҳолиси орасида гўдаклар ўлими даражаси 

кузатилганда, нисбатан юқори даража 1991 йилда Қува туманида қайд 

этилган (59,4 ‰), Олтиариқ туманининг Ҳамза шаҳрида 1994 йилда 42,6 

промиллега, Риштон шаҳрида 1997 йилда 36,8 промилле, Ёзёвон 

шаҳарчасида 64,6 промиллега тенг бўлган. Фарғона шаҳар ҳокимлигининг 

қишлоқ жойларида ҳам 1997, 1998 йилларда гўдаклар ўлими 40,6 промилле, 

39,4 промиллега тенг бўлган.1 

Демак, мустақилликнинг аввалги саккиз йилида водий ҳудудларида 

айниқса, шаҳар аҳолиси орасида бир ёшгача чақалоқлар ўлими нисбатан 

юқори бўлган. 2006 йилда водийдаги бир ёшгача чақалоқлар орасида ўлим 

ҳолатининг таҳлили қуйидагиларда намоён бўлади: 

1.Гўдаклар ўлими нисбатан юқори бўлган ҳудудлар (18,0 %-30,4 %): 

Фарғона, Наманган, Марғилон, Қўқон, Қувасой шаҳарлари, Фурқат, Сўх, 

Ўзбекистон, Риштон, Фарғона, Охунбобоев, Олтиариқ туманлари; 

2.Гўдаклар ўлими ўртача даражадаги ҳудудлар (10,0 %-17, 9%): 

Андижон, Хонобод шаҳарлари, Учкўприк, Боғдод, Қува, Данғара, Бешариқ, 

Бувайда, Андижон, Ёзёвон, Наманган, Поп, Мингбулоқ, Марҳамат, Чортоқ, 

Учқўрғон, Косонсой, Хўжаобод, Балиқчи, Булоқбоши, Уйчи, Жалақудуқ, 

Олтинкўл, Шахрихон, Тўрақўрғон, Тошлоқ, Улуғнор, Пахтаобод туманлари; 

                                                 
1Численность населения Узбекистана. Стат. сборник. –Тошкент, 2007. –С.95; Республика саломатлик 

институти Фарғона вилояти филиали маълумотлари. –Фарғона, 1991-2006.  –Б. 34-42. 



53 
 

3.Гўдаклар ўлими нисбатан паст ҳудудлар (8,0 %-9,9 %): Асака шаҳри, 

Қўрғонтепа, Избоскан, Янгиқўрғон, Бўз, Чуст туманлари.1 

Хулоса қилиб айтганда, Фарғона водийси аҳолиси республика 

ҳудудлари каби табиий кўпайиш ҳисобига ўсиб бормоқда. Аҳоли 1991 йилга 

нисбатан 2006 йилда 1803,0 минг кишига кўпайган. Водий урбанизация 

даражаси бўйича Тошкент ва Қуйи Амударё минтақасидан кейинги даражада 

эътироф этилади. Ўрганилаётган йилларда аҳоли сони ўсиб борган, лекин 

аввалги йилга нисбатан ўсиш суръатининг пасайиши кузатилади. Масалан, 

1991-1998 йиллар орасида водийнинг шаҳар аҳолиси йилига ўртача 31,1 минг 

кишига ўсган бўлса, бу даража 1998-2006 йилларда ўртача 27,7 минг кишини 

ташкил этган. 

Минтақанинг демографик тараққиётида қишлоқ аҳолисининг доимий 

кўпайиш жараёни унинг аҳоли сонидаги салмоғини ортиб боришига сабаб 

бўлган. Натижада водийда яшаётган аҳолининг уч нафаридан иккитаси 

қишлоқ аҳолиси ҳиссасига тўғри келган ва 2006 йилга келиб, 68,9 фоизни 

қамраб олган. Мустақилликнинг дастлабки саккиз йилида қишлоқ аҳолиси-

нинг ўртача ўсиш даражасидан (108,7 минг) кейинги саккиз йилидаги ўртача 

ўсиш даражаси (74,2 минг) 34,5 минг кишига камайиши юз берди. 

Ўрганилаётган даврда водий ҳудудларида туғилиш 15,4 промиллега 

камайган. Шаҳарларда туғилиш 17,3 минг чақалоққа, қишлоқларда эса 37,4 

мингга қисқарган. Шу сабабли аҳоли шаҳарларда қишлоқларга қараганда 

секин кўпайиши билан бирга, унинг йилдан йилга камайиши ҳам шаҳарларга 

нисбатан пастроқ эди. 

Фарғона водийсида ҳам республикада бўлгани сингари ўлим кўрсат-

кичи аввалги йилларга нисбатан камайиб борган. Ўлим даражаси бўйича 

республикада ўртача тоифадаги ҳудуд ҳисобланган. Водийда ўлим 

коэффициенти 1991 йилда 6,8 промиллени, 2006 йилда 5,1 промиллени 

ташкил этди. Фарғона водийсида катта ёшдаги аҳоли орасида қон айланиш 

тизими, нафас олиш аъзолари, овқат ҳазм қилиш аъзолари, юқумли ва 

                                                 
1Естественное движение населения Республики Узбекистан. –Ташкент, 2001. –С.97. 

паразитар касалликлар кўпроқ тарқалган. ОИВ/ОИТС мавжудлиги ҳам энг 

оғриқли нуқталардан биридир. 

Фарғона водийси гўдаклар ўлими бўйича минтақада 2006 йил                 

сарҳисобига кўра Тошкент ва Қуйи Амударё минтақаларидан кейинги ўринда 

бўлган. Гўдаклар ўлими нафас олиш аъзолари касалликлари ва перинатал (0,6 

кунлик) давридаги касалликлар туфайли содир бўлган. Шаҳарларда             

қишлоқларга нисбатан гўдаклар ўлими бир ярим, икки баравар ортиқлиги 

билан фарқланган. Водий бўйича гўдаклар ўлими нисбатан юқори ҳудудлар 

қаторига Фарғона, Наманган, Марғилон, Қўқон, Қувасой шаҳарлари, Фурқат, 

Сўх, Ўзбекистон, Риштон, Фарғона, Охунбобоев, Олтиариқ туманларини 

киритиш мумкин.1 Водий бўйича Фарғона вилоятининг шаҳар ва 

қишлоқларида гўдаклар ўлими нисбатан юқори бўлган. Водийдаги 

демографик вазият албатта, аҳоли ўлимида яққол кўзга ташланган. Ушбу 

ҳудудда аҳоли салоҳияти ва унинг зичлиги миқдорининг юқорилиги бу ерда 

демографик вазиятнинг кескинлашувига олиб келиши аниқланди. 

Гўдаклар ўлими ҳудудларнинг ижтимоий-иқтисодий ривожланганлик 

даражаси, кундалик турмуш шароитининг нисбатан пасайиб кетиши, 

соғлиқни сақлаш тизими бўғинидаги заиф нуқталарнинг мавжудлиги билан 

изоҳланади. Гўдаклар ўлими нисбатан юқори бўлган ҳудудларда, яъни 

Фарғона шаҳар ҳокимлиги, Наманган, Марғилон, Қўқон, Қувасой шаҳарлари, 

Фурқат, Сўҳ, Ўзбекистон, Риштон, Фарғона, Оҳунбобоев, Олтиариқ 

туманларида соғлиқни сақлаш тизими бўғинларининг фаолиятини қайта 

кўриб чиқиш, аҳолининг тиббий билимларини ошириш, маиший хизмат 

кўрсатишни яхшилаш, шахсий ва умумий гигиена муҳитини яратиш, 

касалликларни олдини олиш чора-тадбирларини кўриш шу куннинг энг 

муҳим масаласи ҳисобланади. 

Водийда юрак қон томир, қон ва қон яратиш аъзолари, овқат ҳазм 

қилиш аъзолари, эндокрин, сийдик таносил тизими касалликлари катталарда 

                                                 
1Естественное движение населения Республики Узбекистан. –Ташкент, 2001. –С.97. 

кўп учрагани сабабли уларни олдини олишнинг умумий чораларини кўриш 

зарур. Экология муаммолари ва ичимлик суви муаммоси устида жиддий 

шуғулланиш даркор. Водийда она ва бола саломатлиги бўйича давлат          

дастурларини бажарилишини янада кенг назоратга олиш мақсадга 

мувофиқдир. Минтақада ОИВ/ОИТС билан касалланишни қатъий назоратга 

олиш, давола-нишнинг ҳар қандай тўсиқларини бартараф этиш, тарғибот 

ишларини кучайтириш, тиббиёт ходимларининг масъулиятини ошириш 

зарур. 

 

Таянч сўзлар. 

Саломатлик, соғлом турмуш тарзи, оила саломатлигини мустаҳкамлаш, 

репродуктив саломатлик, она ва бола саломатлигини муҳофаза қилиш, 

касалликлар, ўлим ҳолатлари, юрак-қон томир касалликлари, ногиронлик. 

 

Савол ва топшириқлар 

1. Саломатликнинг инсон ҳаётидаги ўрни қандай? 

2. Соғлом турмуш тарзи – жамият ва индивид саломатлиги учун қандай  

     аҳамиятга эга?. 

3. Оила саломатлигини мустаҳкамлашда соғлом турмуш тарзининг ўрни  

    қандай? 

5. Репродуктив саломатлик деганда нимани тушунасиз? 

6. Она ва бола саломатлигини муҳофаза қилиш сабаблари нимада? 

4. Аёлларни оналик вазифасини бажарган, бола тарбияси билан шуғулланган  

    ҳолда ишлаганда қандай имкониятлар яратилган? 

5. Андижон, Наманган ва Фарғона вилоятлари шаҳар ва қишлоқларида  

    касалликларининг турлари бўйича қон ва қон яратиш, нафас олиш  

   аъзолари, овқат ҳазм қилиш аъзолари, эндокрин ва сийдик таносил тизими  

   касалликлари билан рўйхатга олинганлар сонининг нисбатан юқори  

   кўрсаткичлари намоён бўлиш сабаблари нимада?  

6. Касалликлар ва ўлим ҳолатларида юрак-қон томир касалликларининг ўрни  

    жуда катталигини қандай изоҳлайсиз? 

7. Касаллик туфайли вафот этганлар сонида юрак қон-томир касалликлари  

    сабабли вафот этганлар улуши қанчани ташкил этади? 

8. Фарғона водийсида қайси касалликлар ўлимга олиб келувчи касалликлар  

    орасида  етакчи ҳисобланади?  

9. Фарғона водийсида катта ёшдаги аҳоли орасида қайси касалликлар ўлим ва  

    ногиронликларга олиб келувчи омиллардан бири ҳисобланади? 

 

3-МАВЗУ. ФАРҒОНА ВОДИЙСИ АҲОЛИСИНИ ИШ БИЛАН 

ТАЪМИНЛАНГАНЛИГИ ДАРАЖАСИДАГИ АҲВОЛ ВА МАВЖУД 

МУАММОЛАР 

 

3.1.  Фарғона водийсида аҳолини иш билан таъминланиши. 

 

Режа: 

1. Фарғона водийси ҳудудларидаги аҳолининг меҳнат салоҳияти. 

2. Умумий иш билан бандлик даражаси. 

3. Иш билан банд аҳолини тармоқлар бўйича таркиби. 

 

Маълумки, мамлакатимизда аҳолининг иқтисодий фаолият, 

тадбиркорлик ва меҳнат қилиш эркинлиги конституциявий асослаб қўйилган. 

Айниқса, «Аҳолини иш билан таъминлаш тўғрисида»ги Ўзбекистон 

Республикаси Қонуни1 меҳнат муносабатларини тартибга солишда муҳим 

аҳамият касб этади. Бундан ташқари, ишга жойлашишнинг хуқуқий асослари 

Ўзбекистон Респуб-ликасининг Меҳнат Кодекси2 да ҳам ўз ифодасини 

топган. Асосий қонунда аҳолининг «ишсизликдан ҳимояланиши»3 ни 

                                                 
1Ўзбекистон Республикасининг “Аҳолини иш билан таъминлаш тўғрисида”ги Қонуни. 1992, 13 январь.         

–Тошкент: Адолат, 1998. –Б.10. 
2Ўзбекистон Республикаси Меҳнат Кодекси. –Тошкент: Адолат, 2008. –Б.27. 
3Ўзбекистон Республикаси Конституцияси. –Тошкент: Ўзбекистон, 2009. –Б.9. 

мустаҳкамлаб қўйилгани фуқа-роларнинг иқтисодий ва ижтимоий 

ҳуқуқларини кафолатлангани ифодаси-дир. 

Ўзбекистон ишчи кучи ва ресурсларга бой мамлакат. Ушбу салоҳият 

ҳуқуқий ҳужжатлар асосида тартибга солинмоқда.1 Ўзбекистон 

Республикасини «Аҳолини иш билан таъминлаш» тўғрисидаги қонунининг 

2-моддасида қайд этилганидек: - Иш билан таъминлаш – фуқароларнинг 

қонун ҳужжатла-рига зид келмайдиган, ўз шахсий ва ижтимоий 

эҳтиёжларини қондириш би-лан боғлиқ бўлган, уларга иш хақи (меҳнат 

даромади) келтирадиган фаолиятдир.2 

Аҳолининг турмуш даражасини ошириш, уларни билим олишларини 

кафолатлаш, кадрлар тайёрлаш, қайта тайёрлаш, малакасини ошириш, ишга 

жойлаштириш, ишсизликдан ҳимоялаш ва ижтимоий муҳофаза қилиш 

республикамизда амалга оширилаётган ислоҳотлар даврида ўзининг амалий 

ечимини топмоқда.3 

Ушбу соҳага йўналтирилган Меҳнат Вазирлиги ва жойлардаги меҳнат 

биржалари фаолият юритмоқда. Мустақилликнинг дастлабки йилларидаёқ 

«республикада 240 дан ортиқ меҳнат биржаларини ўз ичига олувчи катта 

тармоқ тузилди. Республиканинг ҳар бир тумани ана шундай биржага эга. 

Ишсизларни рўйхатга олиш, уларни касбини ўзгартириш механизми 

яратилди, ишсизлик бўйича нафақа тўлаш тизими йўлга қўйилди”.4 

Аҳолининг ишга жойлашишига кўмаклашиш Ўзбекистон Республикаси 

меҳнат ва аҳолини ижтимоий муҳофаза қилиш вазирлиги тизимининг 

тегишли органлари томонидан амалга оширилади.5 Улар меҳнат бозорини 

бошқариш, аҳолини, айниқса унинг меҳнат бозорида рақобатлаша олмай-

диган табақалари, чунончи ёшлар, кўп болали оналар, ногиронларни 

ижтимоий ҳимоялаш, меҳнат муносабатларини тартибга солиш, ишлаш 

                                                 
1Ли Жи Юн. Корея ва Ўзбекистон - иқтисодий ҳамкорлик шартномаси //Жамият ва бошқарув. –Тошкент, 

2009. 1-сон. –Б.23. 
2http: //gov.uz/uz/citizen/ population//. 
3Ўзбекистон Республикаси “Меҳнат ва аҳолини ижтимоий муҳофаза қилиш вазирлиги ҳайъатининг қарори”. 

2009, 12 июль. 5/4-сон //Ўзбекистон Республикаси қонун ҳужжатлари.–Тошкент, 2009. 26-сон. –Б.105. 
4Каримов И.А. Ўзбекистон иқтисодий ислоҳотларни чуқурлаштириш йўлида. –Тошкент, 1995. –Б.101. 
5Ўзбекистон Республикаси Меҳнат Кодекси. V боб, 59 модда. –Тошкент: Адолат, 2008. –Б.27. 

истагини билдирган, лекин мутахассислиги бўйича ишга жойлашиш 

имконияти бўлмаган ишсизларни янги касбга ўқитиш, ишсизларни ҳақ 

тўланадиган жамоат ишларига жалб этиш, меҳнат шароитларини 

экспертизасини ўтказиш, «Бандлик» жамғармаси маблағларини йиғиш ва 

улардан самарали фойдаланиш, янги ишчи ўринлари яратишни назорат 

қилиш каби масалалар билан шуғулланадилар.1  

Мутахассислар фикрлаб шундай деган эди: - энг қувончлиси шундаки, 

Президентимиз ёшларнинг маънавий тарбияси, уларнинг билим, касб 

маҳоратини ошириш масалаларига алоҳида эътибор бериб келмоқда. Чунки, 

мустақиллигимизнинг уч таянчи – мустақил сиёсат, иқтисодий қудрат ва халқ 

маънавияти бир-бири билан чамбарчас боғлиқдир.2  Буларнинг барчаси 

Ўзбекистонда ишсизлар сонининг кўпайишига йўл қўймаслик асосий 

вазифалардан бирига айлангани билан ифодаланади. 

Тадқиқотчиларнинг фикрича, мустақилликнинг дастлабки йилларида 

республикада, шу жумладан Фарғона водийсида ишсизликнинг келиб 

чиқиши сабабларига кўра қуйидаги туркумларга тақсимлаш мумкин: - ишлаб 

чиқаришнинг қисқариши, корхоналарнинг ёпилиши ёки мутахассислигининг 

ўзгариши натижасида иш жойларини йўқотган шахслар; - ўз ихтиёри билан 

иш жойидан бўшаб, муайян вақт давомида ўзларига боғлиқ бўлмаган ҳолда 

янги иш жойини тополмаган шахслар; - ишчи кучи бозорига биринчи бор 

кириб келаётган шахслар, ёшлар, ўқув муассасаларини битирганлар, 

ишламаган аёллар ва бошқалар; - узоқ муддатли танаффусдан сўнг ишчи 

кучи бозорига қайтиб келган шахслар (асосан бир неча йил бола тарбиялаш 

билан машғул бўлган аёллар, озодликдан маҳрум этилган махбусларнинг 

қамоқ муддатини ўтаб озодликка чиққан қисми).3 

                                                 
1Аҳмедов А. Таклиф биздан – ишлаш сиздан /Андижоннома. 1996, 22 ноябрь. 93-сон (17260), –Б.3. 
2Хасанов А. Тарих сабоқлари ва ёшлар тарбияси. –Тошкент: Меҳнат, 2000. –Б.7. 
3Рахматуллаев Ш. Ҳозирги ўтиш даври ва ишсизлик муаммоси (Фарғона водийси шаҳарлари мисолида) 

//Ижтимоий фикр. Инсон ҳуқуқлари. Ўзбекистон гуманитар журнали. 1-сон (13), 2001. –Б.80. 

Жамият ривожланиши ва тараққий этишини энг кучли омили халқни 

қудратли салоҳияти ҳисобланади.1 Дарҳақиқат, Фарғона водийсида аҳолини 

иш билан таъминланганлиги даражаси таъсир кўрсатиш омилларига кўра 

ўзига хослиги билан бошқа минтақалардан фарқланади.  

Ушбу хусусият аҳолини ўсиш даражасидаги барқарорлик, унинг 

таркибида ёш авлод салмоғининг нисбатан кўплиги, аҳоли ва меҳнат 

ресурсларини нисбатан зич жойлашгани, ер-сув ресурсларини 

чекланганлиги, “ўзлаштириладиган ерларнинг қолмаганлиги”2, саноат 

тармоқларини аҳолини иш билан бандлик даражасида иштирокининг 

нисбатан олдинги ўриндалиги кабиларда намоён бўлади. 

Водийдаги меҳнат салоҳиятини аҳолининг ўртача ёшидан ҳам билиш 

мумкин. 25,0 ёш водий аҳолисининг ўртача ёшини белгилагани ҳолда, 

Андижон вилоятида 25,2 ёшни, Наманган вилоятида 24,6 ёшни ва Фарғона 

вилоятида 25,5 ёшни ташкил этган. 

1989 йилда аҳоли рўйхатига биноан умумий иш билан бандлик 

даражаси Фарғонада 88,1 %, Андижонда 80,0 %, Наманганда 75,3 %3 бўлган. 

Минтақада меҳнатга лаёқатли аҳолини юқорилигига сабаб, таъминловчи 

манба сифатида табиий ўсиш даражасининг доимо юқори бўлганидир. 2004 

йилда меҳнатга лаёқатлиларнинг умумий сони 4012,2 минг кишига етган. 

Водий аҳолисини 56,1 фоизи меҳнатга лаёқатли аҳолидан иборат бўлган 

(Андижон вилоятида 56,7 %, Наманган вилоятида 55,3 %, Фарғона вилоятида 

56,2 %). Ушбу даража бўйича республиканинг ҳар бир минтақасида ўзига хос 

вазият мавжуд. Масалан, Тошкент минтақаси меҳнатга лаёқатли аҳолининг 

салмоғи бўйича республикада етакчи ҳудуд бўлган. Зарафшон ва Қуйи 

Амударё минтақалари ҳам меҳнатга лаёқатли аҳолини салмоғи жиҳатидан 

                                                 
1Каримов И.А. Ўзбекистон буюк келажак сари. –Тошкент: Ўзбекистон, 1999. –Б.620. 
2Маллабоев Т., Ҳайдаров С., Икромова М. Фарғона иқтисодий райони саноат тугунларида меҳнат ресурс-

ларидан фойдаланиш муаммолари //Ўзбекистон аҳолиси ва меҳнат ресурслари. –Тошкент: Университет, 

1992. –Б.98.  
3Сотволдиев Б., Сайдаҳмедов О. Фарғона водийси қишлоқ меҳнат ресурслари ва улардан унумли 

фойдаланиш йўллари //Ўзбекистон аҳолиси ва меҳнат ресурслари. –Тошкент: Университет, 1992. –Б.91. 

олдинги даражага эга. Фарғона минтақасида эса Тошкент, Зарафшон, Қуйи 

Амударё минтақаларидан кейинги даража кузатилган. 

Водийдаги меҳнатга лаёқатли аҳолидан 1309,1 минг киши Андижон 

вилояти ҳиссасига, 1130,2 минг киши Наманган вилояти, 1572,8 минг киши 

Фарғона вилояти ҳиссасига тўғри келган.1 Меҳнатга лаёқатли аҳоли зич 

жойлашган бўлиб, водийнинг бир квадрат километр майдонига 216,9 

меҳнатга лаёқатли аҳоли (Андижон вилоятида 304,4, Наманган вилоятида 

151,9, Фарғона вилоятида 232,7) жойлашган. Ушбу маълумотлар Фарғона 

водийси-ни республикадаги меҳнатга лаёқатли аҳоли энг зич жойлашган 

ҳудуд эканининг исботидир. Масалан, Фарғона минтақасида меҳнатга 

лаёқатли аҳоли зичлиги Қуйи Амударё минтақасидан 22,6 марта, Зарафшон 

минтақасидан 12,9 марта, Мирзачўл минтақасидан 6,1 марта, Жанубий 

минтақадан 4,7 марта, Тошкент минтақасидан 1,3 марта кўп демакдир.2 

Бундай вазият иш билан таъминлаш борасида катта масъулият юклаши билан 

бирга бандлик сиёсатини тўғри ташкил этишда катта ютуқларга эришишнинг 

гарови ҳамдир. 

Мустақиллик йиллари давомида республикамизнинг сиёсий, 

иқтисодий, ижтимоий ҳаётида юз берган туб ўзгаришлар бозор иқтисодиёти 

тизи-мидаги иқтисодий фаоллик кўникмаси ошиб боришини таъминлади ва 

аҳолини тармоқлар бўйича иш билан таъминлашда ўзига хосликни намоён 

этиб келди. Республикада 2003 йилда бандликнинг юқори ўсиш даражаси 

қишлоқ хўжалиги, таълим, маданият, санъат, фан ва фанга хизмат кўрсатиш 

ҳамда саноат тармоқларида бошқа тармоқларга нисбатан юқорилаб 

борганини кузатиш мумкин.3 

Биргина 2006 йилда иқтисодиётда амалга оширилган таркибий 

ўзгаришлар ва ўсиш суръати, кичик бизнес ва тадбиркорликни ривожлан-

тириш, хизмат кўрсатиш соҳасини жадал ривожлантириш, одамларимизга 

                                                 
1Демографический ежегодник Узбекистана. –Тошкент, 2004. –С.91. 
2Социальное развитие и уровень жизни населения в Узбекистане. Стат. сбор. –Ташкент, 2006. –С.35. 

Плотность населения, Стат. ежегодник регионов Узбекистана. –Ташкент, 2006. –С.14. 
3Статистический ежегодник Узбекистана. –Тошкент, 2004. –С.18. 

касаначиликнинг турли шакллари билан шуғулланиши учун шарт-шароит 

яратиб бериш, муҳтож оилаларни чорва моллари билан таъминлаш борасида 

қилинган кўпгина ишлар туфайли мамлакатимизда қарийб 570 мингта иш 

ўринлари яратилди. Айниқса, 2006 йилда йирик саноат корхоналари билан 

кооперациялаш негизида касаначилик фаолияти ривожланиб, бунинг 

натижасида 60 мингдан зиёд иш ўринлари ташкил этилди.1 

Касаначилик қишлоқ жойларида аёллар учун, шунингдек “Аҳолини иш 

билан таъминлаш тўғрисида”ги Ўзбекистон Республикаси Қонунининг 7-

моддасида кўрсатилганидек,2 ишлашни хоҳловчи ва ишсиз фуқаролар учун 

устувор тартибда амалга оширилади. 

Иш билан банд аҳолини тармоқлар бўйича таркибининг таҳлили шуни 

кўрсатадики, водийда қишлоқ хўжалиги, саноат тармоқлари бошқа тармоқ-

ларга нисбатан бандлик сиёсатида нисбатан юқори мавқега эга бўлган. 

Айниқса, саноатдаги улуши бўйича Фарғона вилояти нафақат водий 

вилоятлари, балки республика бўйича (Тошкент шаҳри, Навоий, Тошкент 

вилоятларидан ташқари) нисбатан устунлиги намоён бўлган. Минтақалар 

бўйича солиштирганда саноат тармоқларида иш билан бандлик даражаси 

бўйича Фарғона водийсида Тошкент ва Зарафшон минтақаларидан кейинги 

даража кузатилади, яъни водийда аҳолини саноат тармоқларида иш билан 

таъминланиш даражаси Қуйи Амударё минтақасидан 4,5 фоиз, Мирзачўл 

минтақасидан 4,6 фоиз, Жанубий минтақадан 6,5 фоиз кўп демакдир. 

Қишлоқ хўжалиги бўйича аҳолини иш билан бандлик даражаси 

Фарғона водийсида 35,5 фоизни ташкил этиб, бошқа минтақалардан (Тош-

кент ва Зарафшон минтақаларидан ташқари) нисбатан паст даража кузатил-

са-да, водийда тармоқлар бўйича аҳолини иш билан таъминланиш 

даражасида қишлоқ хўжалиги етакчи роль ўйнайди. Албатта, ернинг 

                                                 
1Каримов И. Мамлакатимиз тараққиёти ва халқимизнинг ҳаёт даражасини юксалтириш - барча демократик 

янгиланиш ва иқтисодий ислоҳотларимизнинг пировард мақсадидир. –Тошкент: Ўзбекистон, 2007. –Б.19. 
2Ходжаева З. Касаначи ва касаначилик: ишлаб чиқаришнинг миллий соҳаси //Фалсафа ва ҳуқуқ. –Тошкент, 

2010. –Махсус сон. –(29). –Б.82. 

чекланганлиги, аҳолининг зич жойлашгани қишлоқ хўжалигида айрим 

чекловларга сабаб бўлади.1  

Шуни айтиб ўтиш керакки, Андижон вилоятида аҳолини иш билан 

таъминланишида қишлоқ хўжалиги (Фарғона ва Наманган вилоятига нисба-

тан) етакчи бўлса, Фарғона вилоятида саноат, транспорт ва алоқа тармоқлари 

нисбатан (Андижон ва Наманган вилоятларига нисбатан) юқори даражада 

бўлган. Наманган вилояти эса қурилиш; уй-жой, коммунал хўжалиги, ишлаб 

чиқариш, маиший хизмат; соғлиқни сақлаш, жисмоний тарбия ва ижтимоий 

таъминот; молия, кредит, суғурта тармоқларида ишлаётган ходимларнинг 

салмоғи бўйича ҳар иккала вилоятдан нисбатан юқори салмоққа эга бўлган. 

Тадқиқотлар асосида қурилиш соҳасида аҳолини иш билан таъминлан-

ганлик даражаси таҳлил қилинганида, Тошкент, Қуйи Амударё, Жанубий 

минтақаларда нисбатан юқори даража кузатилади. Бу соҳада Фарғона водий-

си минтақалар ичида охирги кўрсаткичга эга бўлган. Водий вилоятлари 

орасида Наманганда аҳолининг қурилиш соҳасида иш билан таъминланиш 

даражаси Андижон ва Фарғона вилоятларидан бироз юқорироқ кўринишда 

намоён бўлган.2 

Транспорт ва алоқа тармоқларида аҳолини иш билан бандлиги бўйича 

Тошкент шаҳри етакчи ҳисобланган. Ундан кейинги даража Сирдарё вилояти 

ва Қорақалпоғистон Республикасида кузатилади. Андижон, Наманган, Фар-

ғона вилоятларида айни шу соҳа бўйича иш билан таъминланганлар 

даражаси бошқа вилоятлардан деярли паст даражада бўлганлиги водий кўр-

саткичларига ҳам ўз таъсирини кўрсатган. 

Савдо, умумий овқатланиш, моддий техника таъминотида ҳам Тошкент 

шаҳри етакчи бўлиб, Андижон вилоятидан 5,2 фоиз, Наманган вилоятидан 

4,1 фоиз, Фарғона вилоятидан 6,6 фоиз кўп демакдир. Водийнинг мазкур 

вазиятдаги ҳолати Мирзачўл регионидангина нисбатан юқори даражада 

эканлиги билан фарқланади. Фарғона водийси вилоятлари бўйича ушбу 

                                                 
1Статистический ежегодник Узбекистана. –Ташкент, 2004. –С.18. 
2ўша жойда. 

соҳада аҳолини иш билан таъминланишининг юқори даражаси Наманган 

вилоятида кузатилади. 

Бундан ташқари, аҳолини иш билан таъминлашда уй-жой, коммунал 

хўжалиги, ишлаб чиқариш, маиший хизмат кўрсатиш соҳалари ҳам муҳим 

аҳамиятга эга бўлган. Ушбу соҳада Тошкент регионидан кейинги даража 

Қуйи Амударё, Мирзачўл минтақаларида кузатилади. Фарғона водийси ушбу 

тармоқ бўйича ўртача даражага эга бўлган. 

Республика бўйича аҳолини иш билан таъминланишида таълим, мада-

ният, санъат, фан ва фанга хизмат кўрсатиш тармоқлари етакчи тармоқлар қа-

торидан ўрин олган. Бу соҳада Фарғона водийсидаги ҳолат республика 

даражасидан паст даражада, лекин водийда қишлоқ хўжалиги ва саноат 

соҳасидаги иш билан таъминланиш даражасидан кейинги даража ушбу 

тармоқлар ҳиссасига тўғри келган. 

Демак, аҳолини иш билан таъминланиши бўйича тармоқлар таркиби 

ўрганилганда водий ҳолати қишлоқ хўжалиги, саноат, савдо, умумий овқат-

ланиш, моддий техника таъминоти бўйича республика кўрсаткичларидан 

юқори, бошқа тармоқлар бўйича нисбатан паст даражага эга эди. 

Ишсизлик – меҳнатга лаёқатли бўлиб, ишлашни хоҳлаган, лекин иш 

билан таъминланмаган ишчи кучидир.1 Ишсизлик даражаси мамлакат иқти-

содиётининг қай даражада тараққий этганлигининг ҳамда иқтисодиётда 

содир бўлаётган ўзгаришларни муҳим кўрсаткичларидан бири ҳисобланади. 

Ишсизлик даражаси деганда ишсизлар сонининг иқтисодий фаол аҳоли тар-

кибидаги салмоғи тушунилади. Меҳнат ресурслари – бу жамиятдаги меҳнатга 

лаёқатли, билим ва малакага, ишлаб чиқариш ёки хизмат кўрсатиш қоби-

лиятига эга бўлган кишилардир.2 

Меҳнат бозоридаги ҳолат ва аҳолини иш билан таъминланиш даражаси 

водий ҳудудларида турли кўринишда намоён бўлган. Буни биргина Андижон 

                                                 
1hiip: //www. Ref/uz/ download/ php? Id=12239 
2Холматжонова Г. Бозор муносабатлари шароитида минтақа иқтисодиётининг ривожланиш хусусиятлари 

(Фарғона водийси мисолида). Иқт. фан. ном. дисс. ... –Тошкент, 2004. –Б.98. 

вилояти мисолида ўрганадиган бўлсак, унинг ҳудудларида турли жараён-

ларни кузатиш мумкин. Вилоятнинг Андижон шаҳри, Шахрихон, Андижон, 

Асака, Избоскан туманларида аҳоли ва меҳнат ресурслари нисбатан юқори 

салоҳиятга эга бўлган. Хонобод, Асака шаҳарлари, Улуғнор, Бўз туманларида 

эса бунинг акси кузатилади.  

Меҳнат ресурсларининг салмоғи бўйича Андижон шаҳри етакчи бўлиб, 

вилоят меҳнат ресурсларидаги улуши 15,83 фоизни ташкил этган. Шахрихон, 

Қўрғонтепа, Асака туманларини ҳам вилоят меҳнат ресурсларидаги улуши 

нисбатан юқори кўринишга эга бўлган. Хонобод шаҳри ва Улуғнор туманида 

нисбатан паст даража намоён бўлган. 

Наманган вилоятида аҳоли ва меҳнат ресурслари нисбатан юқори 

бўлган ҳудудлар Наманган шаҳри, Чуст, Уйчи, Наманган туманлари ҳисобла-

нади. Мингбулоқ туманида эса аҳоли ва меҳнат ресурслари бошқа ҳудуд-

ларга нисбатан энг паст кўрсаткичларга эга бўлган.1 

Фарғона вилоятида ҳам меҳнат ресурслари ҳудудлар бўйича нотекис 

жойлашган. Аҳоли ва меҳнат ресурсларининг зичлиги бўйича Андижон 

вилоятидан кейинги даражага эга бўлган. Қишлоқ туманларида аҳоли зичли-

ги ва меҳнат ресурсларининг жойлашиши шаҳарларга нисбатан саёзроқ эди. 

Саноат тармоқларининг шаҳарларда кўпроқ салмоққа эгалиги боис Қўқон 

шаҳрида аҳоли ва меҳнат ресурсларининг зичлиги бўйича вилоятда энг 

юқори даражага эга бўлган. Учкўприк, Тошлоқ, Бувайда, Риштон туманла-

рида ҳам аҳоли ва меҳнат ресурслари зичлиги нисбатан юқорилиги кузати-

лади. Ёзёвон, Бешариқ туманларида эса акси юз берган. 

Меҳнат ресурсларининг вилоят меҳнат ресурсларидаги улуши бўйича 

Фарғона, Қўқон, Марғилон шаҳарлари ва Қува тумани етакчи ҳудудлар ҳи-

собланган. Паст кўрсаткич Сўх туманида кузатилади.2 Меҳнат бозоридаги 

вазият ўзгарувчан бўлиб, доимо мукаммал ўрганиб, тартибга солишни тақозо 

                                                 
1Наманган вилояти меҳнат ва аҳолини ижтимоий муҳофаза қилиш бошқармаси маълумотлари. –Наманган, 

1991-2006. –Б.4. 
2Фарғона вилояти меҳнат ва аҳолини ижтимоий муҳофаза қилиш бошқармаси маълумотлари. –Фарғона, 

1991-2006. –Б.8. 

этади. Чет эл тажрибаларини ўрганиб, ишчи кучидан фойдаланишнинг асо-

сий йўналишларини амалиётга тадбиқ этиб борилса юқори самара беради. 

 

Таянч сўзлар 

Иқтисодий фаолият, тадбиркорлик, меҳнат қилиш эркинлиги, 

конституциявий асослангани, аҳолини иш билан таъминлаш, ишсизликдан 

ҳимояланиш, аҳолининг турмуш даражаси, ижтимоий муҳофаза қилиш, 

кадрлар тайёрлаш, қайта тайёрлаш, малакасини ошириш, ишга 

жойлаштириш, меҳнат вазирлиги, меҳнат биржалари, ишсизлик бўйича 

нафақа тўлаш тизими, меҳнат бозори, меҳнат ресурсларини нисбатан зич 

жойлашгани, ер-сув ресурсларини чеклангани, ўзлаштириладиган ерларнинг 

қолмаганлиги, аҳолининг ўртача ёши. 

Савол ва топшириқлар 

1.Иш билан таъминлаш деганда нимани тушунасиз?  

2.Ўзбекистон Республикаси меҳнат ва аҳолини ижтимоий муҳофаза қилиш 

вазирлиги тизимининг тегишли органларини вазифалари нималардан иборат? 

3. Фарғона водийсида ишсизликнинг келиб чиқиши сабабларига кўра қандай 

туркумларга тақсимлаш мумкин? 

4.Фарғона водийсида аҳолини иш билан таъминланганлиги даражаси таъсир 

кўрсатиш қандай омилларига кўра ўзига хослиги билан бошқа минтақалардан 

фарқланади?  

5.Водийда аҳолининг ўртача ёши қанчанеча ёшни ташкил этади? 

6.2004 йилда меҳнатга лаёқатлиларнинг умумий сони қанча кишига етган 

эди? 

7.1989 йилда аҳоли рўйхатига биноан умумий иш билан бандлик даражаси 

Фарғона,, Андижон, Наманганда неча %1 бўлган? 

8.Фарғона минтақада меҳнатга лаёқатли аҳолини юқорилигига сабаб 

сифатида қайси омилни кўрсатиш мумкин? 

                                                 
1Сотволдиев Б., Сайдаҳмедов О. Фарғона водийси қишлоқ меҳнат ресурслари ва улардан унумли 

фойдаланиш йўллари //Ўзбекистон аҳолиси ва меҳнат ресрслари. –Тошкент: Университет, 1992. –Б.91. 

9.Водий аҳолисини неча фоизи меҳнатга лаёқатли аҳолидан иборат бўлган? 

10.Тошкент минтақаси меҳнатга лаёқатли аҳолининг салмоғи бўйича 

республикада қандай ҳудуд бўлган? 

11.Меҳнатга лаёқатли аҳоли зич жойлашган бўлиб, водийнинг бир квадрат 

километр майдонига қанча меҳнатга лаёқатли аҳоли тўғри келади? 

12.2006 йилда қандай амалий чора-тадбирлар ҳисобига иш ўринлари 

яратилган? 

13.2006 йилда йирик саноат корхоналари билан кооперациялаш негизида 

касаначилик фаолияти ривожланиб, бунинг натижасида неча мингдан зиёд 

иш ўринлари ташкил этилди? 

14.Касаначилик қишлоқ жойларида кимлар учун устувор тартибда амалга 

оширилади? 

15. Қишлоқ хўжалиги бўйича аҳолини иш билан бандлик даражаси Фарғона 

водийсида қандай даражада бўлган?  

16.Андижон, Наманган ва Фарғона вилоятларида аҳолини иш билан 

таъминланишида тармоқлар таҳлилини ёритинг?  

17.Водийдаги қурилиш соҳасида аҳолини иш билан таъминланганлик 

даражаси таҳлил қилинганида қандай натижалар кўзга ташланади?  

18.Транспорт ва алоқа тармоқларида аҳолини иш билан бандлиги бўйича 

Тошкент шаҳри етакчи ҳисобланган. Андижон, Наманган, Фарғона 

вилоятларида қандай даража кузатилган? 

19.Савдо, умумий овқатланиш, моддий техника таъминотида Андижон, 

Наманган, Фарғона вилоятларида аҳолини иш билан таъминланиш ҳолади 

қандай кечган?  

20. Аҳолини иш билан таъминлашда уй-жой, коммунал хўжалиги, ишлаб 

чиқариш, маиший хизмат кўрсатиш соҳалари ҳам муҳим аҳамиятга эга 

бўлган. Фарғона водийси ушбу тармоқ бўйича қандай даражага эга бўлган? 

21.Иш билан банд аҳолини тармоқлар бўйича таркибининг таҳлили водийда 

қайси тармоқлар бандлик сиёсатида нисбатан юқори мавқега эга бўлган? 

22.Саноатдаги улуши бўйича Фарғона вилояти республика бўйича қандай 

нуфузга эга бўлган?  

 

3.2.  Иш билан таъминланганлик даражасидаги аҳвол ва муаммолар. 

 

Режа: 

1. Аҳоли бандлигини таъминланиши. 

2. Меҳнат бўлимларига мурожаат қилган фуқароларни ишга жойлаштириш 

даражаси. 

 

Аҳоли бандлигини таъминлаш – уни ижтимоий ҳимоя қилишнинг 

муҳим йўналишларидан биридир.1 Шу мақсадда Фарғона водийсида аҳолини 

меҳнат бўлимлари томонидан ишга жойлаштириш масаласида йилдан йилга 

кўникма ва тажриба ошиб борган. Ҳар йили юз мингдан ортиқ фуқаролар 

ушбу бўлимлар томонидан ишга жойлашади. 2006 йилда 2005 йилга 

нисбатан меҳнат органларига мурожаат қилувчилар сони 92,5 фоизни ташкил 

этган, яъни 2006 йилда 2005 йилга нисбатан мурожаат қилувчилар сони 9558 

кишига кам эди. Лекин, меҳнат бўлимларига иш сўраб мурожаат қилув-

чиларни ишга жойлаштириш миқдори Андижон вилоятида 2005 йилда 82,2 

фоизни, 2006 йилда 85,4 фоизни ташкил этган. Фарғона вилояти эса Андижон 

вилоятидан 0,3 фоиз юқорироқ натижага эришган. Наманган вилояти водий 

бўйича нисбатан паст даражага эга бўлиб, меҳнат бўлимларига мурожаат 

қилганларнинг ишга жойлашиши 2005 йилда 78,6 фоизни ташкил этган 

бўлса, 2006 йилда 77,8 фоизга тенг бўлган. Андижон ва Фарғона вилоят-

ларида аввалги йилларга нисбатан мурожаат қилувчиларни ишга жойлаш-

тириш даражасининг юқорироқ кўриниши намоён бўлса, Наманган вилоя-

тида эса бироз пастлаганини кузатиш мумкин. 

                                                 
1Тиллаев И. Что предлагают ярмарки труда? /Доверие. Ишонч. 2005, 11 февраль. –№6. –С.3. 

Андижон вилоятида фуқароларни меҳнат бўлимларига мурожаат 

қилувчилар салмоғининг нисбатан юқори даражаси Андижон шаҳри, Жала-

қудуқ, Қўрғонтепа, Пахтаобод, Шахрихон туманларида, энг паст даражаси 

эса Улуғнор, Бўз, Асака туманларида қайд этилган. Албатта, ушбу ҳолат 

ҳудуддаги аҳоли салоҳиятига ҳам боғлиқ.  

Меҳнат бўлимларига иш сўраб мурожаат қилувчиларнинг салмоғи 

бўйича 2006 йилда 2005 йилга нисбатан юқорироқ кўриниши Андижон, 

Хонобод шаҳарлари, Пахтаобод, Жалақудуқ, Балиқчи, Олтинкўл, Булоқбоши, 

Избоскан, Шахрихон, Хўжаобод туманларида кузатилади. Қолган ҳудуд-

ларда бунинг акси юз берган.1  

Наманган вилоятида ҳам аҳолини иш билан бандлик даражасида ўзига 

хос хусусиятлар кўзга ташланади. Меҳнат бўлимларига мурожаат қилган 

фуқароларнинг миқдори бўйича Наманган шаҳри, Чуст, Учқўрғон, Норин, 

Поп туманлари ажралиб туради. Янгиқўрғон ва Уйчи туманларида эса 

нисбатан камроқ фуқаролар иш сўраб мурожаат қилганлар. 2006 йилда 

меҳнат бўлимларига иш сўраб мурожаат қилганларнинг 2005 йилга нисбатан 

юқорироқ кўриниши Учқўрғон, Чуст, Мингбулоқ туманларида намоён бўл-

ган, қолган туманларда эса аввалги йилларга нисбатан мурожаат қилганлар 

сони камайиши кузатилади.2 

Фарғона вилоятида меҳнат бўлимларига иш сўраб мурожаат 

қилувчилар билан ишлаш самарали олиб борилган. “Энг муҳим муаммола-

римиздан бири – бу аҳолини иш билан бандлигини таъминлаш, қўшимча иш 

ўринларини ташкил этишдир. Аҳолининг ўсиш даражасига аҳамият берсак, 

бу муаммо ўта долзарблиги аён бўлади. Ҳар йили вилоят аҳолиси ўртача 46 

минг кишига кўпаймоқда.”3 

                                                 
1Андижон вилояти меҳнат ва аҳолини ижтимоий муҳофаза қилиш бошқармаси маълумотлари. –Андижон. 

2006. –Б.17. 
2Наманган вилояти меҳнат ва аҳолини ижтимоий муҳофаза қилиш бошқармаси маълумотлари. –Наманган. 

2006. –Б.20. 

3Каримов И. Имкониятларни тўла ишга солиш – юксалиш гаровидир Фарғона вилояти сайловчилари 

вакиллари билан учрашувда сўзланган нутқ. 1999, 18 декабрь //Озод ва обод Ватан, эркин ва фаровон ҳаёт – 

пировард мақсадимиз.–Тошкент: Ўзбекистон, 8-жилд. –Б.205. 

 Вилоятда ушбу йўналишда фуқароларни иш билан таъминлаш 

даражаси бўйича тадқиқот таҳлили 2006 йилда 2005 йилга нисбатан меҳнат 

бўлимларига мурожаат қилганларни ишга жойлаштириш даражаси 3,5 фоизга 

ортганидан далолат беради. 

Фарғона вилоятида меҳнат бўлимларига мурожаат қилувчиларнинг 

2006 йилда 2005 йилга нисбатан Тошлоқ, Риштон, Учкўприк, Ёзёвон туман-

ларидаги юқори кўрсаткичлари вилоят даражасига ўзининг ижобий таъси-

рини кўрсатган. Иш сўраб мурожаат қилувчиларнинг салоҳияти бўйича 

Марғилон, Фарғона шаҳарлари, Бешариқ, Фарғона туманлари алоҳида ажра-

либ туради.1  

Водийда меҳнатга лаёқатли аҳолини меҳнат бўлимлари орқали ишга 

жойлаштириш ишлари амалга оширилган. Андижон вилоятида аҳолини иш 

билан таъминлаш бўйича муайян ишлар олиб борилган. Масалан, 2005 йилда 

22999 киши меҳнат бўлимлари томонидан ишга жойлашган бўлса, 2006 

йилда 23408 киши ёки ўтган йилдаги миқдордан кўп ишга жойлашган. 

Мурожаат қилган фуқароларнинг ишга жойлашиш даражаси 2006 йилда 2005 

йилдаги кўрсаткичдан 3,2 фоиз юқори бўлган. Бунинг натижасида ишсизлар 

сафида эътироф этилганлар, касбий тайёргарлик ва жамоат ишларига жалб 

қилинганлар сони камайган. Ишсиз фуқароларнинг 514 нафари тўланадиган 

жамоат ишларига жалб қилинган. 397 нафари ўқитиш ва қайта ўқитишга 

юборилган, 128 нафари муддатидан аввал пенсияга расмийлаштирилган. 

Вилоятда янги иш ўринлари ташкил этишда халқ ҳунармандчилиги 

тажрибаларига асосланган “Уста-шогирд” услуби айниқса кенг ривожлан-

моқда.2 Меҳнат бўлимлари томонидан фуқароларнинг иш билан таъминла-

нишини юқори даражаси Андижон шаҳрида қайд этилиб, мурожаат қилган 

фуқароларнинг 100,1 фоизи иш билан таъминланган. Бундай ҳолат Хўжаобод 

ва Жалақудуқ туманларида ҳам кузатилади. Вилоят бўйича нисбатан паст 

                                                 
1Фарғона вилояти меҳнат ва аҳолини ижтимоий муҳофаза қилиш бошқармаси маълумотлари. –Фарғона, 

2006. –Б.14. 

2Каримов И. Эзга ният, олижаноб мақсад йўлида изланиб-интилиб яшаш – кишини улуғлайди. Андижон 

вилояти сайловчилари вакиллари билан учрашувда сўзланган нутқ. 1999, 17 декабрь //Озод ва обод Ватан, 

эркин ва фаровон ҳаёт – пировард мақсадимиз.–Тошкент: Ўзбекистон, 2000. 8-жилд. –Б.175. 

кўрсаткич Хонобод ва Асака шаҳарлари меҳнат бўлимларида қайд этилиб, 

мурожаат қилганларнинг 54,2 ва 60,5 фоизи иш билан таъминланган, бироқ 

бу ҳудудда ҳам аввалги йилларга нисбатан ижобий силжиш намоён бўлган.1  

Наманган вилоятида 2005 йилда 37280 киши меҳнат бўлимлари томо-

нидан ишга жойлашган бўлса, 2006 йилда уларнинг сони 33700 кишини таш-

кил этган. Меҳнат бўлимларига иш сўраб мурожаат қилганлар даражаси 2006 

йилда 2005 йилга нисбатан 0,8 фоизга пастлаган. Вилоятда меҳнат бўлимлари 

томонидан ишга жойлаштиришнинг нисбатан юқори даражаси Наманган 

туманида қайд этилган (82,1 %). Мингбулоқ (81,6 %), Тўрақўрғон (81,0 %) 

туманларида кейинги даража қайд этилади. Ишга жойлаштиришнинг энг 

паст кўриниши Наманган шаҳрида (72,8 %) кузатилади. Фуқароларни ишга 

жойлаштириш жараёнини 2006 йилни 2005 йилга нисбатан қиёслаганда 

вилоятнинг Норин, Чуст туманларида нисбатан юқори ўсиш даражасини 

кузатиш мумкин. 

Ўзбекистоннинг Биринчи Президенти И.Каримов 1996 йил 6 ноябрда 

халқ депутатлари Наманган вилояти Кенгаши сессиясида, – қишлоқда иш 

ўринларини барпо этиш масаласи биринчи навбатда вилоят ва туман 

ҳокимлари, хўжалик раҳбарларининг вазифаси бўлса-да, Косонсой ва Поп 

туманларида бу масалага жиддий эътибор берилмаётир2 деб танқидий 

фикрларни билдирган эди. Тадқиқот натижаларидан шу нарса аён 

бўлмоқдаки, ушбу ҳудудлар иш фаолиятида ўзгаришлар юз берган бўлсада, 

бу борада кучли ислоҳотларни амалга оширишга ҳамон эҳтиёж сезилади. 

2006 йилда Фарғона вилоятида меҳнат бўлимларига иш сўраб 

мурожаат қилувчиларни ишга жойлаштириш водий бўйича юқори самарага 

эга бўлиб, 85,6 фоизни ташкил этган. Хусусан, вилоятда 55252 нафар 

мурожаат қилган фуқароларнинг 47325 нафари ишга жойлашган, қолган 

фуқароларни 1481 нафари жамоат ишларига юборилган, 791 нафари қайта 

                                                 
1Андижон вилояти меҳнат ва аҳолини ижтимоий муҳофаза қилиш бошқармаси маълумотлари. –Андижон. 

2006. –Б.11. 

2Каримов И. Ҳалол яшаш ва ҳалол меҳнат қилиш – бурчимиз. Халқ депутатлари Наманган вилоят Кенгаши 

сессиясида сўзланган нутқ. 1996, ноябрь //Янгича фикрлаш ва ишлаш – давр талаби.–Тошкент: Ўзбекистон, 

1997. 5-жилд. –Б.221. 

ўқишга юборилган. 341 нафар ишсиз фуқаро имтиёзли нафақага чиқарилган, 

4384 нафари ишсиз деб эътироф этилган ҳамда 1771 нафар фуқароларга 

ишсизлик нафақаси тайинланган. Тошлоқ, Фурқат туманлари, Марғилон, 

Фарғона, Қувасой шаҳарларида ишга жойлашганлар салмоғи 90,0 фоиздан 

ортган. Вилоят бўйича энг қуйи даража Сўх туманида қайд этилиб, 2006 

йилда меҳнат бўлимларига иш сўраб мурожаат қилганларнинг 66,2 фоизи-

гина иш билан таъминланган.  

Вилоят бўйича янги иш жойларини яратиш кўнгилдагидек эмас. 

Айниқса, Ёзёвон, Охунбобоев, Сўх, Фарғона ва Фурқат туманларида бу 

масалага жиддий эътибор берилмаяпти,1 – деган танқидий фикрларни яна 

билдирган эди Ўзбекистоннинг Биринчи Президент И.А.Каримов. Ёзёвон, 

Сўх туманларидаги ҳолат ушбу соҳадаги фаолиятни янада кенгайтиришни 

талаб этади. 

Фарғона водийсида меҳнат бўлимларига мурожаат қилган фуқароларни 

ишга жойлаштириш даражасини қуйидагича тавсифлаш мумкин: 

-Ишга жойлаштиришни нисбатан юқори натижаларига эга бўлган 

ҳудудлар (90,0 % дан юқори) – Андижон, Марғилон, Фарғона, Қувасой ша-

ҳарлари, Хўжаобод, Тошлоқ, Жалақудуқ, Андижон, Булоқбоши, Асака, Фур-

қат туманлари;  

-Ишга жойлаштиришни ўртача даражаси (89,9 %-80,0 %) – Қува, Олти-

ариқ, Фурқат, Фарғона, Бешариқ, Боғдод, Учкўприк, Балиқчи, Ўзбекистон, 

Риштон, Избоскан, Охунбобоев, Қўрғонтепа, Наманган, Мингбулоқ, Пахта-

обод, Тўрақўрғон, Поп, Янгиқўрғон туманлари;  

-Ишга жойлаштиришни нисбатан қуйи даражаси (80,0 %-67,9 %) – 

Олтинкўл, Косонсой, Чуст, Данғара, Марҳамат, Учқўрғон, Уйчи, Бувайда, 

Чортоқ, Ёзёвон, Шахрихон, Норин, Улуғнор, Бўз, Сўх туманлари, Қўқон, 

Асака, Хонобод шаҳарлари. Водийнинг ишга жойлаштириш суст олиб 

борилган ушбу ҳудудларида бўлимлар фаолиятини жонлантириш, “иш ўрин-

                                                 
1Каримов И. Янгиликка интилиб яшаш – тараққиёт гарови. Халқ депутатлари Фарғона вилояти 

Кенгашининг навбатдан ташқари сессиясида сўзланган нутқ. 1997, 14 февраль //Янгича фикрлаш ва ишлаш - 

давр талаби. –Тошкент: Ўзбекистон, 1997. 5-жилд. –Б.342. 

ларини яратиш лозим. Бунинг учун ишлаб чиқариш таркибини шундай қайта 

қуриш зарурки, одамлар яшаётган жойдан узоққа кетмасдан, самарали 

меҳнат ҳисобидан керакли даражага эга бўлсин”1. 

Фарғона водийсида меҳнат ва аҳолини ижтимоий муҳофаза қилиш 

бошқармалари томонидан меҳнат бозоридаги ишсизлик муаммоларини ка-

майтириш, фуқароларни иш билан бандлигини ошириш мақсадида йилнинг 

турли муддатларида меҳнат ярмаркалари ташкил этилган. 

Хулоса қилиб айтганда, Фарғона водийсида аҳолини иш билан 

таъминлаш даражаси таъсир кўрсатиш омилларига кўра ўзига хослиги билан 

бошқа минтақалардан фарқланади. Ушбу хусусият аҳолини ўсиш даражаси-

даги барқарорлик, унинг таркибида ёш авлод салмоғини нисбатан кўплиги, 

аҳоли ва меҳнат ресурсларини нисбатан зич жойлашгани, ер-сув ресурслари-

нинг чеклангани, ўзлаштириладиган ерларнинг қолмагани, саноат тармоқла-

рининг аҳолини иш билан бандлиги даражасида нисбатан олдинги ўринда-

лиги кабиларда намоён бўлади. 

Водийда меҳнатга лаёқатлилар (2004 й.) аҳолининг 56,1 фоизидан 

иборат бўлган. Андижон вилоятида ҳар квадрат километрга ўртача 304,4 

меҳнатга лаёқатли аҳоли, Наманган вилоятида 151,9 меҳнатга лаёқатли аҳо-

ли, Фарғона вилоятида 232,7 меҳнатга лаёқатли аҳоли тўғри келган. 

Аҳолини иш билан таъминлаш бўйича тармоқлар таркибида водий 

ҳолати саноат, қишлоқ хўжалиги бўйича республика кўрсаткичларидан 

юқори, бошқа тармоқлар бўйича нисбатан паст даражаси кузатилади. 

Меҳнат бўлимлари томонидан ишга жойлаштиришнинг нисбатан 

юқори даражаси Андижон, Марғилон, Фарғона, Қувасой шаҳарлари, Хўжа-

обод, Тошлоқ, Жалақудуқ, Андижон, Булоқбоши, Асака, Фурқат туманла-

рида амалга оширилган. 

Ишга жойлашишнинг нисбатан қуйи даражаси Косонсой, Чуст, 

Данғара, Марҳамат, Учқўрғон, Уйчи, Бувайда, Чортоқ, Олтинкўл, Ёзёвон, 

Шахрихон, Норин, Улуғнор, Бўз, Сўх туманлари, Қўқон, Асака, Хонобод 

                                                 
1 Каримов И.А. Ўзбекистон мустақилликка эришиш остонасида. –Тошкент, Ўзбекистон, 2011. –Б.32. 

шаҳарларида кузатилади. Ушбу ҳудудларда меҳнат бўлимлари фаолиятини 

жонлантириш чора-тадбирларини кўриш даркор. 

Ушбу камчиликлардан келиб чиқиб, муаммоларни ҳал этилишида 

қуйидагиларга эътибор берилса мақсадга мувофиқ бўлади: – ишсиз фуқаро-

ларни талаб кучли бўлган мутахассисликлар бўйича касб-ҳунарга йўнал-

тириш, қайта тайёрлаш ва малакасини ошириш; – жойларда бандлик бўлим-

лари фаолиятини кенгайтириш, сифат ва самарадорлигини ошириш; – қиш-

лоқ инфратузилмасининг ривожланишини жадаллаштириш; – маиший хиз-

мат кўрсатиш объектларини яратиш орқали аҳолини иш билан таъминлашга 

кўмаклашиш; – вилоятларнинг меҳнат ва аҳолини ижтимоий муҳофаза 

қилиш бошқармалари ўз ҳудудидаги аҳолининг бандлик даражаси муаммо-

лари билан янада жиддий шуғулланишлари, иш самарадорлигини ошириш 

мақсадида жойларда назоратни кучайтиришлари даркор. 

Фарғона водийсидаги меҳнат бозорини мукаммал ўрганиб бориб, ишчи 

кучидан фойдаланишнинг янги йўналишларини ҳаётга тадбиқ этиш даркор. 

Академик лицей ва касб-ҳунар коллежларининг талабаларини пухта касб-

ҳунарга йўналтириш, иш билан таъминлашнинг чораларини кўриш зарур.  

Ушбу боб бўйича ўрганилган маълумотлар асосидаги хулосалар 

қуйидагиларда намоён бўлади: 

 Фарғона водийсидаги демографик жараёнлар аҳоли салоҳиятини оши-

ши, туғилиш, ўлим даражасининг пасайиши, аҳолининг ёш, жинс, миллий, 

ҳудудий, оилавий таркибидаги ўзгаришлар, унинг ўртача умр кўриш даража-

сини ортиши, аёлларда туғиш ёшини кўтарилиши, фарзанд кўриш кетма-

кетлигини камайиши, урбанизация, миграция кабилар таъсирида шаклланган. 

Фарғона водийсида аҳолининг туғилиш даражаси 2006 йилда 1991 йилга 

таққослаганда 15,5 промиллега камайган, ўлим кўрсаткичлари эса 3,5 

промиллега, гўдаклар ўлими 22,1 промиллега қисқарган. 

Таянч сўзлар 

Аҳоли бандлигини таъминлаш, меҳнат бўлимлари, қўшимча иш 

ўринлари, мурожаат қилганларни ишга жойлаштириш, тўланадиган жамоат 

ишлари, “Уста-шогирд” услуби, ишсиз фуқаро, касбий тайёргарлик, жамоат 

ишларига жалб қилиш. 

 

Савол ва топшириқлар 

1. Аҳоли бандлигини таъминлаш деганда нимани тушунасиз?  

2. Водийда 2006 йилда 2005 йилга нисбатан меҳнат органларига мурожаат 

қилувчилар сони қанча фоизни ташкил этган? 

3. Меҳнат бўлимларига иш сўраб мурожаат қилувчиларни ишга 

жойлаштириш миқдори Андижон вилоятида 2005 йилда қанча фоизга етган? 

4. Андижон вилояти ҳудудларида фуқароларни меҳнат бўлимларига 

мурожаат қилувчилар салмоғи қандай кўринишда бўлган эди? 

5.  Наманган вилоятида меҳнат бўлимларига мурожаат қилган фуқароларнинг 

миқдори бўйича қайси ҳудудларда юқори даража кузатилган? 

6. Фарғона вилоятида меҳнат бўлимларига мурожаат қилувчиларнинг 2006 

йилда 2005 йилга нисбатан қайси туманларида юқори кўрсаткичлар 

аниқланган? 

7. Фарғона вилоятида меҳнат бўлимларига иш сўраб мурожаат 

қилувчиларнинг салоҳияти бўйича қайси туманлар алоҳида ажралиб туради? 

ХУЛОСА 

 

Фарғона водийсининг демографик тарихи мисолида Ўзбекистонда 1991-

2006 йиллар оралиғидаги демографик жараёнларни ўрганиш ва унинг 

таҳлили бўйича хулосалар қуйидагиларда ўз ифодасини топди: 

1. Ўзбекистон Республикаси, жумладан Фарғона водийсида мустақиллик 

йилларида юзага келган демографик вазият унинг тарихи давомидаги сиёсий, 

иқтисодий, ижтимоий, демографик жараёнлар ва шарт-шароитлар ҳамда 

ушбу ҳудудда яшовчи қардош халқлар шунингдек, бошқа миллатларнинг 

ўзига хос демографик хусусиятлари таъсирида таркиб топди ва ривожланиб 

бормоқда. Фарғона водийси республикада аҳоли энг кўп ва энг зич ҳудуд 

сифатида эътироф этилади. 

2. 1991-2006 йиллар оралиғида республикада водий аҳолисининг улуши 

1,1 фоизга кўпайган. Мустақилликнинг дастлабки йилларида водий 

вилоятларида аҳолининг туғилиш даражаси республика (24,5 ‰) ўртача 

кўрсаткичларидан юқори бўлган. 1996 йилга келиб Андижон вилояти, 1999 

йилда Фарғона вилояти, 2004 йилдан эса Наманган вилоятидаги чақалоқлар 

туғи-лиши республика даражасидан пасая бошлади. Туғилиш ва ўлим 

даражасининг таъсирида табиий кўпайиш ҳам йилдан йилга пасайиб борган. 

Масалан, бу кўрсаткич 1991 йилда 166,3 минг кишини, 2006 йилда эса 112,6 

минг кишини ташкил этган.  

3. Ўрганилган даврда водий ҳудудларидаги аёлларнинг туғиш ёшида 

ўзгариш юз берди. Аёлларда туғиш кўрсаткичининг қисқаришини юқори 

кўриниши 15-19 ва 45-49 ёшларга тўғри келган. Оилаларда бешинчи, 

олтинчи ва ундан кейинги фарзандлар туғилиши камайди ва тўхтади. Ёш 

босқичлари бўйича аёлларнинг туғиш кўрсаткичлари камайиб борди. 1996-

2003 йиллар орасида учинчи фарзанд кўрганлар улуши 7,1 фоизга, биринчи 

фарзанд кўрганлар улуши 1,8 фоизга ортган бўлса, тўртинчи фарзанд 

туғилишида 0,3 фоизга, бешинчи ва ундан юқори болалар туғилишида 1,6 

фоизга камайган. 

4. Аҳолининг ўсиш манбаларидан бири унинг жинс таркибини 

мутаносиблигидир. Водий аҳолиси таркибида 2002 йилдан бошлаб эркаклар 

ва аёллар салмоғи тенглашди. Ушбу ҳолат Наманган вилоятида 1996 йилдан 

бошлаб, Андижон вилоятида 2004 йилдан бошлаб, Фарғона вилоятида 2005 

йилдан бошлаб юзага келди. Албатта, ушбу жараёнлар аҳоли ўртасида ўртача 

умр кўриш даражасининг ўзгариши, бир ёшгача гўдакларда, айниқса ўғил 

болаларда ўлим ҳолатини камайиши, жамиятдаги соғлом турмуш тарзи 

сабаблидир. 

5. 2004 йилда аҳоли таркибида меҳнатга лаёқатлилардан кичик 

ёшдагилар водий аҳолисининг 36,8 фоизини, меҳнатга лаёқатли аҳоли 56,1 

фоизини, меҳнатга лаёқатли ёшдагилардан катталар эса 7,1 фоизини ташкил 

этган. 1991 йилга нисбатан 2006 йилда никоҳлар сони 6,1 промиллега 

камайган. Никоҳнинг бекор бўлиш даражасида (1,0 ‰) ҳам камайиш юз 

берган.  

6. Минтақада қон ва қон яратиш аъзолари касалликлари, нафас олиш 

аъзолари, овқат ҳазм қилиш аъзолари, эндокрин тизими, сийдик таносил 

тизими касалликлари аҳоли орасида нисбатан кўпроқ тарқалган. Айниқса, 

катта ёшдагиларда юрак-қон томир касалликлари ўлим ва ногиронликка олиб 

келувчи омил бўлган. Гўдакларда кўпроқ нафас олиш аъзолари касалликлари 

туфайли (67,6 ‰) ва перинатал давридаги ўлим (15,0 ‰) кузатилган.  

7. Аҳолини иш билан таъминлашда тармоқлар таркибидаги водий ҳолати 

қишлоқ хўжалиги ва саноат бўйича республика кўрсаткичларидан юқори 

бўлган. Меҳнатга лаёқатли аҳоли зичлиги бўйича Андижон вилояти етакчи 

бўлиб, бир квадрат километрга 304,4 нафар меҳнатга лаёқатли аҳоли тўғри 

келган, бу Фарғона вилоятида 232,7 Наманган вилоятида 151,9 нафарни 

ташкил этган. Водий бўйича ишга жойлашиш даражаси йил бўйи мурожаат 

қилган ишсизлар ва ярмаркага қатнашган ишсизлар бўйича Андижон вилояти 

етакчилик қилган. Меҳнат бўлимлари фаолияти самарали олиб борилган. 

Фарғона вилоятида Андижон вилоятидан кейинги даража кузатилган. 

Наманган вилоятида ишсизларни ишга жойлашиш масаласида сусткашликка 

йўл қўйилган.  

Глоссарий 

 

1. Демография – (грекча демос – халқ ва grapho - `ёзаман) – ижтимоий 

фанлардан бири бўлиб, аҳолини ва унинг ривожланиш қонуниятларини 

ўрганади. Аҳолининг тўлиб туришини, унинг сонини, таркибини ва табиий 

ҳаракат таъсири остида унинг жойлашишини (туғилиши, ўлими), аҳолининг 

миграцияси ва сафарбарлигини тадқиқ қилиш демографияда марказий ўрин 

эгаллайди. 

2. Демократия – юнон. Демос + кратос – халқ хокимияти (ҳокимиятнинг 

вакиллик органларини тузиш), сиёсий плюрализм ва кўппартиявийлик, 

ҳамманинг қонун олдида тенглиги, уқароларнинг конституциявий ҳуқуқ ва 

эркинликларини сақлаш принципларигап асосланган жамиятни сиёсий 

ташкил этиш шакли. 

3. Аҳоли миграцияси - аҳолининг муайян сабабларга кўра бир ҳудуддан 

бошқа ҳудудга кўчиши. 

4. Арзон уй-жой – қишлоқ аҳолисини талаб ва эҳтиёжларини ҳамда тўлов 

қобилиятии ҳисобга олиб, давлат дастурига кўра намунавий лойиҳа асосида 

қўриладиган уй-жойлар. 

5. Аҳоли бандлиги – меҳнатга лаёқатли аҳолининг ижтимоий меҳнатда 

қатнашиш даражаси, қонунчиликка зид бўлмаган тарзда фуқаронинг шахсий 

ва ижтимоий талабларини қондириш билан боғлиқ бўлган фаолият. 

6. Аҳоли бандлиги соҳасидаги давлат сиёсати – давлат томонидан 

фуқароларнинг меҳнатга, тўлиқ, самарали ва эркин танланган бандликка 

бўлган ҳуқуқларини таъминлаш бўйича амалга ошириладиган фаолият. 

7. Барқарорлик – тинчлик-осойишталик ва ижодий меҳнат муҳити қатъий, 

узил-кесил ҳамда мустаҳкам ўрнатилган муқим шароит. Барқарор ҳар қандай 

бунёдкорлик фаолиятининг замини ва зарурий шарти ҳисобланади. 

8. Бандлик – меҳнатга лаёқатли аҳолининг ижтимоий-фойдали меҳнат билан 

машғул бўлиши; фуқароларнинг шахсий ва ижтимоий эҳтиёжларини 

қондириш билан боғлиқ бўлган ва қонунга зид келмайдиган, меҳнат 

даромади берадиган фаолият. 

9. Бепул тиббий хизмат – фуқароларга қулайлик ва имтиёзлар бериш 

мақсадида давлат томонидан кафолатланган барча тиббий хизматлар 

мажмуаси. 

10. Давлат ижтимоий ёрдами – меҳнатга лаёқатсизлик, ишсизлик, даромад 

манбаи мавжуд бўлмагани сабабли мустақил равишда ўзини моддий 

таъминлай олмаган шахсларга давлат томонидан бериладиган ёрдам. 

11. Демографик тамойиллар – (лотинча -  principium – асос, биринчи асос) – 

ҳуқуқий демократик жамият асосини белгилайдиган демократик қонун-

қоидалар мажмуи.)  

12. Демографик вазият аҳолини туғилиш, ўлим ҳолати, ўсиш суръатлари, 

никоҳ ва ажралиш, авлодлар алмашиши, аҳолининг ўртача умр кўриши, ёш, 

жинс, миллий, оилавий, ҳудудий, ижтимоий таркиби, миграция, урбанизация, 

меҳнат ресурслари ҳамда уларни иш билан таъминланиш даражаси 

кабиларнинг умумий кўринишидир.  

13. Демографик жараёнлар – инсонларнинг ҳаётида уларнинг авлодларини 

алмашуви билан боғлиқ бўлган воқеаларнинг кечиши  

14.  Инсон – киши, унинг онги, одоб-аҳлоқи, маънавияти, дунёқараши, талаб 

ва эҳтиёжларининг қондирилиши, ижтимоий-иқтисодий, сиёсий 

муносабатларга, ижтимоий тузум моҳияти ва табиатига бевосита боғлиқдир. 

Жамият қандай бўлса ижтимоий муносабатлар мажмуи билан инсон ҳам 

ўзига мос бўлади. Инсон – дунёда энг мураккаб, олий мавжудот. Яратганнинг 

юксак маҳсули, ҳаёт гули. Инсоннинг бебаҳолиги – унинг ақл-идрок ва 

тафаккурга эга эканида. 

15. Инсон ҳуқуқлари – унга тор маънода фақат давлат ҳимоя қиладиган ва 

кафолат берадиган ҳуқуқлар кириб, бу ҳуқуқларга барча фуқароларнинг 

қонун олдида тенглиги, яшаш ва жисмоний дахлсизлик ҳуқуқи, инсон қадр-

қимматини ҳурмат қилиш ноқонуний ушлаш ёки қамашга йўл қўймаслик, 

виждон ва дин эркинлиги, ота-оналарнинг ўз болаларини тарбия қилиш 

ҳуқуқлари киради. Кенг маънодаги инсон ҳуқуқлари эса ўзида шахс 

эркинлиги ва ҳуқуқларининг кенг мажмуаси ва турларини ифодалайди. 

16. Суверен – фран. souveraim – олий сўзидан олинган бўлиб, олий, 

суверенитетга эга бўлиш, мустақил, қарам бўлмаган маъноларини беради. 

17. Фуқаролик жамияти – у ҳуқуқий давлатнинг иккинчи томони бўлиб, улар 

бир-бирларисиз яшай олмайди. Фуқаролик жамияти бозор иқтисодиёти ва 

демократик ҳуқуқий давлат шароитида давлат тасарруфида бўлмаган эркин 

ва тенг ҳуқуқли индивидлар, уларнинг нодавлат ташкилотлари ўзаро 

муносабатлари ҳамда плюрализмидан ташкил топади. 

18. Ҳуқуқ – давлат қонунлари билан бериладиган эркинлик, ҳаракат қилиш 

имконияти, ниманидир амалга ошириш ёки нимадандир фойдаланиш, 

нимагадир эгалик қилиш; жамиятдаги муносабатларни, кишилар ва уларнинг 

ҳаракати ва ҳулқини мувофиқлаштириш, давлат ва жамият органларини 

яшашини таъминлашга имконият бериш мақсадларида давлат томонидан 

ўрнатилган ва ҳимоя қилинадиган умуммажбурий ижтимоий меъёрлар ва 

қоидалар. 

19. Никоҳ – жамият тараққиёти давомида шаклланган социал, демографик 

жараён бўлиб, оила шаклланиши ва аҳоли такрор барпо бўлишининг муҳим 

омилларидан биридир. / фуқаролик ҳолати далолатномаларини ёзиш 

органларида тузиладиган, ўзаро оила қурган ҳолда муҳаббат ва 

ҳурматга,ўзаро ёрдамга ва бир бирининг олдида жавобгарликка асосланган 

эркак ва аёлнинг иттифоқидир. 

20. Никоҳдан ажралиш – эр-хотинлик муносабатларини тугатилиши бўлиб, 

суд тартибида ҳамда қонун ҳужжатларида назарда тутилган ҳолларда 

фуқаролик ҳолати далолатномаларини қайд этиш органларида амалга 

оширилади.ао қандай ҳолатда ҳам никоҳдан ажратишни қайд этиш ФҲДЁ 

органларида қайд этилади. 

21. Турмуш даражаси – аҳолининг зарурий моддиц, номоддий неъматлар ва 

хизматлар билан таъминланиш ҳамда уларни истаъмол қилиш даражаси. 

22. Ёш оила – эр-хотиннинг иккиси ҳам ўттиз ёшдан ошмаган оила ёхуд 

фарзанд (бола) тарбиялаб вояга етказаётган ўттиз ёшдан ошмаган ёлғиз 

отадан ёки ёлғиз онадан иборат бўлган оила, шу жумладан никоҳдан 

ажралган бева эркак (бева аёл). 

23. Ёшлар ва бандлик – ижтимоий етукликка эришиш даврини бошдан 

кечираётган ўн беш ёшдан ўттиз ёшгача бўлган ижтимоий демографик 

гуруҳларнинг ижтимоий ишлаб чиқаришга жалб этилганлик муаммоси. 

24. Жамият – инсонлардан ташкил топшан ижтимоий тузилма. 

25. Ижтимоий соҳа – аҳолининг муносиб турмуш шароити ва фаровонлигини 

таъминлашга хизммт қилувчи соҳа ва тармоқлар мажмуаси. Булар қаторига 

уй-жой фондлари, соғлиқни сақлаш, таълим, спорт, маданият муассасалари 

ва бошқа тузилмаларни киритиш мумкин. 

26. Ижтимоий-тиббий хизмат – жойларда ҳар бир оилани ўрганишнинг 

ижтимоий, демографик, иқтисодий ва тиббий жиҳатларини ўз ичига олувчи, 

ижтимоий соҳада фаолият кўрсатадиган турли идоралар, ташкилотлар ва 

муассасаларнинг саъй-ҳаракатларини бирлаштиради. 

27. Ижтимоий хизмат кўрсатиш – хизматлар эҳтиёжманд шахсларга ёрдам 

кўрсатиш, уларга бошқа фуқаролар билан бир қаторда жамият ҳаётида 

иштирок этиш имкониятларини яратиш ва уларнинг одатий ҳаётий 

эҳтиёжларини мустақил равишда таъминлаш бўйича комплекс ҳуқуқий, 

иқтисодий, психологи, таълимий, тиббий, реабилитацион ва бошқа чоралар. 

28. Иш билан таъминлаш – фуқароларнинг қонун ҳужжатларига зид 

келмайдиган, ўз шахсий ва ижтимоий эҳтиёжларини қондириш би-лан 

боғлиқ бўлган, уларга иш хақи (меҳнат даромади) келтирадиган фаолиятдир. 

29. Иш билан бандлик – иқтисодий фаол аҳолининг қонун ҳужжатларига 

мувофиқ даромад келтирадиган фаолиятга эга бўлиши. 

30. Иш ўрни – тегишли равишда жиҳозланган ва иш қуроллари билан 

таъминланган, миқдор ва сифат тавсифларига эга бўлган, белгиланган меҳнат 

меъёрларига кўра ишлаб чиқариш топшириғи ки функциясини бажарувчт 

ходимнинг ёки ягона ишлаб чиқариш топшириғини ёхуд технология 

жиҳатдан ажралмас функцияни бажарувчи ходимлар гуруҳининг меҳнат 

фаолияти амалга ошадиган макон. 

31. Меҳнат ресурслари – меҳнатга лаёқатли ёшдаги меҳнатга лаёқатли аҳоли 

ҳамда меҳнатга лаёқатли ёшдан кичик ёки катта ёшдаги ишлаётган шахслар. 

32. Миграция – лотин тилидан олинган бўлиб, – (migratio – кўчаман, 

жойимни ўзгартираман) аҳолининг бир жойдан иккинчи жойга кўчишидир.1 

Миграция муддати, таркиби ва сабабларидан қатъий назар кўчишларнинг ҳар 

қандай кўринишларини қамраб олади. 

33. Ижтимоий ҳимояга мухтож шахслар – ўзининг саломатлиги, ёши, 

даромад олиш имкониятларининг чеклангани туфайли ўзгаларнинг кўмагига 

мухтож шахс ҳамда оилалар. Улар ўзларининг ёзма аризаларига кўра 

ижтимоий ёрдамнинг бир ёки бир неча турларидан фойдаланишга ҳақли 

бўлади. 

34. Ислоҳотлар – (араб. – тўғрилаш, ўзгартириш) – мавжуд ижтимоий тузум 

асосларига путур етказмасдан ижтимоий ҳаётнинг бирор-бир соҳасини ёки 

барча жабҳаларини замон талаблари асосида ўзгартириш, қайта қуриш. 

35. Ишсиз – ўн олти ёшдан бошлаб то пенсия билан таъминланиш ҳуқуқини 

олишгача бўлган ёшдаги, ишга ва иш ҳақига (меҳнат даромадига) эга 

бўлмаган, иш қидирувчи шахс сифатида маҳаллий меҳнати органларида 

рўйҳатга олинган, меҳнат қилишга, касбга тайёрлаш ва қайта тайёрлашдан 

ўтишга, малакасини оширишга тайёр меҳнатга қобилиятли шахс.  

36. Оила саломатлигини мустаҳкамлаш – соғлом турмуш тарзи, репродуктив 

саломатлик, она ва бола саломатлигини муҳофаза қилиш, бехатар оналик, 

соғлом оила барпо этиш, болалар ва ўсмирларни соғломлаштириш. 

37. Оналик ва болаликни муҳофаза қилиш – аёлларни оналик вазифасини 

бажарган, бола тарбияси билан шуғулланган ҳолда ишлаб чиқариш ва 

жамият ҳаётида фаол иштирок этишига, аёллар ва болалар саломатлигини 

                                                 
1Ўзбекистон Миллий Энциклопедияси. –Тошкент: Давлат илмий нашриёти, 2003. –Б.640; Демография. 

Учебное пособие. –М.: 2010. –С.160. 



83 
 

мустаҳкамлашга қаратилган жамият ва давлат томонидан ўтказиладиган 

тадбирлар. 

38. Патронаж ҳамшираси – ҳудуддаги хонадонларда аҳоли саломатлиги ва 

касалликни юзага келтириши мумкин бўлган омилларни ўрганиб, аҳолига 

тиббий ёрдам кўрсатувчи ходим. 

39. Саломатлик – инсонда нафақат касаллик ва бошқа жисмоний 

нуқсонларнинг бўлмаслиги, балки тўлиқ жисмоний, руҳий ва ижтимоий 

жиҳатдан қониқарли ҳолатдир. 

40. Соғлиқни сақлаш тизими – тиббий ёрдамни ташкил этиш, 

касалликларнинг олдини олиш, аҳоли саломатлик даражасини яхшилашга 

қаратилган ва ижтимоий-иқтисодий характерга эга бўлган давлат ва жамият 

чора-тадбирлари йиғиндиси. 

41. Соғлом турмуш тарзи – жамият ва индивид саломатлиги учун тиббий 

фаолиятнинг максимал даражада намоён бўлиши. 

42. Фуқаролик жамияти – қонун устуворлиги ва инсон ҳуқуқлари қарор 

топадиган, кўппартиявийлик. Сиёсий мафкура ва фикрлар хилма-хиллиги 

таъминланадиган, ўзини ўзи бошқариш органларининг мавқеи баланд бўлган 

ижтимоий тизим. 

43. Фермер хўжалиги – ижарага берилган ер участкаларидан фойдаланган 

ҳолда қишлоқ хўжалиги товар ишлаб чиқариши билан шуғулланувчи, 

мустақил хўжалик юритувчи субъект. 

44. Эмиграция – (лотинча. Emigrareдан – бошқа ерга кўчиш) – иқтисодий, 

сиёсий ва бошқа сабаблар билан ўз ватанидан мажбуран ёки ихтиёрий 

суръатда бошқа мамлакатга кўчиб ўтиш. 

45.Экологик муаммо – жонли организмларнинг атроф-муҳит билан 

мувозанатининг бузилиши. 

46. Қонун устуворлиги –жамият ва давлат ҳаётининг барча жабҳаларида 

қонун ҳужжатларига сўзсиз риоя этилиши. 

47. Ҳуқуқий давлат – давлат конституциявий-ҳуқуқий мақомининг тавсифи 

сифатида амал қилади ва давлатнинг қуйидаги тамойилларга сўзсиз 

бўйсунишини назарда тутади: халқ суверенитети, инсон ҳуқуқлари ва 

эркинликларининг давлат томонидан бузилмаслиги,  давлатнинг 

конституциявий тузум билан боғлиқлиги, конституциянинг бошқа барча 

қонунлар ва қонуности ҳужжатларидан устунлиги, ҳокимиятларнинг 

бўлиниши, ҳуқуқий давлатнинг ташкилий негизи бўлган ҳокимиятнинг 

органлари ва давлат хизматчиларининг жавобгарлиги институти, миллий 

ҳуқуқ нормаларидан халқаро ҳуқуқ нормаларининг устунлиги. 

